
  :كيلر ايچينده

۸بير نئچه سؤز

لكلور كيلاسينين ْلريندن بيري ده عاشيق ادبياتيدير، اودا ايكينجي فو شيفاهي ادبياتيميزين گئنيش ساحه-۳
۹.درس موضوعونو تشكيل ائتديگينه گؤره بو درسليك كيتابينا داخيل اولونماميشدير

۹دير؟ فوْلكلور نه:جي بؤلوم -۱

۹تعريفي فوْلكلورون : ۱-۱
۹علملر باشقا و فوْلكلور :۲-۱
۱۰لكلوروْف يدّما :۳-۱
۱۰لكلوروْف معنوي :۴-۱

١١رقصلر
١١سي موسيقي خلق
١٢تئاتري خلق

۱۳شوناسليغي آذربايجان فوْلكلور: جي بؤلوم -۲

۱۳قايناقلار اسكي :۱-۲
۱۴چاليشمالاري ايلكين موستشريقلرينين روس  : ۲-۲
۱۴شوناسليغي فوْلكلور آذربايجان قوزئي  چاغداش :۳-۲
۱۶فوْلكلورشوناسليقي تورك  ايراندا چاغداش ۴-۲

۲۰شيفاهي  ادبيات: جو بؤلوم -۳

۲۰تعريفي ادبياتين  شيفاهي :۱-۳
۲۱ليگي جمعي ادبياتينين خلق شيفاهي  : ۲-۳
۲۱ليگي شيفاهي ادبياتينين خلق : ۳-۳
۲۲منشاءسي ادبياتين شيفاهي : ۴-۳
۲۴نوعلري ادبياتينين خلق شيفاهي : ۵-۳



۲۵لر نغمه: جو بؤلوم -۴

۲۵لري نغمه امَك : ۱-۴
٢٦سي نغمه آتما پامبيق
٢٧سي نغمه توپلاما داش
٢٧:سي نغمه توتما كره
٢٨: سي نغمه اييرمه يون
٢٨سي نغمه دؤيمه يوٍدو

٣٠لري نغمه ساغين
٣٠هولاوارلار

٣١لري نغمه هانا
۳۳لري نغمه مراسيم:۲-۴

٣٣: سي نغمه سي گئجه چيلله
٣٣:لري نغمه چرشنبه آخر

٣٤:لري نغمه بايرامي نوروز
٣٧لري نغمه توْي

۴۱لري نغمه اوْوسون :۳-۴
۴۳سؤزلري ساياچي-۴-۴

۵۲اوشاق فوْلكلورو: جي بؤلوم -

۵۲شعيرلر ناناوْخو اوشاقلارا كيچيك ۱-۵
۵۵ديلي اوشاق ۲-۵
۵۷سانامالار ۳-۵
۶۱ساتاشمالار ۴-۵
۶۴لر ترجومه ترسه ۵-۵
۶۵ياراشديرما سؤز يه عربجه ۶-۵
۶۶ديلي قوش ۷-۵
۶۷يانيلماجلار ۸-۵
۶۹قوشماجالار ۹-۵

۷۳ادبياتي اويونلاري اوشاق ۱۰-۵



۷۶قاليب سؤزلر: جي بؤلوم -۶

۷۶مثللر و سؤزو آتالار۱-۶
۷۹دئييملر ۲-۶
۸۱قارغيشلار ۳-۶
۸۴لار آلقيش ۴-۶
۸۶زوربالار – حربه ۵-۶
۸۸قورخموراملار ۶-۶
۸۹سؤيوشلر۷-۶
۹۰قاخينجلار ۸-۶
۹۱آندلار ۹-۶

۹۳سؤزلر قاليب ايشلنن ناغيللاردا ۱۰-۶

۹۴قادين ادبياتي: جي بؤلوم -۷

۱۰۵لايلالار: جو بؤلوم -۸

۱۱۰نازلامالار: جو بؤلوم -۹

۱۱۵تاپماجالار: جي بؤلوم -۱۰

۱۱۸ناغيللار:  بؤلوم -۱۲

۱۱۸ناغيللار سئحيرلي۱-۱۲
۱۱۹ينداحاقّ حيوانلار ۲-۱۲
۱۱۹ناغيللار تاريخي ۳-۱۲
۱۱۹ناغيللاري معيشت ۴-۱۲

۱۲۰لر لطيفه: جو بولوم -۱۳

۱۲۰لري لطيفه موللانصرالدين۱-۱۳
۱۲۱لري لطيفه بهلول ۲-۱۳
۱۲۲لري طيفهل تبريز ۳-۱۳



۱۲۸باياتيلار: جو بؤلوم -۱۴

۱۲۸معلومات عومومي ۱-۱۴
۱۲۸مضمونو باياتيلارين ۲-۱۴
۱۳۰فورمو باياتيلارين  ۳-۱۴
۱۳۲فالي باياتي ۴-۱۴

۱۳۵لار ماهني: جي بؤلوم -۱۵

۱۴۳)اوخشامالار(آغيلار: جي بؤلوم -۱۶

۱۴۳آغيلار ۱-۱۶
۱۴۷سايالاري ياس۲-۱۶

۱۵۰ادبياتي مرثيه: جي بؤلوم -۱۷

۱۵۰لر نوحه ۱-۱۷
۱۵۵لر شبئه ۲-۱۷
۱۵۷لر روضه ۳-۱۷

۱۵۹ عاشيق ياراديجيليغي-۱۸

۱۵۹ياراديجيليغي عاشيق ۱-۱۸
۱۵۹ادبياتي عاشيق -۲-۱۸

۱۶۰:آنلامي سؤزونون عاشيق

۱۶۲: عاشيق شعري فورملاري -۱۹

۱۶۲:باياتي-۱-۱۹
۱۶۳گرايلي-۲-۱۹
۱۶۶قوشما - ۳-۱۹
۱۶۸ديواني-۴-۱۹
۱۷۰سموخمّ-۵-۱۹



۱۷۴تجنيس-۶-۱۹
۱۷۵تجنيس جيغالي-۷-۱۹
۱۷۶دَيمز دوداق-۸-۱۹

۱۷۸دلانان عاشيق شعرلري مضمون اعتيبارينا گوًره آ-۲۰

۱۷۸اوستادنامه-۱-۲۰
۱۸۰نامه وجود-۲-۲۰
۱۸۱ييشمهدئ-۳-۲۰

۱۸۴ عاشيق داستانلاري-۲۱

۱۸۴نکلر گله عومومي داستانلاريندا عاشيق -۱-۲۱
۱۸۶:بوًلوملري اعتيباريله مضمون نين داستانلاري عاشيق -۲-۲۱

۱۸۷بويلاري قورقود دده
۱۸۷ئدرا بيان بويونو سَيرَکين اوغلو قوجا اوشون

۱۸۹داستاني ستارخان

۱۹۳ اوستاد عاشيقلار-۲۲

۱۹۳يقوربان عاشيق -۱-۲۲
١٩٤سنه دَير گؤز

١٩٥بنؤوشه
١٩٦ديلبر کوسن

١٩٦ختايي شاه
۱۹۷خان تئليم -۲-۲۲

٢٠٢منه اولْوب
٢٠٣گلير لر نه باشينا

۲۰۴جاوان حوسئن عاشيق -۳-۲۲
٢٠٧بيزيم
٢٠٨وئريب تکان شرقه
٢٠٩اونوتماديم من شاه



٢٠٩گرايلي جيغالي
٢١١رم اولًمه ناکام

۲۱۲بيرينجي ايندکس

۲۱۲شعري عاشيق قادين
٢١٢)دستانيندان پري گولگز ايله عاباس عاشيق(  سين گلمه داليميزجا
٢١٢)بستي عاشيق(  .داغلار دايان وار هونرين

٢١٣,     )باني شهره عاشيق( وئرديلر نادانا بير مني آنا
٢١٤)حماييل عاشيق(  دين گلمه

٢١٥)دستانيندان پري گولگز ايله عاباس ( سين گلمه داليميزجا
٢١٥)دستانيندان پري و قورباني( قوْينوما ,قوْينوما گل دور

۲۱۷ايکينجي ايندكس

۲۱۷يئرلر اشاديغيي توركلرينين ايران
۲۱۷)آذربايجان( يوردلاري تورك غرب شمال
۲۱۹يوردلاري تورك شرق  شمال

٢١٩توركمنلر
٢١٩توركلري خوراسان

۲۲۰توركلري ايران اورتا و گونئي
٢٢٠قاشقايلار

٢٢٠لر خمسه
٢٢٠توركلري خوزستان

٢٢٠توركلري كيرمان
٢٢١توركلري ايران اورتا

۲۲۲:قايناق كيتابلار

  



  

  بير نئچه سؤز

تورك خلـق   ) دانيشگاهلاريندا(ياراق تهران بيلي يوردلاريندا    نجي ايلين ايلك تئرميندن باشلا     -١٣٧٧
دن  كيلاسـلاري، اؤيرنجيلـرين هيمتـي ايلـه آردي، آراسـي كسـيلمه      )آذربايجان فوْلكلـورو    ( ادبياتي  

تهران، امير كبير ، تربيت مدرس، خواجـه نصـيرالدين          بو كيلاسلار ايندييه  كيمي      . قورولموشدور
الينيزده اولان بو كيتاب ايسه ايلـك اؤنجـه   . ريندا قورولموشدور بيلي يوردلا طوسي و علم وصنعت   

سونرا هر ايل بَليرلي بير آرتيرمـالاردان سـونرا اؤيرنجيلـرين           . بير درسليك كيمي تنظيم اولموشدور      
شخصي چاليشـمالاري ايلـه  چـاپ اولمـوش و كيلاسـلاردا ايشـتيراك ائـدن اؤيرنجيلـر آراسـيندا             

  .پايلانميشدير
سيني هاميدان آرتيـق  دَيَرلـي آذربايجـانلي           كلور يادداشتلاريمين كيتاب بيچيمينه دوشمه    داغيناق فوْل 

آيدين صادقي، آراز امامي، اورين مقدم، شايين اعتيماد ،غفـور          : دن  او جومله . اؤيرنجيلريميزه مديونام 
يسـه  سـون ائديتـده ا  .                    چوْخلو زحمتلر چكميشـلر              ……عليپور و ييلماز سلطاني و    

  . علاوه اولونان بعضي اؤرنكلري من  اؤيرنجيلريميزدن اؤيرنميشم
  

  :دقته آلينماليدير-لري  نظر سينده  آشاغيداكي مولاحيظه كيتابين موطاليعه
نين توپلانماسيندا، اونو او يئـرين اؤز         بونا باخماياراق كي بو گون هر يئرين شيفاهي خلق ادبياتي         -١

لـري    توصيه اولونور، آنجاق بورادا وئـريلن شـيفاهي ادبيـات  نومونـه      يازماق) سيله  لهجه(سيله    شيوه
اونـا  . سي ادبي ديلـي ايلـه يازيلميشـدير         آذربايجان  توركجه  ) بعضي ايستيثنالاردان گؤز يومولارسا   (

. سـيدير   گؤره كي اولا  بو مجموعه بير شيفاهي ادبيات توْپلومو يوخ، بلكه اوْنون تحليللري مجموعه              
ميزين ادبياتي ايله تانيش اوْلان اؤيرنجيلريميز، ايلك اؤنجه اؤنون ادبـي            جه توركجه   يئنيثانيا عوموما   

  .       ليدير فوْرمونو اؤيرنمه
بـونلارين بيـر    . لرين ارائه وئرديكده اونون  قايناغيني دا باشارديقجا گؤسترميشـم           فوْلكلور نومونه -٢

  . نقل ائتميشميمدن سؤزلو ادبيات آرشيوپاراسيني شخصا توپلاييب،  
خلق ادبياتيندان وئريلن  ميثاللار و اؤرنكلرلرين يانيندا چوخ واختلار بليرلي بير يئرين آدي دا قئيده                

بلكه  بو   . بو هئچ ده او دئمك دئييلدير كي وئريلن اؤرنكلر صيرف او يئره مخصوصدور            . آلينميشدير
اوْلا بيلسين كي اونلارين . گزن واريانتديرآنلامدادير كي چكديگيم ميثال آنجاق اوْ يئرليلرين ديلينده      

ميزدن داها دا اوزاقلاردا ياشايان باشقا تـورك   بير چوْخو بوتون ايران توركلري آراسيندا، حتي  اؤلكه  



ديللي خلقلرده ايشلك اوْلسون، لاكين منيم  ثبت ائتـديگيم يئـر، يـا دا فايدالانـديغيم قايناقـدا آدي                   
  .ين آدي ايله باغليديرچكيلن يئر او شهر ياخود ماحال

لريندن بيري ده عاشيق ادبياتيدير، اودا ايكينجي فوْلكلـور           شيفاهي ادبياتيميزين گئنيش ساحه   -٣
  .كيلاسينين درس موضوعونو تشكيل ائتديگينه گؤره بو درسليك كيتابينا داخيل اولونماميشدير

  دير؟ فوْلكلور نه:جي بؤلوم -١

  فوْلكلورون تعريفي  : ١-١

دي و معنوي كوٍلتورونو موعيّن مئتودلارلا موٍرتّب ائديب ،آراشديران علم قوْلونـا فوْلكلـور   خلقين ما 
  . دئييلير

-١٨٠٣ (تـامز . ويليـام جـي   جي ايلده اينگليسلي عاليم – ١٨٤٦فوْلكلور سؤزو ايلك دفعه ميلادي  
خلـق  ) -folkفولـك   : (دن اوْلوشموشـدور    بـو سـؤز ايكـي كلمـه       . طرفيندن ايشلنميشـدير    ) ١٩٥٥

loreلور(معناسيندا و  دئمه لي فوْلكلور سؤزو ، خلـق بيلگيسـي ، ائـل     بيليك و علم معناسيندا ،)  -
  ١. بيلگيسي آنلاميندادير 

ــه بعضــا    ــور ســؤزو يئرين ــاراديجيليغي(قــوزئي آذربايجــان فوْلكلورشوناســلاري فوْلكل ــق ي ) خل
عئينـي آنلامـدا    ) Halk bilgisi سـي خلق بيليگي(ده ايسه   و توركيّه. اصطلاحيندان فايدالانيرلار

  .ايشلنير 
عوام ، فرهنگِ تـوده ، فرهنـگِ    فرهنگِ ايران آراشديرماچيلاري  ايسه فارسجا يازديقلاري اثرلرده      

آنجاق بوگـون دوٍنيـانين بيـر چـوخ     . ايشلدرلر ) ايصطيلاحلارين(  تئرمينلرينفرهنگِ عاميانه   مردم ، 
داهــا چــوخ فوْلكلــور ســؤزو ) ده   ده توركيّــه  جــه ائلــه(جانــدا لرينــده اوْلــدوغو كيمــي آذرباي اؤلكــه

  . دير  ايشلنمكده

  فوْلكلور و باشقا علملر : ١-٢

بونونلا بئله بيـر پـارا عـاليملر چاليشميشـلار          . فوْلكلورون سرحدلريني ترسيم ائتمك چتين ايشدير       
  . فوْلكلور اوٍچون موعيّن بير ساحه تثبيت ائتسينلر 

فوْلكلور ، ائتنولوژي علمـي ايچينـده اؤزونـه    . دير  ايچه–لكلور علملري تماميله  ايچ ائتنولوژي و فوْ  
 عئيني حالدا فولكلورا عاييـد مبحثلـر   ٢.مخصوص بير مئتودلارلا آراشديريلا بيلن گئنيش بير قوْلدور  

دن ديلچيليـك ، آركئولـوژي ، سوسـيولوژي     او جوملـه . سـينه ده كئچيـر        بعضا باشقا علملـر سـاحه     

  سي لكلورماده، فوْ… ادبياتيميزدا ايسيملر و – آرسلان تكين ١
  سي  ، فوْلكلورماده… ادبياتيميزدا ايسيملر و –آرسلان تكين ٢



چيلـر ، ادبيـاتچيلار و اينجـه صـنعت عـاليملري اؤز تحقيقـي            هابئله تـاريخ  . آنتروپولوژي علملري    ،
تئـز فوْلكلـورا  اساسـلانير، اوْنـدان         –ياراديجيليقلارينـدا  تئـز      )   هـوٍنري (ايشلرينده، يـادا  بـديعي     

  .فايدالانيرلار
  . نوي فوْلكلور مادّي فوْلكلور و مع: يه بؤلمك اوْلار  فوْلكلورو ايكي بؤيوك ساحه

  ي فوْلكلور مادّ: ۱-٣

. بحـث اولونـار   )نكلردن گؤره(مادّي فوْلكلوردا بوتون مادي گؤرونوشو اوْلان خلق ياراديجيليغيندان      
  : مثلاً

  )…جهره ؛ كوتان ؛ دفه ؛ بالتا ؛ چكيش ؛ اوراق ؛ بوغچو، جوت ،اره و دييرمان و  (ايش آلتلري
جه ، يايليق ، چاريق، كـوٍزم،  كـورك ،     ؛ بؤرك ؛ آرخاليق ، كوله   پالتار ؛ جوراب ؛ باشماق     (گئييملر

  )…كپنك و 
 زورنـا، بالابـان ، زورنـا،      ساز ؛ناغارا ؛ كامانچا ؛ تار ؛ قره نئي، قوشا ناغارا، قاوال،    (موسيفي آلتلري 

  )…و  قارمان
  )… و  دنه؛ اوخلو، ور ساج ؛ كورسو ؛ كوزه، سهنگ، قاب ؛ قاشيق ؛ چاناق ؛ گويوم ؛ (ائو اشيالاري

  )…آشلار ؛دولمالار ؛ پيلاولار ؛ شوربالار، كبابلار و  (يئمكلر
  )…بيلرزيك ؛ بويون باغي ؛ قول باغي ؛سيرغا،  اوزوك و  ( بزكلر

  )…فرش، حصير و  خالچا ؛ كيليم ؛ وئرني ؛ كئچه، جئجيم،( لر دؤشمه
  )…قمه ، خنجر ، قالخان و قيلينج ؛ قارغي ؛ چوماق ؛ اوخ ؛ ياي ؛ ساپان ، (حرب آلتلري

  قولچاق، چاخچاخا، يوگورك، آشيق، مازي، مازالاق، فيرفيرا، (اوشاق اويونچاقلاري 
  … و  معمارليق عونصورلري

  

   ٣معنوي فوْلكلور: ١-٤

 اونـدا خلقـين اينـانجلاري،     كي يارايجيليغندان سؤز گئـدر،  ده  معنوي فوْلكلوردا خلقين معنوي ساحه 
لرينـده الـده ائتـديگي بيلگيلـري و بيـرده اونـون بـديعي         آيري علم ساحه– آيري لري،  عنعنه  عادت،

  . ياراديجيليغي يئر آلير ) هونري (
 معنـوي فوْلكلــورون  …سـي ، خلـق تئـاتري و     خلـق موسـيقي   شـيفاهي خلـق ادبيـاتي ، رقصـلر ،    

  . لريندندير  ساحه

  .سيدير  خالق ياراديجيليغي ماده– معنوي فوْلكلور حقينده  گؤتوردوگوم اساس منبع آذربايجان سوْوئت آنسكلوپئدياسي ٣



لـري اؤز    و ايستكلري ، حيـات تجربـه  آللاري ، آرزي معنوي فوْلكلوردا خلقين دوٍنيا گؤروشو ، ايده    
سـي و خلـق تئـاتري حاقّينـدا           خلق موسـيقي  , انعكاسيني تاپميشدير ، آشاغيدا آذربايجان رقصلري       

  : جكدير  قيساجا معلومات وئريله

  رقصلر 

آذربايجان . لرده ايفا اوْلار  رقصلر توي ، بايرام ، شنليك. سي ايله باغليدير    خلق موسيقي   رقصلريميز ، 
صلرينده آو آولاما ، جنگ ائتمه ، آت چاپما ، ساز چالما ، اوخ آتما ، و بـوكيمي مـوْزون حركتلـر     رق

  .دير  اؤزونو گؤسترمكده
رقصلر ايفـا  . ده يارانميشدير   بو كيمي رقصلر ايش و مراسيملرله علاقه     … و   ياللي ، جرمان   ،   هالاي

  . وپ، قوشا و تك رقصلر وار وي ، گر طرزينه گؤره موختليفدير ، ايتي ، آستا ، كوٍتله
ده اؤنملـي يئـر     عوموما ميلّي سازلارين موٍشايعتي ايله ايفا اولونور و ميلّي گئييملـرين ده بـو رقصـلر    

  . توتماقدادير
وي خصوصيتلرينه گلديكده ، دئمك اوْلار كي آذربايجان رقصلرينين قهرمـانليق         رقصلريميزين سجيه 

لماقلا  برابر متـانتلي و  ووٍقـارلي طـرزده ايفاسـي، اونـون بـاريز       حال و هواسيندا ، اويناق و شاد اوْ      
  . صيفتلريندندير 

  سي  خلق موسيقي

  . دير  ماهنيلار ، عاشيق هاوالاري ، رقص هاوالاري  و موغاملار: آذربايجاندا چوخ يايغين موسيقيلر 
ليـك، آذربايجانـدا    خ سسـلي چو) روسلار ، گورجولر ، ماجارلاردا: مثلاً(دوٍنيانين بير پارا خلقلرينده   

  . ويدير  ليك سجيه ايسه تك سسلي
ليغينـا    اورگـه يـاتيملي     رنگارنگليگي ،   ليگي ،   سينده چوخ چئشيدلي    سي دوٍنيا سويّه    آذربايجان موسيقي 

  . گؤره ، أن گؤزل موسيقيلر سيراسيندا يئر توتور 
حـاجي بيكـوف ،    اوزئييـر ريميز كـارلا  بؤيوك بسته عصيرلردن بري گليب،  اليميزه چاتان هاوالار ،         

نيلميش و اوْنلاريـن بيـر     طرفيندن منيمسه…، و  موسلوم مقامايف  فيكرت اميروف ، قارا قارايف ،     
  . لرينين اساسيني تشكيل وئرميشدير  چوْخ اثر

روس ، تاجيك ، و فارس  كارلاري خصوصيله ائرمني ، بو هاوالار حتي بير چوخ باشقا خلقلرين بسته       
  .سينه آخيب ، كئچميشدير  سيله ده بو ميلّتلرين موسيقي ري واسطهكارلا بسته

   



  خلق تئاتري 

 دبلرينه ايشاره ائتمك  كوساگلين  آذربايجان فوْلكلوريك تئاتريندا قديم تاريخه مالك اوْلان ساياچي،
 مه،، موٍجسّ ـ)كوفلـه   كوفلـه ، (خان، مـوللا ياغيـب، كئچـل   –خانسوْنرالار اورتا عصرلرده . اوْلار

  .  نومايشلريندن آد آپارماق اوْلار … و آيي اويوني، ها باخدي، باخدي، باخدي دييرمانچي بابا،
اوْرتـا عصـرلرده آذربايجانـدا يـارانميش        . سينه حصـر اوْلونـان نومايشـدير           ده عاشورا حماسه   شبئه

، لورلار و شيعه    لر   گيلك  دن فارسلار،   سوْنرالار گئنيش ميقياسدا بوتون شيعه مذهبلي خلقلر او جوٍمله        
  . عربلر آراسيندا  دا  ياييلميشدير 

 كيمي اويونلاردا و عاشيقلارين ايفاچيليغيندا   منديل -منديلبونلاردان باشقا اوشاق فوْلكلوروموزدا       
  . دا موعيّن تئاتر عوٍنصورلري اؤزونو گؤسترير 



  

  شوناسليغي آذربايجان فوْلكلور: جي بؤلوم -٢

  اسكي قايناقلار : ٢-١

  . جه ده  ايران توركلرينين فوْلكلورو چوخ قديم تاريخه ماليكدير ورك ديللي ميلّتلرين ،ائلهت
دن تماميلـه   او جوملـه . لريميـز  يازييـا آلينميشـدير    اسكي زامانلاردا بير پارا شيفاهي ادبيـات نومونـه        

  . كيتابيدده قورقوتشيفاهي ادبيات سيراسيندا يئر آلان 
 كيتابيندا  اؤرنك اولاراق بير چوْخ باياتي ، آتا ديوان الغات الترك   ده   شيخ محمود كاشغري   هابئله  

  . قئيده آلميشدير…سؤزو و مثل و
كيتـابلار و داش  (اويغور و اورخون اليفباسي ايلـه يـازيلان قاينـاقلاردا     ، لر اؤغوزنامهموختليف  
ونلارين بيـر پاراسـي      ب. چوخلو اسكي تورك فوْلكلورو قوْرونوب، ساخلانيلميشدير       ) ندا  يازيلاري

  . ليكلره اوغراياراق ، ياشاماقدادير  هله  بوگون ده ديليمزده موعيّن دَييشيك
  :جي عصيردن ايكي دَيرلي قايناق الده وار– ١٧

صـفويه  )  مـيلادي  ١٧١٣= قمـري   .  هجـري    ١١٢٥وفـاتي   (نـين   خانسـاري  آغاجمـال  بيرينجيسي  
بوكيتابدا قادينلارين موْوهوم . ود كولثوم ننه كيتابيدير     دؤورونده ايصفهاندا يازديغي عقايدالنساء يا خ     

بو كيتاب او زامانكي ايصفهان شهرينين تورك       . ٤لري حاقّيندا معلومات وئريلميشدير     وخورافي عقيده 
  .و تاتلاردان عيبارت ائتنيك تركيبينه منسوب اوْلان اينانجلار توپلوسودور 

ده    مـيلادي  ١٧٢١.  طرفيندن يازيلميشدير    ايلياس موٍشيق  ايكينجي فوْلكلور توپلوسو تبريزلي تاجير      
يوخـو الينـدن    –تبريزدن هشترخانا گئدن بو تاجير ، روس مـامورلاري طرفينـدن توتولمـوش ، وار                

ــورغو  ــه   –آلينمــيش ، س ــوالي اؤزون ــت ائدينجــه، ام ــدوغونو ثابي ــوْنرا سوچســوز اوْل ســوآلدن س
 ٣٢٦بــو . لــر كيتـابي مســكوْوا  گؤندريلميشـدير    آنجــاق اونـون تــوپلاديغي نغمـه  . قايتاريلميشـدير 

ليك كيتابدا كوراوْغلو، مجنون،  عاشيق غريب و شاه اسـماعيل آدي ايلـه بـاغلي قوشـمالار،                صحيفه
عئينـي حالـدا بيـر پـارا باشـقا      (ين عاشيق طرزينده شعرلري، تجنيسلري  و بايـاتيلاري      محمدحسين

  . داخيلدير) نين اثرلري  يضولي و ختائيدن نسيمي ، ف كلاسيك شاعرلريميزين او جوٍمله
بـو كيتابـدا   . نـين كيتابيـدير    داغـي  جه عندليب قره جو ايلده يازيلان    - ١٨٠٤  باشقا دَيرلي قايناغيميز،  

 قلندر، يوسف و عبداالله   خاص پولاد، سليمان،  ابراهيم ،   فاطما ايله خسرو،  ( يئددي  آذربايجان ناغيلي   
   ٥. داستانيندان دا قوشمالار وئريلميشديركوراوغلو و اصلي كرمابدا كيت. يازيلميشدير) ناغيللاري

  ١٦٢ صفحه ١٧كتاب هفته شماره – علي بلوك باشي ٤
  ٢٥- ٢٣ صص…هي  آذربايجان شيفا– پاشا افنديئف ٥



   روس موستشريقلرينين ايلكين چاليشمالاري  :٢-٢

او . روس ساواشلاريندان سوْنرا روسلارين آياغي آرازين قـوزئي  سـاحيللرينه چاتميشـدير              –ايران  
لو ماراق گؤسترميش، اونو يازييا زامانلار روس موٍستشريقلري آذربايجان شيفاهي خلق ادبياتينا چوخ

ــده  .  اؤيرنميشــلر كؤچــوروب، نشــر ائــديب، آذربايجــان ائلــه كــي تئــزارلارين حؤكــومتي دؤورون
  ٦. لر روس قزئتلرينده چاپ اوْلموشدور  علرينه عاييد نومونهوفوْلكلورونون بوتون ن

ايلك آذربايجان . يشدير لريني چاپ ائتم  موللانصرالدّين لطيفه١١٤جي ايلده - ١٨٩٠ يئرينسوف. د.آ
زاخـاروف ،   ، سـموميك اجي ايلده روس ديلينـده چـاپ اوْلمـوش ، سـوْنرالار             - ١٨٢٥ناغيلي دا   
   .  بير چوخ آذربايجان ناغيليني توپلاميش و عوموما ده چاپ ائتميشلر كاشاروف

ده   و رشتشوناس  نئچه ايل تبريزده  آدلي بير شرقالكساندر خوْدوزكومحمد شاه قاجار دؤورونده  
ده بيـر چـوخ آذربايجـان و گيلـك فوْلكلـور            و بـو فاصـله    . نين كوْنسولو اوْلموشـدور     روس دؤولتي 

نـين اوْن   جي ايلده نشر ائتديگي كيتابدا كوراوغلو دسـتاني   - ١٨٤٢اونون  . لريني توپلاميشدير     نومونه
 روسـجايا ترجومـه ائتـديگي    خوْدوزوكونون. اوٍچ قوْلو ، بير موٍفصّل موٍقدّمه ايله چاپ اوْلموشدور    

بـو نوٍسـخه قـاراداغلي      . سينده ساخلانيلير     كيتابين اصيل توركجه، فارسجا متني بوگون پاريس موزه       
 آدلي شخصلرين اليله  و ميرزه عبدالوهاب كاتب  دنبلي محمودخان ديليندن آلينميش و صادق عاشيق

   ٧.تبريزده قلمه آلينميشدير 

  شوناسليغي  ن فوْلكلورچاغداش  قوزئي آذربايجا :۳-۲

جــي عصــرين ســونلاريندا - ١٩ســينده جيــدّي چاليشــمالاري  آذربايجــانليلارين فوْلكلــور ســاحه
  . باشلاميشدير 

جي ايلده چيخارماغـا باشـلاديغي اكينچـي و كشـكول قزئتلرينـده خلـق             - ١٨٧٥ حسن بَي زردابي  
 و  ١٩٠٣ و   ١٩٠١اهينلار كيتـابي    زردابينـين تـوپلاديغي م ـ    . ادبياتينا دا مخصوص بير يئر آييرميشدي       

  . جي ايللرده اوچ دفعه چاپ اوْلموشدور - ١٩٠٩
 يوسـف    همـت عليـزاده،   فريدون بي كؤچرلي، حنفي زينـاللي، سـلمان ممتـاز،        جي عصرده   -٢٠

نـين آذربايجانـدا اسـاس بينـؤوره داشـلاريني         فوْلكلـور علمـي   رشـيد بَـي افنـديئف      زمينلي،  چمن
يجاندا ايلك جومهوريّـت اعـلان ائديلديكـدن سـوْنرا فوْلكلـور توپلامـا و              قوزئي آذربا .قويموشلار  

  . آراشديرما ايشلري داها سيستماتيك و علمي شكل آلميشدير 

  ٢٥- ٢٣صص… آذربايجان شيفاهي – پاشا افنديئف ٦
  ٣٠٦-٣٠٥، صص…نيا، كوراوغلو   رحيم رئيس٧



 فوْلكلورومـوزون توپلانماسـي    )آذربايجان تدقيق و تتبـع جمعيتـي  (جي ايلده قورولموش  -١٩٢٣
دن ديـل ، ادبيـات و    لـري او جوملـه   حهبو جمعيت موختليف سا. ده موعيّن آتديملار آتميشدي         باره

شوناسلاري بو جمعيتلـه      او واقتين فوْلكلور  . جيدّي وظيفه كيمي بوينونا آلدي        فوْلكلورو اؤيرنمگي ،  
ايرمينجي عصرده آذربايجان فوْلكلورو و شـيفاهي ادبيـاتي حاقّينـدا بيـر             . سيخ علاقه ساخلاييرديلار  
نين توپلاييب، نشر ائتديگي   همت عليزادهجي ايلده -١٩٤١ اونلاردان بيري  چوخ كيتابلار يازيلميش،

  . لرله چاپ اوْلموشدور بو كيتاب عرب الفباسي ايله ايراندا دفعه. كوراوغلو كيتابيدير 
فوْلكلـور دپارتمـاني    ) نيظـامي آدينـا ديـل و ادبيـات انسـتيتوتو            (ايكينجي دوٍنيا ساواشيندان سوْنرا     

 اهليمـان آخونـدوف و    پروفسـور محمدحسـين طهماسـب،   اورادا . چاليشمالاري ديقّته لاييقـدير    
. پاشـا افنـديئف ، أي     سـوْنرالار   . نشـر ائتميشـلر     لري توپلاييب ،     بير چوخ فوْلكلور نومونه    سيدوف

  .  و باشقالاري بو يولون  لياقتي دوامچيلاري اوْلموشدوريئف آزاد نبي بابايئف ،
  سينين ادبيات كورسـو  سي و آذربايجان اونيورسيته هنين فوْلكلور شعب  آذربايجان علملر آكادميسي  

  .طرفيندن ده فوْلكلور حاقّيندا چوخلو آراشديرمالار اوْلموشدور 
***  

 نشـر اوْلماسـي مـوعيّن ايـدوئولوژيك سـؤزگجلردن            سوئتلر دؤرونده شيفاهي ادبيـاتين توپلانيـب،      
 آسيلي اوْلاراق عومومـا      ؤروشوندن، ميثال اوٍچون ماترياليست دوٍنيا گ      كئچمك مجبوريتنده اوْلموش،  

محرم آييندا تاسوعا   مرثيه ادبياتي ، كينارا قويولموش،…دوعالار و   دين و مذهبه عاييد دبلر ، آندلار ،       
  . و عاشورا عزا مراسيمينه اوْلدوقجا اؤتري بير ايشاره اوْلونموشدور 

اورادا  اؤز عكسـيني گؤسـترن     شيفاهي ادبيات صرفا زحمتكش خلقين ادبياتي كيمي  قلمه آلينميش           
لر و صينيفلره عاييد يا خود اونلارين طرفيندن چوخ ايشلنن ادبيـات بيـر خـارجي تـاثير                    باشقا طبقه 

  . كيمي قئيده آلينميشدير
بو باخيش ايستر شيفاهي ادبيات مضوعوندا يـازيلان تحقيقـي اثرلـرده ، ايسترسـه ده نشـر اوْلونـان                

آنجـاق آذربايجـان جومهـوريتي      . ديـر      شكيلده اؤزونو گؤسـترمكده    لرينده قاربايق   فوْلكلور مجموعه 
جـه چيخـان      موستقيل اوْلدوقدان سوْنرا بو ايـدوئولوژيك محـدوديت آرادان قالـديريلميش و يئنـي             

  .  چوخ رفع اوْلموشدور  لر آز، فوْلكلور كيتابلاريندا  بو نقيصه
 ياييلماسـيندا    توپلانيليـب، آراشـديريليب،   ييك كـي بيـز فوْلكلورومـوزون        لي  بونونلا بئله  قئيد ائتمه    

  . هاميدان آرتيق  آذربايجان جومهوريتي عاليملرينه  بورجلويوق 



   چاغداش ايراندا  تورك فوْلكلورشوناسليقي ٢-۴

  موللامصطفي و محمدباقر خلخالي ،)طوطي (موللاحسن اديب اهريكئچن عصرين سون ايللرينده 
اوغلونون يازديغي    موللامصطفي علي . لريني گتيرميشلر     ياتينين نومونه لرينده بير چوخ خلق ادب      اؤز اثر 

نين ده    محمد باقر خلخالي  .  آذربايجان آتالار سؤزو قئيده آلينميشدير       ٤٠٠فارسجا نيصابدا   –توركجه  
  .لر نظمه چكيلميشدير  ثعلبيّه ياخود تولكو كيتابيندا چوخلو آتالار سؤزو و لطيفه

 ايل بونـدان  ١٠٥ و ١٠٦ تخيمنا الملك ماكوبي محمد رحيم نصرت و   يعلي قلي واعظ دهخوارقان   
لرينـي    اثرلرينده  موعيّن خلق ادبياتي نومونهتركي ضروب و امثال   و   امثال العجم قاباق يازديقلاري   

  ٨.توپلاييب، نشر ائتميشلر 
كيتـابيني  ) يگلينلر بزگ (ين  ميرمهدي اعتماد ده تبريزده چاپ اوْلان     -١٣٠٣يه ايلك دفعه      بو مجموعه 

. لرله ايراندا چاپ اوْلان بو كيتاب عـروض وزنينـده منظـوم  بيـر اثرديـر      دا علاوه ائتمك اوْلار، دفعه    
  .اوندا آذربايجانليلارين ائولنمه دبلريندن صحبت گئدير

***  
سي آلتيندا رضاخان كودتا ائـديب،   ده انيگليسلرين حيمايه  . ) م١٩٢٢( شمسي  ١٣٠٠بيلديگينيز كيمي   

ــدا  .) م١٩٢٥(جــي– ١٣٠٤جا ايشــلري الــه كئچيرديكــدن ســوْنرا تــدري ايلــدن ايرانــدا رســمي حال
شوْونيستي بير حؤكومت قوردو ، بو حؤكومتين اصل آماجلاريندان بيري ايران توركلريني اؤز ديلـي        

  .  فارسلاشديرماق ايدي  و فوْلكلوروندان اؤزاقلاشديريب،
سينده تـورك  ديلينـده        سوٍرن بو سياست نتيجه   )  م   ١٩٧٨= ش   ١٣٥٧(پهلوي رژيمينين سونونا قدر     

دي، فوْلكلوروموزون توپلانماسي و آراشديرماسي اوٍچون  هئچ بير اثرين يايينلانماسينا امكان وئريلمه   
ائـولردن ييغيلـدي،      دولـت كيتابخانالارينـدان ،      عكسينه توركجه كيتابلار،    هئچ بير ايمكان آچيلمادي ،    
  . باشارديقجا آرادان آپاريلديدولت مأمورلاري طرفيندن

ديگي قيسا بيـر دورلـرده گـونئي آذربايجانـدا آز ، چـوخ تـورك           بونونلا بئله مركزي دولتين ضعيفله    
  .فوْلكلورو حاقيندا اثرلر مئيدانا چيخا بيلدي

يوز  اوچ لريني گونئي آذربايجان آراشديرماچيلاري طرفيندن مين       ايراندا ايلكين شيفاهي ادبيات نومونه    
  .رميلي ايللرده توپلانيب، ياييلميشديراي

  .لري گونئي آذربايجان يازيچيلاري  يازميشلار دن چوخ كيتابلار و مقاله% ٩٥جه   حجم
  .قشقايي يازيچيلاري سون اون ايلده فعال شكلده بو حقده ايشه باشلاميشلار

يـدّي حـالا گليـب،    ايرانين باشقا يئرلرينده  ايسه هلـه  تـورك فوْلكلـورو اؤزرينـده چاليشـمالار ج               
  .چيخماميشدير

   ص٤و٣نمره … آذري فوْلكلور –االله جاويد   سلام٨



***  
قدر رضاخان سقوطوندان سوْنرا نيسبي  آزادليق و دموكراسي يارانديغينا گؤره، بو            -١٣٢٥دن  -١٣٢٠

 ـ دن  لر او جوملـه  ايللرده آذربايجاندا چيخان نشريه    كيمـي قزئـت و    شـفق وت آذربايجـان، آزاد ميلّ
آذربايجان خلـق  نـين   همين ايللرده عذاري. يشديرلر وئريلم ژورناللار دا تورك فوْلكلوروندان نومونه 

نين ايكينجي ياييني چوخلو آرتيرمالار ايله  بير          كيتابي بزگي گلينلر مير مهدي اعتيمادين     ،ماهنيلاري
  . داها يايينلاندي
، )شـوناس    آديلـه تـانينميش فوْلكلـور   فرزانـه سوْنرالاردا دوْكتور   (محمد علي قوسي   حبيب ساهر، 
  . سينده چاليشانلاردان  ايديلر  ده فوْلكلور ساحه  و باشقالاري او دؤرابر زمان، و ص حسين اميد

 آتالار سـؤزو و مثللـري فارسـجايا         ٢٥٠٠ توپلاديغي دوْكتور علي اصغر مجتهدي   جي ايلده   -١٣٣١
 سوْنرا دا    دستانيني،) اصلي كرم    (علي تبريزلي همين ايلده   . سي و ايضاحاتي ايله نشر ائتدي       ترجومه

   ٩. ايله بيرليكده عاشيق غريب و شاه صنم دستانيني يايينلادي ظم سردروديكا
بـو  . نين باياتيلار كيتابي دولغون بيـر موٍقدّمـه ايلـه نشـر اوْلـدو               جي ايلده محمد علي فرزانه    -١٣٤٣

همـين كيتابـدا بايـاتيلاردان باشـقا      .  دن باسـيليب،يايينلاندي  كيتاب سوْنرالار بيـر نئچـه دفعـه يئنـي     
  . آغيلار و ساياچي سؤزلري ده داخيلدير  يلالار،لا

آدي ايلـه ايكـي   ) لر    توركو ترانه (لار و باياتيلاري      ايسه  توركجه ماهني   ) ساوالان  ( ن مجيدزاده حس
   ١٠.جي ايللرده چاپ ائتميشدير -١٣٤٣ و ١٣٤١جيلدده 

هقـاني ،  صـمد بهرنگـي  ، بهـروز د   (صـمد گيـل   جي ايله قدر تبريزده – ١٣٤٧جي ايلدن   -١٣٤١
پـاره  –نـين پـاره    صـمد بهرنگـي  . لـري تـوپلاديلار    بير چوخ فوْلكلور نومونه  ) … عليرضا نابدل و  

جـي ايلـده    -١٣٤٥گيـل     صـمد ). ضـميمه اوْلموشـدور   ( نين سوْنونا   باياتيلار دا ائكلنميشدير        كيتابي
يجـان نـاغيللارينين   سيني يايينلاييب، هامان ايللرده بير چوخ آذربا قوشماجالار و تاپماجالار مجموعه   

  . ده نشر ائتديلر  ايله بير مجموعه آدي) داستانهاي آذربايجان (سيني  فارسجايا ترجومه
نـين بيرينجـي    كيتـابي ) لـري   آذري فوْلكلـور صـحيفه  (جي ايلـده   -١٣٤٤  جاويد …دوْكتور سلام ا  

) لـر   ان نومونـه آذربايجـان فوْلكلورونـد  ( جي ايلده ايسه اونون ايكينجي جيلديني      –١٣٥٨  جيلديني،
  . آدي ايله نشر ائتدي 

آذربايجـان و  ) ترتيـب ائتـديگي  (ديگـي   نين دوٍزنلهسيدابوالقاسم اِنجوي شيرازينجي ايلده   -١٣٥٤
  .   كيتابي تهراندا چاپدان چيخدي  دبلري و اينانجلاري لري، همداندا قيش ايلنجه

  ٣٢ آذربايجان شيفاهي خالق ادبياتي ص – جواد هئيت ٩
  ٣٢ آذربايجان شيفاهي خالق ادبياتي ص – جواد هئيت ١٠



يليغي حاققينـدا يـازديغي   عاشـيق يـاراديج    ،حسـين محمـد زاده صـديق   جي ايلده دوْكتـور     -١٣٥٥
  . نين فارسجا چاپينا اجازه آلدي   كيتابيعاشيقلار

سـيرا چيخـان كيتـابلار    –جي ايله قدر آرا     – ١٣٥٧جي ايلدن   – ١٣٤٢ بونودا قئيد ائتمك لازمديركي،   
  . ده ياييلميشدي    بعضا ده مخفي حالدا چاپدان چيخيب و محدود دايره چوخ چتينليكله،

، بـو     سينده مطبوعـات و كيتـابلارين يـاييني آزاد اوْلـدو            ارا آذربايجان توركجه  جي ايلدن اعتب  -١٣٥٨
آنجـاق ، فوْلكلـور   . لـري چـاپ اوْلموشـدور    ايريمي ايلده بيـر چـوخ آذربايجـان فوْلكلـور نومونـه           

بـورادا عومومـا آذربايجـان جومهوريتينـده        . سينده موٍستقيل تحقيقي ايش آز گؤرولموشـدور          ساحه
ــديرم ــه     اوْلان آراش ــينا كؤچورومكل ــرب الفباس ــود دا ع ــا خ ــه ي ــجايا ترجم ــي فارس الارين عئينين

  . لنميشيك كيفايت
نين فارسجا  يـازديغي كوراوغلـو داسـتاندا و      نيا  رحيم رئيس ايراندا گؤرولن أن دَيرلي تحقيقي ايش       

 آپـارميش  بو كيتابدا مؤلّيف موختليف قايناقلارا اساسلاناراق درين علمي فعاليت. تاريخده كيتابيدير  
لريني گـون    اونون بير چوخ موبهم گوشه و كوراوغلو داستاني حاقّيندا هر طرفلي معلومات وئرميش،       

  . ايشيغينا چيخارتميشدير 
آدلـي كيتـابي دا فوْلكلورومـوزون    ) آذربايجـان شـيفاهي خلـق ادبيـاتي         (ين ده   هيئت جواددوْكتور  

  . معلومات وئريلميشدير لري حاققيندا نسبتا ييغجام و دَيرلي  موختليف ساحه
 دوكتور محمد علي فرزانـه،      دوْكتور حسين محمدزاده صديق،   فوْلكلور توپلايانلاردان آذربايجاندا    

اصغر خرم، خانم زهره  ظفرخواه، يعقوب قدس، علي. جاويد، منظوري خامنه، ع…دوْكتور سلام ا
علي  حيد، محمد علي نقابي،الهي و   عليرضا ذيحق، دوْكتورحسين فيض     وفائي، پرويز زارع يكاني،   

  . آد آپارماق اوْلار … و كمالي
ايسلامي اينقيلابدان سوْنرا ايراندا يايينلانان توركجه قزئت و ژورناللارين بير چوخـو فوْلكلورومـوز           

  . نين  يئري واردير  بو آرادا وارليق درگيسي اوٍچون موعيّن يئر آچميشلار ،
 رحيم مرداني ، منوچهر كياني و منوچهر هنر پرورفوْلكلورونو  آذربايجاندان باشقا، قشقايي ائلينين     

  . توپلاييب، نشر ائتميشلر 
امان قيلينج سينده    و ايران توركلمنلري فوْلكلورو زمينهسيد علي ميرنياخراسان توركلرينين حاققيندا 
  . چاليشميشلار … و شادمهر ، مراد دوردي قاضي

   آغاجـاري،  كرمان توركلري، سونقور، هنـدودر، فريـدن، گرمسـار،      قازاقلار،  بيلديگيمه گؤره خلجلر،  
 اسدآباد، هشتپر، منجيـل تـوركلري و عومومـا آذربايجانـدان اوزاق               قروه،  قزوين،  فندرسك، همدان ،  

  . ميشدير ياشايان ايران توركلرينين فوْلكلورو حاقّيندا تقريبا هئچ بير ايش گؤرولمه



ده مونـوقرافي، ائتنـوقرافي         ريدا آدي گلنلردن باشقا، ايكينجـي درجـه       فوْلكلور قايناقلاريميزدان يوخا  
ترتيـب  ( ديگـي   لييم كي، بعضي آراشديرماچيلارين دوٍزنله      هم ده قئيد ائتمه   . كيتابلارينا باخماق اوْلار  

لر   عومومي ايران فوْلكلورو مضمونلو  كيتابلاريندا بعضا آذربايجان فوْلكلوروندان دا نومونه         ) ائتديگي
فرهنـگ عاميانـه مـردم    (نون يـازديقلاري  شاملو احمد و صادق هدايتدن    او جومله . ئريلميشدير  و

  . اثرلري بو باخيمدان ديقته لاييقدير) كتاب كوچه (و ) ايران 



  

  ١١شيفاهي  ادبيات: جو بؤلوم -٣

  شيفاهي  ادبياتين تعريفي : ٣-١

  ، )خلق ادبياتي(ده   اونا توركيّه . آدلانير   شيفاهي خلق ادبياتي  سي    فوْلكلورون ديله اساسلانان حيصه   
شيفاهي عئيني حالدا بير چوخ واقتلار  . آدلاري وئريلميشدير   )  ، فرهنگ عامه   ادبيات مردم (ايراندا  
  .  دئييلير فوْلكلور،  بعضا ده ، سؤزلو ادبيات١٢ آغيز ادبياتي ادبيات،

ي توپلومدا  او اساسا دينـي و ميتولـوژي          بدو. شيفاهي ادبيات ديلين تشكولو جريانيندا يارانميشدير     
  .تصوّورلر ايله سيخ باغلي اوْلموشدور 

آغيـزدان آغيـزا كئچيـب،  بوگـون بيـزيم اليميـزه        يه ، دن سينه شيفاهي ادبياتين اوزون ايللر بوْيو سينه   
ليـك    نين سببي تكجه اونون بديعي و هوٍنري دَيرلري دئييل، بلكه بيـرده جمـاعتين گونـده                 چاتماسي

خلقلـرين ان اسـكي   . بـول فايدالانماسـيدير  –لرده اوندان بـول   اجتماعي تجروبه–ياتدا و شخصي    ح
حيــات چاغلارينــدان مئيــدانا گتيــريلن اثرلــر فــردين مــالي اوْلماقــدان ، چــوخ عومــوم جمــاعتين  

  . محصولودور 
يفـاچيلاري   اونـون بعضـا ده مـوعيّن ا         شيفاهي ادبيات عومومي و اجتماعي بير ادبي اثرلـر اوْلسـادا،          

، آكيـنلار قـزاقلاردا      ، راسـكوموروخلا ، روسـلاردا    لـر   آئـب قديم يوناندا   : ميثال اوٍچون . اوْلموشدور
ده   ، آذربايجـان و توركيّـه  رماناسـچيلا ، قيرقيـزلاردا  باخشـيلار توركمنلرده و خوراسـان توركلرينـده    

يللار دانيشـاركن ،    نـاغ   كيمـي خلـق ايفـاچيلاري مـوعيّن فوْلكلوريـك داسـتانلار ،            … و   عاشيقلار
  . سازچالار و ماهني اوْخويارلار 

يه ، نسيلدن نسيله كئچـرك زمـان، فـرد، منطقـه فاكتورلارينـدان            دن سينه   سينه  شيفاهي خلق ادبياتي ،   
شيفاهي ادبياتين بيـر نئچـه اؤنملـي خصوصـيتلري ده     . لره اوغرار آسيلي اوْلاراق موعيّن دئييشيكليك 

ده   يئفـين همـين زمينـه    پاشـا افنـدي  . ليگيـدير   ليگـي و شـيفاهي   تين جمعيبو ادبيا: دن  وار، او جومله  
  : باخيشلاري آشاغيدا وئريلير

  .الانديغيم اساس قايناق پاشا افنديئفين شيفاهي خلق ادبياتي  كيتابيدير بو بؤلومده فايد١١
 يازيلي دير كي او دا سؤزلو ادبياتباشقا بير اؤنري ده .  دئسك يئترخلق ادبياتي يادا شيفاهي ادبياتجه  تئرميني يئرينه ساده» شيفاهي خلق ادبياتي«  منجه ١٢

  . تئرمين اولا بيلرين قارشيسيندا موناسيب و ياراشيقلي بيرادبيات



  ليگي   شيفاهي خلق ادبياتينين جمعي  :٣-٢

چـوخ قـديم زمـانلاردا خلـق       . دئديگيميز كيمـي خلـق ادبيـاتي عومـوم ايجتمـاعين محصـولودور              
   ايفـا ائـديليب،     ه ايش و امك جريانيندا يـارانميش،      لري ، جمعين ايشتيراكي ايل      ياراديجيليغي نومونه 

ييجــي  دينلـه . ده مــوعيّن  اسـتعدادلي صــنعتكارلار اورتايـا چيخيــر     ســوْنرالار جامعـه . ياييلميشـدير 
حجمينــي بئلــه   طلبينــدن آســيلي اوْلاراق ايفــاچي اثرلــرين مضــمونو ، مجليســلرينين كاراكترينــدن،

جمعـين  . ين اثر بيـرده جمعـين قارشيسـيندا اوْخونمـور              گلمه جمعين خوشونا . لي اوْلور   دَييشديرمه
لشير، جيلالانير، هم فورما، هم مضمون، هـم ده ايـديا    طرفيندن بيَنيلن اثر، خلق طرفيندن دائم تكميل 

لي جماعتين  بيرگه زحمتي خلق يـاراديجيليغي      دئمه. سينه چئوريلير     جهتدن يوكسك صنعت نومونه   
  . لشديرير   حقيقي صنعت اثري كيمي اونو داهادا كاميللريني جيلالايير، نومونه

 آيـري  -ريـك آيـري   بيلمـه  بونونلا برابر بيز ياراديجيليقدا فردين رولونـو هـئچ واخـت اينكـار ائـده          
. صنعتكارلار سوْنرالار عوموم خلقين مـالي اوْلان اثرلـرين ياراديلماسـيندا موٍهـوم رول اوينـاييرلار                 

 آتالار سؤزو و مثللر اوّلجه بير شخص، يا خود بير صنعتكار طرفينـدن              ياتي،سيز بو يا باشقا با      شوٍبهه
نين ياراديجيليق محصـولو اوْلـدوغو    بيزيم بير چوخ داستانلاريميز عوموم عاشيقلار جمعي     . نير    سؤيله

  كيمــي، بيــر چــوخ داســتانلاريميزدا وارديركــي اونــلار اوْلجــه بيــر عاشــيق طرفينــدن دوزولــوب،  
   .قوشولموشدور 

  ليگي  خلق ادبياتينين شيفاهي : ٣-٣

لــري شــيفاهي اوْلاراق  آيدينـدير كــي قــديم زامــانلاردان  باشــلاياراق خلــق يــاراديجيليغي نومونــه 
شـيفاهي خلـق يـاراديجيليغيني يـازيلي     .  نسيله كئچميشـدير  -ديله، نسيلدن –ياراديلميش ديلدن 

هله يازي اوْلماديغي بيـر زامانـدا   . تدير  ادبياتدان آييران اساس جهتلردن بيري ده محض بو خصوصي        
  .  خلق ايچريسينيده شيفاهي شكيلده ده ياييلميشدير  لر، شيفاهي شكيلده يارانان بو نومونه

مؤلّيفـدن  . سي موعيّن مؤلّيف طرفيندن ياراديلير و يازييا كؤچورولـور            يازيلي ادبياتين هر بير نومونه    
سـي و     آنجاق شـيفاهي ادبيـاتين مئيـدانا گلمـه        .  يوْخدور   باشقا اونو دَييشمگه هئچ كسين ايختياري     

و . هر بير نومونه يارانان زمان شيفاهي ديلده  اونـون مـؤلّيفي اونودولـور    . سي باشقادير   ياشاما پروسه 
لري ايختيصـار ائتمگـه اختيـاري     جمعين هر بير عوضونون اونا علاوه ائتمگه و اوندان موعيّن حيصّه    

  .چاتير
لكلور اثرلرينين شيفاهي اوْلاراق كئچيب، گلـديگي موختليـف دؤور و زمـان طلـب                بونو هم ده فوْ   

ليگه اوغراماسينا  لرينين عصرلر بوْيو موختليف دَييشيك ليك خلق ياراديجيلييغي نومونه بو اؤزل. ائدير
چي كـار ايفـا   بو و يا باشقا عاشيق، ناغيلچي، پئشه. سينه سبب اوْلور فورم، مضمون و ايدياجا دَييشمه    



بعضي يئرلريني اونودور،  بعضـي قيسـمتلر ده    . سيز اثري اوْلدوغو كيمي ياددا ساخلايا بيلمير       شوٍبهه
  . ده دَييشير   ده اثر موٍعيّن درجه نتيجه.  ائدير اونا علاوه

ــي ــيفاهي جمع ــك و ش ــاتي  لي ــق ادبي ــك خل ــر لي ــين بي ــي   -ن ــاغلي اوْلان ان  اؤنمل ــيخ ب ــه س بيريل
   ١٣.لريندندير  اؤزلليك

ــيرا اؤزلليكلــري ده وار   ــر س ــاتين بي ــدان باشــقا شــيفاهي ادبي ــه:  بون ــاتيتين  او جومل دن خلــق ادبي
ليگـي و   كـي اونـلار دا بـو ادبيـاتين جمعـي     …ليگـي و آخيجيليغـي و     ديلـين سـاده    ليغي،  واريانتلي
  . ليگي ايله سيخ باغليدير شيفاهي

  شيفاهي ادبياتين منشاءسي  : ٣-٤

بـو گؤروشـلر آنيميسـم،      . اينسـانلارين دوٍنيـا گؤروشـلرينه قاييـدير         قديم  شيفاهي ادبيات منشاءجه    
. شـكلينده اؤزونـو گؤسـترير     ) ميتولوژي( جادي، آنتروپوفورميسم و داها سوْنرالار اساطير         توتميسم،

  :آشاغيدا بونلارين حاقّيندا قيساجا  معلومات وئريلير
   آنيميسم
 گونش،   جانلي گؤروردولر، اونلار اوٍچون سو، اوْرمان، داغ،     طبيعتده هر بير شئيي     اينسانلار ،   ايبتدايي  

آيري تانريلار –نين جانلاري وارميش، ياخود دا  اونلاري قوْرويان آيري            آي و اولدوزلارين هاميسي   
  . بو دوٍنيا گؤروشونه آنيميسم دئييرلر . وارميشلار 
  توتميسم 

 بيـر چـوخ      يـه دئييليـر،     ي بير حئيوان يا بيتگـي     سايديغ) موقدّس(توتم ، هر قبيله يا تايفانين قوتسال      
اؤز جدّلري كيمي قبول ائدير، اوْنـا گـؤره ده       ) يا بيتگيني (لر توتم سايديقلاري حئيواني       واقتلار قبيله 

نين   هر قبيله. بئله بير اينانج  توتميسم آدلانير. او حئيواني اؤلدورمگي يا دا اتيني يئمگي حرام  بيلرلر   
لرده قارتال، غربي رومـادا        اسكي توركلرده  بوزقورد،  ژرمن       ي و بايراغينا چئوريلر،   توتمي اونون آرم  

  . لرينده دورنا،  سونقور، ايلان  و آسلان واقتيله توتم اوْلموشدور قورد، بعضي اسكي آذربايجان قبيله
  جادي

  :  ني بئله ايضاح ائتميشدير دكتر علي اكبر ترابي جادي
سيله  تدريجا طبيعتـي دَييشـرك،          طرفدن ايش و موٍثبت امك  واسطه      اينسانلار بير     ايبتدايي  

طبيعته باغليليق و احتياج زنجيرلريني گئج و چتين  اوْلسا دا قيريردي، بير طرفدن ده طبيعي          
ليكله اؤز ظنينه گؤره اؤزونـو داهـا      بئله  لري يولا گتيرمك اوٍچون جاديدان فايدالانيردي،       قوّه  

  ١٠و٩ آذربايجان شيفاهي خالق ادبياتي  ص –يئف   پاشا افندي١٣



 طبيعتـين تانيلمايـان گوجلرينـدن كؤمـك آليـب،       لالاريندان قوْريـو ، آرتيق يئرين، گؤيون ب  
  . حاصيلين داها دا بركتلي و وئريملي اوْلماسينا چاليشيردي

  .نين اصيل تعريفي ده بورادان عمله گلير جادي
لر و موجودات و حتـي   لرله موٍختليف شئي  دئمك  بير پارا سؤزلر، ايشلر، حركتلر و ايشاره       

  ١٤. تمايوللري اوزرينده تأثير قويماق اينانجينا جادي دئييلر اخلاق، فيكير و اينسانلارين  
 آلقيش و قارغيش و اينانجلاردا گؤسترير، هابئله  بيـر      آند،  جادي عونصورلري اؤزونو اوْوسون، فال،    

  .ده ياشاماقدادير  وور چوماغيم  وور، سئحيرلي اوٍزوك و سايره: دن چوخ ناغيللاردا او جومله
   
  نتروپوفوريسم آ

 حيــوان و بيتگيلــر اوٍزرينــه   لرينــه، توتميســدن فرقلــي اوْلاراق طبيعــت حاديثــه آنتروپوفوريســمده، 
  .اينسانلارا خاص اوْلان علامت و خصوصيتلر كؤچورولور  

اينسـان كيمـي    يـا دا  . اينسان جيلدينه گيريـر   بيزيم بير سيرا، ناغيلاريميزدا  قوشلار، باشقا حيوانلار       
لـرده بولـود،      بونـدان باشـقا ناغيـل و افسـانه        . اينسانلارا موختليف احوالاتدان خبر وئريلـر       شير،  داني

   ١٥.اينسانلارا مخصوص خاصيتلر كسب ائديرلر  گونش ده  ايلديرم، آي،
  .دئمك ناغيللاردا حئيوانلارين اينسانلاشماسينا  آنتروپوفورميسم دئييلير

  
  ) اساطير ) ميتولوژي 

 اسطوره ايسه يونانجا. بو سؤزو عربلر يونانيليلاردان آلميشلار. نين جمعيدير»  اسطوره« اساطير سؤزو 
Historiآنلاميندادير) روايت و تاريخ(او دا  . سنيدن آلينميشدير  كلمه .  

  : پور اساطير تئرمينيني بئله بير ايضاح ائدير  ابوالقاسم اسماعيل
ء الطبيعـه وارلـيقلار ، ايلـك و سـون زامـان و      تانريلار ، مـاورا    اساطير بير قومون يارانيش ،    

اسـاطير ايلكـين چـاغلاردا  اوز وئـرميش و اونـا               حاقّيندا دوٍنيا گؤروشوندن عيبارتدير ،    …
اسـاطير سـمبوليك و   . بيـر روايتـدير   ) موقدّس  ( اينانانلارا گؤره تماميله دوغرو ، و قوتسال      

لماسي يا خود دا يوخ اوْلماسي حاقّينـدا        وار اوْ   تخيلي بير ديلده ، مخلوقاتين نئجه ياراينب ،       
  ١٦.)اساطير سمبوليك و تمثيلي بير اوسلوب ايله وارليغي آراشديرير . . دانيشير 

  ١٣٤- ١٣٢ مردمشناسي ، صص– علي اكبر ترابي ١٤
  ٧٤ آذربايجان شيفاهي خالق ادبياتي ص– پاشا افنديئف ١٥
  ١٣,١٤ ابولقاسم ابراهيم پور اسطوره بيان نمادين صص١٦



كيتابيندا ، اسكي تورك يازيتلاريندا ، يـازيلي فـورم آلميشسـا دا        ) دده قورقود   (آذربايجان اساطيري   
  . ر ديرلا اونلار شيفاهي ادبياتيميزدا دا بوگون ياشاماقدا

  شيفاهي خلق ادبياتينين نوعلري  : ٣-٥

آتـالار سـؤزو و مثللـر، دئييملـر،         : لره بؤلونـور    شيفاهي ادبيات موضوع باخيميندان آشاغيداكي دسته     
نازلامـالار، بايـاتيلار، قارغيشـلار،        لار، اوشاق ادبيـاتي، لايـلالار،       لر، ناغيل   لار، نغمه    ماهني  تاپماجالار،

لـر و   لر و روضه ادبياتي، دستانلار، نوحه لر، ساياچي سؤزلري، عاشيق   لطيفه  الار، دوع   آلقيشلار، آندلار، 
…  

  :يه بولمك اوْلار  فورم باخيميندان اونو اوچ دسته
   ،منظوم اثرلر-١
  ،منثور اثرلر -٢
   .نثر و نظمين تركيبيندن عمله گلن اثرلر  -٣

شـعري و سـاياچي سـؤزلري منظـوم،          لار، آغيلار، عاشـيق        اؤرنك اوٍچون باياتيلار، لايلالار، ماهني    
  .دور  ١٧ آتالار سؤزو، قارغيش و آلقيش ، لطيفه و ناغيللار منثور تاپماجا،

مثلا   .سيراسينا داخيلدير قاليب سؤزلرسي ايسه  شيفاهي ادبياتين منثور بؤلومونون بؤيوك بير حيصه    
لـر مـوٍعين قاليبـدا وعومومـا      بو كيمي  قيسا ايفاده.…آتا سؤزو، مثل، دئييم، قارغيش، آلقيش، آند، و      

لـري و    نـين نثـر حيصـه       لر، عاشيق دسـتانلاري     نيلير، حال بوكي ناغيللار، لطيفه      ثابيت شكيلده  ايشله   
  .و ثابيت قاليبي يوخدور.سينه گؤره هر دؤنه آز، چوخ دَييشيلر ييجي ين ودينله لر اونو سؤيله روضه

دستانلار دا ياري نثر و ياري نظمدن تشكيل اوْلموش نين أن موٍهوم قولو اوْلان   عاشيق ياراديجيليغي
  ٍ .فوْلكلوريك اثرلر ساييلير 

  . ييك  جه گلن بؤلوملرده شيفاهي ادبياتيميزين موضوع باخيمدان هر نوعو حاقّيندا معلومات وئره

  .دير  پماجالار منظوم شكينلده البته بير آز ساييدا آتالار سؤزو و تا١٧



  لر نغمه: جو بؤلوم -٤

  : اوْلور لريميزي نئچه قروپا بؤلمك نغمه. لر مؤعين موناسيبته گؤره اوْخونار نغمه
 آشـاغيدا  اونلاريـن حاقّينـدا معلومـات          …لـري و    لري، اوْوسون نغمـه     لري، مراسيم نغمه    امَك نغمه 

  :   جك وئريله

  لري  امَك نغمه : ٤-١

اينسـانلارين گـؤردوكلري    ايلكين . لري اينسانلارين ان قديم يارادايجيقلاريندان بيريسيدير امك نغمه  
بيريله اويغون –وپو، ايشين آغير يوكونو يوٍنگولتمك اوٍچون بير    هر ايش قر  . جمعي ايدي     ايش دسته 

طرزده موعيّن ريتم ايله چاليشيرديلار، هر ايش مثلاُ آغير بير داشي ديغيرلاتماق، گمي سورمك، يئـر          
سينده موزون    اينسانلارين ايش پروسه     دائما تيكرار اوْلان موٍنظّم بير حركتلردير،        …شوخوملاماق و   

بير ايلـه ايرَلـي گئـديب، دالـي چكيلـر، اللرينـي بيرليكـده قووزاييـب،                 -دير، مثلا  بير   حركتلري وار 
    ١٨.لر و ايلك رقصلر يارانميشدير  ائله  بو ريتملرله اويغون ايلك موسيقي….ائنديريرديلر

بـدن ، ال و آيـاقلارين مـوزون حركتـي ،          لي موٍشترك ايش گؤرونجه ، ايشين موعيّن ريتمـي ،           دئمه
بيرينـه  –اينسـان نفسـلرينين بيـر      لرينين بيرـ بيريله توخونما سسي،     ن و باشقا ايش وسيله    لري  چكيش

همين هـاوا و موسـيقي  ايلـه اويغـون  بعضـا           . سي موعيّن ريتم و هاوا يارادير         قووشوب،  بيرلشمه  
  . لري يارانير  ليكله امك نغمه و بئله. اينسانلارين آرزو ، امللريني تمثيل ائدن سؤزلر ده اورتايا چيخير 

لر چوخ بـدوي شـكيلده     لرينده هله ده بير پارا قبيله       بيلديگينيز كيمي آفريقا و استراليا و آمازون مئشه       
نـين منشـأيني او       لر، بير چوخ خلق يـاراديجيليغي       اونلارين حاقّيندا ائتنولوژيك موطاليعه     ياشاييرلار،  

  . لرينين منشأيني آيدينلاشديرير دن امك نغمه جومله
  لرينين نئجه يارانماسي حاقّيندا جانلي ميثال اوْلابيلر،  شاغيداكي ايكي ميثال امك نغمهآ

  :ني بيزيم اوٍچون بئله تصوير ائدير    اورتا آفريقادا شاهيد اوْلدوغو بير صحنهبوتن
z             سـينده    بير گئجه آغ دريلي بير تاجيرين اجير ائتديگي قارا ايشچيلر ، اوْد يانديريب، دؤره

  . وش، اؤز آرزو، ديلكلريني شعر كيمي ترنّوم ائديرديلر اوْتورم
ييـر و   اونلار او قدر شعر قوْشدولار كي يوخويا گئتديلر، هر دفعه بير نفر بير ميصراع سؤيله            

  ). پوتي قورد آنلاميندادير (پوتي دئييرديلر –هامي بير سسله پوتي 
  آغ دريلي ساحيل بوْيو گئدينجه، 

  . پوتي ـ پوتي

  ٣١و٣٠شناسي هنر   صص  امير حسين آريانپور جامعه١٨



  ك او ظاليمين آردينجا،بيز گئدري
  .  پوتي ـ پوتي

  ظاليم بيزه الجه چؤرك وئرينجه،
  .پوتي ـ پوتي 

  لردن ، دوزلردن،  بيز كئچريك دره
  .پوتي ـ پوتي 

  بو دؤولتلي بزيرگانين دالينجا،
  .پوتي ـ پوتي

   
z  اؤز آغ دريلي سينده بير اوغلان اوشاغين گؤرور كي باشقا بير موسافر يئنه اوْرتا آفريقادا تونقا قبيله 

  : ني اوْخويور   اربابي اوٍچون داش قيرير و بو نغمه
   …ائهه. بيزي سؤيورلر
  …ائهه. بيزي دؤيورلر
  …ني، ائهه  ايچيب قهوه
  …ائهه. بيزه وئرميرلر

  ١٩. دئييركن چكيجي داشا چيرپير، كؤكسونو اؤتوروردو ائههاو 
***  

يـون أييرنـده ،    قوْيـون سـاغاندا ،   سـوٍرنده ، دن جـوت   سينده او جومله بيزده ده بير چوخ ايش ساحه    
ميثـال    لـر اوْخويـارلار ،      اؤزونه مخصـوص نغمـه    …باليقچيليقدا ، اوْوچولوقدا ، خالچا توْخوياندا و        

  : لري ارائه وئريريك  اوٍچون آشاغيداكي نومونه
  

  سي پامبيق آتما نغمه

  : ني اوْخويارميشلار   آتا  بو نغمه–آذربايجاندا پامبيق آتان حالاجلار پامبيق آتا 
  پم، پم ، پلّاجم ،

  پامبيق آتارام ، حلّاجم ،
  يين اوٍچون؟  پامبيق آتارام نه

  .پامبيق آتارام خانيم اوٍچون 

   ٣٥و٣٤شناسي هنر صص  امير حسين آريانپور جامعه١٩



  خانيمدا بير پول گؤرموشم ،
  .پامبيق آتارام اونون اوٍچون 

  پم ،پم ، پلاّجم ،
   ٢٠.پامبيق آتارام حلاّجم

. لـرين تؤرتـديگي سسـله عئينيـدير         آتانين تئله ووردوغو ضربه   سسلري پامبيق   ) پم    پم ، (ده      بو نغمه 
  .نين ريتمي ايسه ، ايشين اؤز طبيعي ريتميدير   نغمه

  سي داش توپلاما نغمه

آغري داغينين اتگينده كي زميلرده چوخلو داش وار ، اكينچيلـر هـر ايـل ايشـه باشـلامازدان قابـاق              
  : ني اوْخويورلار   گؤره بو نغمه-و ايش گؤره لار ،بيرليكده داشلاري زميلردن ييغيب قيراغا آتير ،

  باخ زمينين داشينا، 
  ٢١! وور اربابين باشينا 

نـين    و اوْنـو آپاريـب زمـي   » نين داشينا باخ زمي «بئله كي داشي زميدن قالديراندا بيرينجي ميصراعي        
  اوْخويورلار » باشينا وور اربابين«قيراغينا آتاركن ايكينجي ميصراعي 

  

  : سي تما نغمهكره تو

كره توتماق اوچون آيراني تولوغا دولدوروب، باشيني برك باغلاييب، ايكي طرفدن اونو چالخايار، 
  .ني اوخويارلار بو نغمه

  
  چالخا ، چالخا ياغ اوْلسون، 

  .ياغ تولوقدا داغ اوْلسون 
  چالخايين باجي قيزلار

   ٢٢.كؤينگي چي ـ چي قيزلار
  

  . اورميه سؤزلو ادبياتي آرشيويندن٢٠
  . ماكي سؤزلو ادبياتي آرشيويندن٢١
  ١٩٩ ص… آذربايجان ائل – پرويز يكاني زارع ٢٢



   :سي  يون اييرمه نغمه

 ائللرينده قادينلارين گؤردوگو ايشلردن بيري ده يون اييرمه ايشيدي، بو آغير ايشـي اونـلار         قاشقايي
  :ني زومزومه ائدرك گؤررلر آشاغيداكي  نغمه

  اليم شئر ، اليم شئر ،
  !شئر گل منه مدد وئر 
  مدد وئرنيم يوخدور ،
  . چؤرك يئينيم يوخدور

   ديليم ٢٣توْولار اليم ، ايرلار
  . گيليم توْولارام ، ائدم

  هر رنگي بير ياز اوْلسون 
  .  اوْلسون٢٤هر نقشه شاهباز

   اليم شئر ، اليم شئر،
  ! شئر گل منه مدد وئر
  اليم خمير ايچينده ،

  . قيچيم چوْمور ايچينده
  اليم شئر ، اليم شئر، 
   ٢٥! شئر گل منه مدد وئر

   سي دوٍيو دؤيمه نغمه

يونو آريديب ، اونون چلتيگيني آييرمـاق اوٍچـون اوْنـو           دوٍ. قاشقايي ائلينده تويلاردا دوٍيو پيشيررلر      
بو آغير ايش اوٍچون ائلين بوتون قـادينلاري و قيـز گلينلـري    .   آدلي قابلارا تؤكوب، دؤيرلر      سيركو

قيز گلينلر يوْرولماسين دئيه ، بو ايش بير نوع رقص كيمـي ايفـا اوْلونـار ،     . يارديمچي اوْلماليديرلار   
باشينا رنگلي دسـتمال باغلاييـب ، بيرليكـده ايرَلـي گئـديب، آغـاجي دوٍيـولره         بئله كي آغاجلارين    

  دئييرلر هاينا هئلي هاينا لره  بو نغمه.   سسه وئريب اوْخورلار _سس.  بيرليكده چكيلرلر  ووروب ،
 .  

   هاينا هئلي هاينا ،
  سيزلرده دئيين هاينا 

  .ينده ماهني اوخوماق دئمكديرقاشقاي ديالئكت:  ايرلاماق٢٣
  .تارلان، شاهين:  شاهباز٢٤
  ٩٨ منوچهر كياني سيه چادرها ص٢٥



  بيزده دئرك هاينا ،
  . دئين هاينا ٢٦ واري

***  
  ا يار اوباسي ، اوتايد

  دؤيولور ناغاراسي 
  بوغچا گتير گول آپار ،
   خلوتدي باغ آراسي 

   هاينا هئلي هاينا ،
  سيزلرده دئيين هاينا 
  بيزده دئرك هاينا ، 

  .واري دئين هاينا
***  

   ،٢٧كهر آتين قولونو
  . مخمل ائدينگ چولونو
  بيز گلميشيك آپاراق ،
  . سيزينگ باغين گولونو

   هاينا هئلي هاينا
  سيزلرده دئيين هاينا 
  بيزده دئرك هاينا ، 

  ٢٨.واري دئين هاينا
  

لـري اوْ قـدر يايغينـدير  كـي اونـلارا مـوٍعّين آدلار وئريلميشـدير مـثلا سـاغين                 بير پارا امك نغمـه    
لرينـي ده  فـرش    لريني قويون ساغانلار اوْخويار، هـوْلاوارلاري جـوت سـوٍرنلر و  هانـا نغمـه                نغمه

  :ارلار آشاغيدا اوْنلاردان بير نئچه اؤرنك وئريليرتوْخويانلار اوخوي
  

  .قاشقاي ديالئكتينده هامي دئمكدير:  واري ٢٦
  .كؤرپه آت بالاسي:  قولون٢٧
   ٢٦٤و٢٦٣منوچهر كياني سيه چادرها صص٢٨



  ساغين نغمه لري

لـري    لـره سـاغين نغمـه       لر اوْخونار ، بو نغمـه       قويون ساغاندا قويون دينج دورسون دئيه موعيّن نغمه       
  : اورنك اوٍچون .دئييرلر 

  م  ننه م ، ننه
  سني ساغان منم ، منم 

  گول مونجوقوم بوْينوندادي 
  نوندادي لرين قْوْي ممه

  قويروغونو فراغات قوي 
  آياغيني ايراحات قوي 
  بوينوزوندا اوٍزرليگيم 

  ائشيگيم ، بزرليگيم –ائو 
  م  ننه م ، ننه

  سني ساغان منم ، منم 

  هولاوارلار

  : اؤرنك.آذربايجاندا جوٍت سوٍرنده جوٍتچولر هوْلاوار آدلي  ماهنيلار اوْخويارلار
  خان اؤكوز،  اؤكوز ، اؤكوز ،

  ينو قيزيل قان اؤكوز، بوْ
   چمندن ٢٩چك چاييري

  ٣٠. سنه جان قوربان اوكوز
  

  منيم كليم ناز ائيلر،
  .قويروق وورار توز ائيلر

  چيينيله چمن سوًكر ،
  ٣١.سيني شاهباز ائيلر ييه
  

  داغ دؤشونده ياتانا،

  بوتا:  چايير٢٩
  ٢٢ بررسي ادبيات شفاهي مردم ص–پوراكبر .  ا ٣٠
  .جي نو-٢كر درگيسي ل او. رنجي افواجديزج خليل ٣١



  .گون گئدر آي باتانا
  قارا اؤكوز قارغييار

  . توتانا٣٢جوتون ماجين
  

  باشينا من دولانيم،
  .من دؤنوم، من دولانيم

  اؤلمه، اؤلمه يازيغام
  ٣٣. نده من دولانيم كؤلگه

  

  لري  هانا نغمه

  :  سسه وئريب، بئله  اوْخويارلار-فرش توْخويانلار  دا بير دزگاه باشيندا سس
  بورداان اوزاق باكيدي

  .تئللري ياناكيدي
  عوًمرومده بير يار سئوديم،

  .اودا يانيمداكيدي
  

  ديم ،يات٣٤ميلت باغيندا 
  .هر فيكري باشدان آتديم

  دي اون يئددي گون، چكمه
  .بير خالچاني چيخارتديم

  
  چوخ خوش اوخور قناره

  .چيخماميشام ناهاره
  عؤمروم قورتولدو آللاه

  .چيخمادي بو كناره

  .. جوتون  قولو، ائرمنيجه ماچ:  ماج٣٢
  ١٠و٩ صص … آذربايجان خلق – اهليمان آخوندوف ٣٣
سينده  قايريلان ايرانين ايكينجي عومومي پاركي،  ماراقليديركي بيرينجـي و اوچونجـو پـاركلار دا تبريـزده         تبريزين ارك قالاسي چئوره   :  ميلّت باغي    ٣٤

  .آديندا تهراندا قورولدو»شهر-پارك«يلميشدير  ايرانين دؤردونجو عومومي پاركي قاير



  
  حَيَتلري شافتالي

  .فيرنگي دون بافتالي
  بودو٣٥سندن خاهيشديم 

   ٣٦. كئچل باشين چك دالي
  

  اسيناآيناني قويوب ايش آر
  دمبدم باخير ديش آراسينا،

  !باشداكي گده سال گده سال
  ٣٧!قالميسان دالا، قال گده قال

. لرده بير چوخ واختلار ايشين آغيرليغينا گوًره  و موزدون آزليغينا  اعتيراض سسـي اوجـالير              بو نغمه 
  .آشاغيداكي اوشاق و آتا يادا آنا آراسيندا دئييشمه بو باخيمدان ديقته لاييقدير

  :شاقاو
  اي واي آمان كرخانا،

  .ييب باغريمي قان ائيله
  ايلمك سالان بارماغيم

  .ييب ايلمك قابار ائيله
  :آتا

  اوْلسون اوْغول گئت گينن
  آخشاما جان سورت گينن

  آخشام آلان پوللارين
  ٣٨وئر داوايا ،بارماغيوا سورت گينن

 فورمونـدا  خواهيشـت وپهلوي متنلرينده  ده . بو سوًز واختيله  اسگي آذربايجاندا موتداويل ديللردن بيري اولان تات ديليندن توركجه ميزه كئچميشدير               ٣٥
  .گلميشدير

  ٢٩ گلينلر بزگي ص – مير مهدي اعتيماد ٣٦
   ليسانس تئزي–محمد پيغامي  ٣٧
   ليسانس تئزي       ص-  ليسانس تئزي - محمد پيغامي ٣٨



  لري  مراسيم نغمه:٤-٢

مراسـيملر ايلـين موختليـف    . لريـدير    ده مراسـيم نغمـه  شيفاهي ادبياتين أن قديم قوللاريندان بيـري   
  …سيزدك و  سي ، چرشنبه آخشامي ، دن نوروز ، چيلله گئجه او جومله. موسملرينده اجرا اوْلونار 

بـونلارين  . دار دبلريميـز وار   لرله علاقـه    اينسانين دوغوم گونوندن اؤلومونه قدر اؤنملي حاديثه        بيرده  
  :اونلاردان نومونه اوْلاراق. لر اوْخونار  ص بير نغمهبير چوخوندا اؤزونه مخصو

  :سي  سي نغمه چيلله گئجه

zني اوخويارلار سي بو نغمه داش ماكيدا چيلله گئجه:  
  آي چيلله ، چيلله قارداش 

  . آتين قامچيلا قارداش
  بير گلدين دانيشماديق، 

  ٣٩.قلبيم آچيلا قارداش 
  
z   سـوْنرادا  . گون باتاركن اود يانديريب، اوٍستوندن آتيلارلار     چيلله آخشامي   ) مياندابدا)  قوشا چايدا

  :اوْدو قاريشديريب ، داغيديب،  بئله اوْخويالار 
  چيلله قوْودو  چيلله قوْودو ،
   ٤٠. سحر مينجيق سحر مينجيق،

  .  مينجيق ياغيش ياغماسيني آرزيلارلار –سحر مينجيق دئديكده ساباهيسي گون مينجيق 
  

  : ريل آخر چرشنبه نغمه

  : ني اوْخويارلار   سي قيزلار سودان آتيلار ، بو نغمه ايلين آخر چرشنبه
   ماتيل چرشنبه  آتيل ،

  . باختيم آچيل چرشنبه
  : سو باشينا گلن باشقالاري ايسه 

  .»تؤكولسون بو سويا گئتسين  بلام ، آغيرليغيم ، اوغورلوغوم، درديم ،«
  . ٤١ دئيه سودان آتيلارلار 

  ٤٧ ، جلد دوم ص… جشنها – ابولقاسم انجوي شيرازي ٣٩
   ٤٨، جلد دوم ص… جشنها – ابولقاسم انجوي شيرازي ٤٠
  ٨٣و٨٢ ص… آذربايجان ائل – پرويز يكاني زارع ٤١



  : لري نغمهنوروز بايرامي 

z، لر  جه ده آذربايجانين بير چوخ يئرلرينده  بئله نغمه مرند كندلرينده ، ائله نوروز بايراميندا ، خوي
  :اوْخونار

  گلير نوروز بايرامي 
  . آچيلار گوللر هامي
  ساخلا گلين آنامي 

   ٤٢.هم آتامي آنامي ،
  

  نورز گلير، ياز گلير 
  . نغمه گلير ، ساز گلير

  ! ل اوْلسونباغچالار دا گو
  ! گول اوسته بولبول اوْلسون

  
  نوروز ، نوروز خوش گلدين 

  بوش گلدين  خوش گلدين ،
  دوْلو گلدين  بوش گلدين ،
  ٤٣سولو گلدين  بول گلدين ،

  
zاردبيلده سحرين آلاقارانليغيندا  دوروب،نوْو اوستونه گئدر ،نوْو اوستوندن آتلانيب:  

        ٤٤.دئيرلر. »ردا قالسينديش آغريم،باش آغريم،گوًز آغريم ، بو«
z  م  لر گلر ويازين موشتولوقچوسو كيمي تكـه مچي تكهبايرام قاباغي آذربايجانين بير چوخ يئرلرينده

  . م ساياسي اوْخويارلار اوينادار، تكه
  :سيني ثبت ائدميشدير م سايالاريندان نئچه فرهاد اردبيلين يورتچو ماحاليندا ائشيتديگي تكه"

   عوًمرو قوتاردي،م گلدي ،قيشين تكه
  .چوْبان توتدو اوْنو داغدا اوْتاردي

  .جك گلير بايرام ،داليسينجا ياز گله

  ١٢٤ ص… آذربايجان ائل – پرويز يكاني زارع ٤٢
  ٩١ آذربايجان خالق شيفاهي ادبياتي ص– پاشا افنديئف ٤٣
  .جو نو-١٠و٩عليرضا اينقيلاب يولوندا  ٤٤



  .سيزين بو تازا بايراميز موبارك
  

  مين ده كندي وار، تكه
  ..اويناتماغا فندي وار

  هر قاپيدا اوْيناسا
  .بير نلبكي قندي وار

  
  م گئتدي مئشگينه تكه

  .وعده وئردي بئش گونه
  بئش گونه،دي اوْن  گلمه
  مي اوًلدوردولر  تكه

  ٤٥.آتديلار خان كوًشگونه
  

  :آشاغيداكي سؤزلري ده عليرضا اردبيلدن توپلاميشدير
  م آي منيم آلا تكه
  .م باشيما بالا تكه

  گزه گن آروادلارين
  .م يالا تكه٤٦سيرغاسين 

  
  ياشيللار آي ياشيللار ،
  .دوواردان بوْيلاشيرلار

  بو آيّامين قيزلار
  .واشيرلارار اوسته سا

  
  آغ دومانين اوزلري،

  .يئره گلمز ديزلري
  بو آيامين قيزلاري

   ٨٨ص . نجو نو-٣گونش درگيسي  ٤٥
  قولاغا تاخيلان قادين بزكلريندن:  سيرغا٤٦



  .كبين كسير اوًزلري
  

  م گئتدي مرنده،  تكه
  .تاماشادي گلنده
  مين، كول باشينا تكه
  .قايناناسي اوًلنده

  
  م آتلاما م تكه تكه

  .قيچيوي قاتلاما–قول 
  ساباه كي بايرام گلير،
  .گئديب،چوًلده اوتلاما

  
   اويون ائيلر،م بير تكه

  .قوردولان قويون ائيلر
  ييغار گيلان دويوسون،

  .چپيشين تويون ائيلر
  

  اميرالموًمنين تخته چيخاجاق،
  يئزيدين بوينونا نوخدا ووراجاق،
  .شيرين شربت سو يئرينه آخاجاق

  سيزين بو تزه بايراميز موبارك،
  .آييز، ايليز،گونوز، هفته ز موبارك

  
  ر بوْز آتي،ده باغلا  سولطان سر توْوله

  اوْنون بوينوندا وار قيزيل ساعاتي،
  .خانلار ،بَيلر بيزه وئرسين باراتي
  سيزين بو تزه بايراميز موبارك،

  ٤٧.آييز، ايليز،گونوز، هفته ز موبارك

  .جي نو-١٠و٩عليرضا اينقيلاب يولوندا  درگيسي  ٤٧



  

  لري  توْي نغمه

z      مثلا تبريزده چوخ يـايغين ماهنيلاردانـب       . توي مراسيمينده ده اوًزونه مخصوص ماهنيلار اوْخونار
  :شاغيداكي ماهنيديريري آ

  چيخديم بَيين اوْتاغينا،
  گليني آليب يانينا،

  .قادان آناوين جانينا
  تويلار موبارك، موبارك باده

  اي گولو ريحان  موبارك باده
  

  حيطلري بازيليدي،
  .كاتان كؤينك يازيليدي

  . آنا كؤنلوم آرزيليدي
  تويلار موبارك موبارك باده

  
  فخر ائدير گلين آناسي،

  .ليدي بو بالاسيهونر
  .گلين دئمه  نار داناسي

  تويلار موبارك، موبارك باده
  ٤٨.اي گولو ريحان  موبارك باده 

z   لـري   فرهاد اردبيلين يورتچو ماحالينين توْي قايدالارين يازاركن گلينين تعريفينده اوْخونان بو نغمه
  .قئيد ائتميشدير

  توْي دويوسون آريتميشام؛
   داما داغيتميشام؛–دامدان 

  . قيز آناسين قاريتميشام
  گؤًروم آي قيز توْيون موبارك اوْلسون،

  .قوْهومون ، قارداشين ،ائلين ،وار اوْلسون

   ليسانس تئزي         ص- محمد پيغامي ٤٨



  
  كربلا يولوندا سالديرديم گونبز،

  .سين گؤًزه گؤًرونمز توْيونو ائيله
  .اوْخودو قورآني دئديلر بيلمز

  گؤًروم آي قيز توْيون موبارك اوْلسون،
  .ائلين، وار اوْلسونقوْهومون ، قارداشين ،

  
zبَيين تعريفينده ده بئله اوْخونار:  

  خوْنچايا دوزموشم نوْغولنان بادام،
  .توْيونو ائيلرم اوركدن شادام

  سين حضرت آدام توْيونو ائيله
  گؤًروم آبَي توْيون موبارك اوْلسون ،

  .ساغديشين،سوْلدوشون،ائلين وار اوْلسون
  

  بَي بزندي چيخدي دامين اوستونه،
   سالدي دووارلارين اوستونه،شفق

  :گئدين دئيين دوشمانينا، دوستونا
  .گلين گلير دوْلو قازان اوستونه

  گؤًروم آ بَي توْيون موبارك اوْلسون ،
  ٤٩.ساغديشين ،سوْلدوشون،ائلين وار اوْلسون

  
zلر اوْخونار ايلخيچيدا بئله نغمه:  

  ديشينا  روستم اوْلماز برابر ساق
  .لانديرسولديشينا ايسفنديار يا

  ني ائديب موٍنوّر بَي اوزو كوچه
  ٥٠گؤروم آ بَي تويون موبارك اوْلسون

  

   .جو نو-٣ گونش  درگيسي-فرهاد ٤٩
  ١٣٤  ايلخيچي ص-  غلامحسين ساعدي ٥٠



zگليني آپارماغا گلن اوْغلان آداملار بئله اوْخورلار.  
  آپارماغا گلميشيك،

  .يار آلماغا گلميشيك
  ييق اوْغلانين آدامي

  .آپارماغا گلميشيك
  !وئرين بيزيم گليني
  !قايني باغلا بئليني

  كولدادير؛قيزيل گوللر 
  . ال چاتمايان قولدادير 

  قيزين باختي آغ اوْلسون؛
  قوهوملاري ساغ اوْلسون

zسينده گلين آپاراندا بو ماهنيني اوْخورلار خراسانين دره گز بؤلگه  :  

  آت گتيرين آتلانسين،
  آتي كهر يار،يار

  گلين گلسين تئز مينسين  
  .آدي گؤهر يار،يار

  
  روخصت وئرين قيز چيخسين ،

  وْلدو سحر يار،يار،ا
  يولا سالين تا گئتسين 

  .وئردي خبر يار،يار
  

  اوچ باجيدان بيريسي،
  آتلانادي يار،يار

  ايندي اونون گونوسو
  . پاتلانادي يار،يار

  
  دي گلين بئلي اينچه



   بئللي يار،يار ،  اينچه
  اوّل چاغا اوغلاندي
  . بيلين ايندي يار،يار

  
  نئچه صانديق جاهازلار،

  يار،يار،قيفيل تؤلو 
  بيزدن سيزه قيز گلر
  ٥١. زولفو تؤولويار،يار

  
zقاشقايلار دا بئله اوخويارلار:  

  دير، اوباميز سرحدده 
  .دير مئيليميز شربتده

  بيز كي قيزي آپارديق
  ٥٢. دير دوشمنلر حسرتده

  
  گلينه باخ گلينه ،

  .الين ووروب بئلينه
  يين  گلينه پيس دئمه

  .قاچار گئدر ائوينه
  

  ان گلير،گلين گلير ،خ
  .بيزيم ائله جان گلير

  آت گتيرين چوللايين
  .طاووس نقشي يوللايين

  
  ليباسيني تئز گئيسين
  .يولا سالين تا گلسين

  )١٧٩  ص ٢  ج - ايلات و طوائف درگز -سيد علي مير نيا ٥١
  ٢٩٣ سيه چادرها ص - منوچهر كياني ٥٢



  بيزيم اوبا ايراقدير
  .گلين گلسين، تئز مينسين

  
  اوچ باجينين بيريسي،

  قدملري گؤز اوسته
  دير گلين بئلي اينجه

  ٥٣.واريميزدان اوجادير
  

z  خان گون بَيين كيچيك قارداشي گلينـين بئلينـه شـال باغلايـار وبـو بايـاتيني       گلين آتا ائويندن چي
  :اوْخويار

  آنام،باجيم ،قيز گلين،
  .ال آياغي دوز گلين

  يدّي اوْغلان ايستيرم،
  ٥٤.جه دته  قيز گلين بير
  

  لري  اوْوسون نغمه: ٤-٣

  : ايله اوْخونور لر ، جادي و اوْوسون كيمي ، طبيعتده تاثير قويماق نيّتي آشاغيداكي نغمه
  
z اوْوچولار اوْوو نيشانلاييب ، اوْخ آتاركن بئله دئييرلر :  

   هاش گئده ،
  هوش گئده، 
  بو اوْخ سنه 
  ٥٥.توش گئده

  
zاوْوچونو يولا سالاركن اوْنون دالينجا بو ويردلري اوْخويارلار :  

  اوْواگئدن ، اوْوون توش 

  ٢٩١سيه چادرها  ص  -  منوچهر كياني ٥٣
  . هشتپر سؤزلو ادبياتي آرشيويندن٥٤
  ٨١اتي ص  آذربايجان شيفاهي خالق ادبي– پاشا افنديئف ٥٥



  اوْوون اوْلسون مارال ، قوش 
  خشامآ–قوشو سحر –قورد 
  لرزه سالان گل –لرزه 

  بداصيلدن،  بدهئيبتدن ،
  ٥٦.بدنظردن  دولان گل

  
zبيراوشاقين بوْغازي آغريياندا اوْنون بؤيوگو اليله بوْغازيني سيغارلاييب بو ويردي اوْخويار :  

  گئجه گلميسن ، گئجه قاييت 
  گوٍنوز قاييت  گوٍنوز گلميسن ،

   ٥٧او واخت قاييت هاواخت گلميسن ،
 دا   سـه ائلـه اوْ سـاعاتدا        هانسي ساعاتيندا گلميشدي    ليك،نوْخوشلوق گوٍنون   خسته  ينانارلار كي وبئله ا 

  .جك نوْخوشون جانيندان چيخيب، گئده
  
z     لـرين اودا توتـوب يانديرسـاق ائـودن قـادا ،بـالا        بيزلرده بئله بير اينانج واردير كي اوزرليـك دنـه

ــاق و د  ــؤزو پارتلاياج ــاخيللارين ،گ ــاجاق، پ ــدير سوْووش ــور اولاجاق ــمنلر ك ــي اود . وش اوزرليگ
  :كي قابا تؤكه تؤكه بو شعيرلري اوخويارلار اوستونده

  .اوزرليكسن هاواسان
  .مين بير درده داواسان
  درد قاپيدان گيرنده،

  .سن باجادان قوواسان
  بير،ايكي،اوچ، دؤرت،بئش،آلتي، يئددي،

  .قادا ،بالا قويدو گئتدي
  

  :يرلر اوخورلارخوراسان توركلري ايسه بئله شع
  گؤز وورانين گؤزو چيخسين
  ديل وورانين ديلي شيشسين

  ينين بئلي سينسين گؤتوره بيلمه

  ٨٨ آذربايجان شيفاهي خالق ادبياتي ص – پاشا افنديئف ٥٦
  . تبريز سؤزلو ادبياتي آرشيويندن٥٧



  ٥٨.قادا بالا بيزدن گئتسين
zمثلا.بير پارا اووسونلار دا واردير كي نثر پارچالاريدير:  

  :يندن سونرا آناسي اوچ يول اليني يئره چاليب،اوشاغين كورگينه وورار و دئير اوشاغي بله
  .نين يوخوسو سنين اولسون هامي

  ٥٩.و اينانير كي اوشاق آغير ياتاجاق
z      آدلي "ابر. "ايرانين قوٍزئي دوْغوسوندا اوْلان شاهرود شهرينين بير پارا كندلرينين اهاليسي توركدور

اكينچيلـر  .همين كندلرين بيرينده شوملانميش زميلره توخوم سپمك موعيّن مراسيم ايلـه كئچيريليـر             
يـه ،سـاغ    سينه قويارلار سوْنرا اوٍزو قيبلـه  جا خورما يا دا قاوون زمينين بير گوشه         آغيرليغيتوخومون  

  :اليله  يئره توخوم سپيب،بونلاري اوْخويارلار
خودايا سنين امودونا شو بوغدا ، شو خورمايا  اوٍزوم يا انار كيمي عمل ائتسين، تويا خرج 

  ٦٠٦١بوْلسون

  ساياچي سؤزلري -٤-٤

يادا يايين قوْراقليـق گونلرينـده ائـل ، اوبـا       لين موختليف فصيللرينده، مثلا چيله گونو ،      ساياچيلار اي 
  . ايچينه گئديب، سايا آدلي شعرلر اوْخويارلار 

  . لرين اوخودوغو شعيرلر ده  سايالار سيراسيندا يئر توتورتكمچيبايرام قاباغي دا تكه اوينادان 
  .و حاقدا آغيلار بؤلومونده بيلگيلر وئريلميشدير واردير كي اياس سايالاريهم ده بيزلرده 

مـثلا فريـدون بـي     نيليـب ،   لـر سـؤيله   سايا سؤزونون منشأيي حاقّيندا بو گونه كيمي موختليف نظريه 
 سؤزوويله عئيني بير كلمه كيمـي قلمـه آليـب ، باشـقالاري ايسـه اونـو                  سايهكؤچرلي اوْنو فارسجا    

  .  آنلاييبلار سايماق فعليندن آلينما بير كلمه كيمي
سي باخيميندان چوخ قديم بير قوشمالار اوْلدوغو نظره  منجه سايالارين فورم ، مؤحتوا و سؤز خزينه     

  .  سؤزلريله ايلگيلي اوْلدوغونو دوشونمك اوْلار ساقا و ساكاآلينيرسا اوْنو 
مـثلا  . غليـدير معلوم اوْلدوغو كيمي بير چوخ شعر و ماهني آدلاري موعيّن تورك ائللـرينين آديلـه با     

 ، بورچالي ، باياتي ، اوْوشاري آدلي مشهور موسـيقي هـاوالاري و             ٦٢گرايلي ، وارساغي ، كئشگؤللو    

  ٨٢ ايلات و طوائف درگز ص – سيد علي ميرنيا ٥٨
  ٧ سينامالار ص – زهره وفايي ٥٩
  .  سؤزونون اسكي فورمودوراولسون:  بولسون٦٠
  ٤٧٦ شاهرود  ص – شريعت زاده ٦١
و اونو كئشيش . كئششوْولو آديله مشور اولان عاشيق هاواسي منجه همين ائلين آدينا باغليدير . دورگؤللو كئشئللريندن بيرينين آدي  قاشقايلرين بؤيوك ا٦٢

  .اوْغلو كيمي يازماق يانليشدير



شعر فورملاري ، گـرايليلار ، وارسـاقلار ، كئشـگوللولر ، بوْرچـاليلار ، بايـاتلار ، آوشـارلار آديلـه                  
  . باغليدير 

لان سـاكالارين آدينـي داشـييان بـو اسـكي           لريندن اوْ   اوْلا بيلسين كي اسكي چاغلارين مشهور قبيله      
  . قوشمالار حقيقتا ده ائله اصلينده ساكالارين طرفيندن يارانميش اوْلسون 

نين ديلينده ده ساقا آدلـي بيـزيم سـايالاريميزا اوخشـار             ماراقليديركي بو گون اسكانديناوي خلقلري    
يه ده كئچميش و      نده انگيليزجه  شكلي Sagaهمين سؤزجوك . فوْلكلوريك شعرلر ترنّوم اوْلماقدادير     

  . نيلير  اوْ ديلده شيفاهي ، منظوم تاريخي روايت معناسيندا ايشله
  :سايالاردان اؤرنكلر 

  
  سلام عليك ساي بيلر ،

  .بيريندن يئي بيلر -بير
  سايا گلدي گؤرونوز ؛

  .سلام وئردي آلينيز 
  بير قويونلا ، بير كئچي 
  آغلي قارا  بوْز كئچي 

  .رينيز سايا چييا وئ
  

  م او شيشك قويون ، ننه
  .يونو بير دؤشك قويون 

  بولاماني تئز يئتير 
  .قيريلدي اوشاق قويون

  
  م او خاللي كئچي،  ننه

  . سي باللي كئچي ممه
  اوجا قايا باشيندا 

  توتوبدو ياللي كئچي ،
  

  كي گؤي بولودلار  گؤيده
  .يورقانيدير چوبانين



  لر ياستي تپه–ياستي 
  .نين ياستيغيدير چوبا

  يومرو قايالار –يومرو 
  . يومروغو دور چوبانين

  كي دگنك الينده
  .قالخانيدير چوبانين

  كي بوز كوپك  يانيندا
  .يولداشيدير چوبانين
  آغزي قارا جاناوار 

  .دوشمانيدير چوبانين
  

  قويونون يوزو گلدي 
  . دولاندي دوزو گلدي

  چوبانين قوجاغيندا
  .بير امليك قوزوگلدي

   
  وْلسون چوبان ،يئرين داغ ا

  .كئفين چاغ اوْلسون چوبان
  قويونو ياخشي ساخلا

  .اوزون آغ اوْلسون چوبان
  

  . سيزين جانيز ساغ اوْلسون
  پاييز بوغدا ياغ اوْلسون 

  هامينيز ائلليگينجه 
  ٦٣.داماغينيز چاغ اوْلسون 

  
  م قارا قاش قويون  ننه

  .قارلي داغلار آش قويون

  ١٤-٨ سايالار ص– زهره وفايي ٦٣



  ده  آي قارانليق گئجه
  .لداش قويونچوبانا يو

  
  .سي چوبان قويونو گؤتوره

  يه يئتيره سي، اونو بره
  آغ بيلكلي گلينلر

  ساغيم، ساغيم دئييه سي،
  آغ بيرچكلي قاريلار

  سي،  دئيه٦٤بيليغيم، بيليغيم
  بو اوغلومون دئيه سي

  .سي بو قيزيمين دئيه
  ساري سويو قالاندا

  .سي بوز كؤپگه تؤكه
65……  

  
  ياغيش ايستمه سايالاري

  :لار ايلين قوْراقليق آيلاريندا دا كندلره،گليب  ياغيش سايالاري اوْخورلارساياچي
  

  آلا داغين بولودو،
  .قارا داغين بولودو

  آلّاه بير ياغيش گوًندر،
  .٦٦دئملريميز قورودو

بونلار كوسـا گلـين بعضـا ده    .ياغيش ايستمه سايالاري عئيني حالدا موٍعين مراسيم ايله ده كئچيريلير 
  .آدلاري ايله آدلانير چؤمچه خاتين 

  
zقاشقاي توركلري ياغيش ايستمه مراسيمينده بئله اوخويارلار::  

  كوساگلين نه ايستر؟

  .دانا و قوزويا سئوگي گؤسترن بير سسلنمه:  بيليغيم بيليغيم٦٤
  ١٧و١٦ صص… آذربايجان خلق –اهليمان آخوندوف ٦٥
  جي نو- ٢ اوٍلكر درگيسي - آغ چايلي  ٦٦



  .تاريدان ياغيش ايستر
  يدي آالله ياغيش وئره

  .نذريم قبول اوْلايدي
  ياغ ياغيشيم سئل گله

  .ياغ تا يئتتيملر دويا
  ياغ فاغيرين آرپاسينا

  سينه ياغ قوجانين لته
  حسابديرتاري ايشي 

  ٦٧.كوسا خاستي سئلابدير
  

zني اوخويارلار سينده بو نغمه گز بؤلگه خوراسانين دره:  
   كوسان نه ايستر ؟٦٨كوسان

  .تاريدان ياغيش ايستر
  كوسان ايشي قصابدي
  .قاردا ياغسا حسابدي

  كوسان يازيق كاسيبدي،
  .چوخ بورج اونو باسيبدي

  آلّاه ياغيش وئر گينن
  .نذريم قبول ائت گينن

   ياغيشيم سئلگينه،ياغ
  ياغ يتيمين بئلگينه

  ياغ صغيرين باغچاسينا
  ٦٩.سينه ياغ قوجانين ديمه

z        بوتاق ايله بـزه ييـب، گؤيـه سـاري اوزاداراق  بـو          –آذربايجاندا  بؤيوك بير تاختا قاشيغي گول 
  :سايالاري اوْخويارلا

   نه ايستر٧٠چؤمچه خاتين

  ٢٥٢سيه چادرها ص  -  منوچهر كياني ٦٧
  .اولماليدير ) Qusan (قوسانمنجه بو سؤز اصلينده ائسگيلرده خلق موغنيّلرينه وئريلن آد .   دئييليركوساآذربايجاندا :  كوسان٦٨

  .، موسيقي، رقص و تئاتر المانلاريني اؤزونده بيرلشديرميشدير قيشدا ايجرا اوْلونان كوسا گلين مراسيمي شعر
  ٣٠٩ ص ٢سيد علي مير نيا  ايلات وطوائف درگزج ٦٩



  آللاهدان ياغيش ايستر 
  الي قولو خميرده

   قاشيق سو ايستر بيرجه
  ٧١چاخ داشي ،چاخماق داشي 

  .ياندي اورگيم باشي
  

  بيچينلرين يولداشي
  اكينلرين يولداشي

  قالاق، قالاق خرمنلر
  هاني چايين نم داشي؟

  
  چاخ داشي ،چاخماق داشي 

  .ياندي اورگيم باشي
  

  ياندي آلمالار باشي،
  ياندي هئيوالار باشي،
  هئيوالار ساري ساري

  .رييير ساپا قا دوزله
  بولوتلار سيزي تاري
  .گلين بو كنده ساري

  لر كنديدي، بو كند بَي
  ..لر كنديدي ايگيت خَي

   قوراقدي-داغلار قوراق 

  همدان، زنجان و اردبيلده قورباغانين قويروقلو بالاسينا وئريلن آد دير:  چؤمچه خاتين٧٠
همـين  . دئييرلر او داشي بير داشا چالاندا ايلديريم چاخار ، ياغيش ياغارميش        .  كئچميشده تورك ائللرينده ياغيش داشي دئييلن بير جادويي داش وار ايميش           ٧١

  .اينانجين ايزيني، بوگون ياغيش ايستمه مراسيمينده گؤرمك اوْلور
  :الاري تيكرارلارلاربيرينه چيرپاراق بو ميصر-مه سايالاريني اوْخوياندا اوشاقلار ساياچينين دالينا دوشوب اللرينده توتدوقلاري داشلاري بير ياغيش ايسته

  چاخ داشي،چاخماق داشي
  .ياندي اورگيم باشي

بيرينه توققوشدورونجا ايلديريم چاخديريب،    -دئمك اونلار داشلاري بير   . بيرينه توخونماسيندن چاخان قيغيلجيم  ايسه ايلديريم سمبولي كيمي دير           -داشلارين بير 
  . ياغيش ياغديراجاقلارينا اينانيرلار



   توراقدي-تيكان توراق 
  يه كاريمدي، تيكان نه

  .منه لازيم اوراقدي
***  

   چاخ داشي ، چاخماق داشي
  هاني گؤيون يولداشي
  ياندي داغلارين باشي

  ندر آللاه بير ياغيش گؤ
  .گؤيرتسين داغي ،داشي

  آلاداغين بولودو ،
  نين اومودو اكينچي

  آللاه بير ياغيش گؤندر،
  .آرپا ، بوغدا قورودو

  
  چاخ داشي ،چاخماق داشي

  .ساياچييا پاي داشي
  اولدوغوندان پاي وئرن
  .علي اولسون يولداشي
  وار اولان ،الين قيسان
  .ياستيغي ميسمار داشي

  وئرن ال آللاه الي
  يارديم علياللره 

  .ائللره يارديم علي
  .چاخ داشي ،چاخماق داشي

  ٧٢.سايا چييا پاي داشي
  

  :باشقا بير اؤرنك
   قوْدونو گؤردونمو؟٧٣قوْدو

  ٢٦و٢٥سايالار صص – زهره وفايي ٧٢



  قوْدويا سالام وئردينمي؟
  قوْدو بورادان اؤتنده 

  قيرميزي گونو گؤردونمو؟
  ياغ وئرين ياغلاماغا
  بال وئرين باللاماغا

  قوْدو گولمك ايسته يير
  . آغلاماغاقويمايين

   قوْدويا قايماق گرك
  قابلارا يايماق گرك

  قوْدو گون چيخارماسا 
  ٧٤.گؤزلرين اويماق گرك

  
  ياغيش كسمه سايالاري

  گتي گتي ها گتي گتي
  قيزيل قايا ديبيندن

  بير قيرميزي گون گتي
  كئچل قيزي قوي ائوده
  ساچلي قيزي گتي گتي

  گون گئديب، سو ايچمگه
  .آل دونون دييشمگه

  ر قاچين، قاچيندومانلا
  گونش يولون آچين ،آچين

  توتوب سيزي آسارلار
  .بوينوزا دامغا باسارلار

  قارا تويوق قاناتي
  كيم ووردو ،كيم سانادي؟

  گئتديم گون گتيرمگه

  .، سؤزلري ده ائله همين كؤكه ايله باغلي اولسونلار )Gode(اولا بيلسين كي باشقا ديللرده اولان خدا، و :  قوْدو٧٣
  ٢٠ ص… آذربايجان خلق – اهليمان آخوندوف ٧٤



  ايت بالديريم دالادي
………٧٥.  

  ٢٨و٢٧ سايالار صص– زهره وفايي ٧٥



  

  اوشاق فوْلكلورو: جي بؤلوم -

 و پسيكولوژيسـيني نظـره      اوشاق فوْلكلورو مضمون باخيميندان اوشاقلارين ياش خوصوصـيتلريني       
  .آلماقلا يارانير

بؤيـوكلر هميشـه   . اوشاق فوْلكلورونون يارانماسيندا هم اوشاقلار هـم ده بؤيـوكلرين رولـو وارديـر           
اوشاق فوْلكلـورو اونـلارا ديـل ، سـايي اؤيرتمكـدن            . اوشاقلارين تربيه ائتمكله مشغول اوْلموشلار    

عئيني حالدا ، اوشاق .  قدر موضوعلاريني احتيوا ائدير   لره  وي مسأله   باشلاميش اخلاقي اويون و تربيه    
  .لري اويون و ايلنجه اوٍچوندور فوْلكلورونون بير چوخ حيصه

  :جكدير نين چئشيتلي نؤعلريني تانيتديرماق اوٍچون اوْنلاردان اؤرنكلر وئريله آشاغيدا اوشاق ادبياتي

   كيچيك اوشاقلارا اوْخونان شعيرلر٥-١

ك اوشاقلار اوچون اوخوناركن عئيني حالدا اوْنلارين ياشلاري ايله موناسيب          بو شعيرلر چوخ كيچي   
بير نوع ساده اويونلارلا بيرليكده ، هم ده اوشاقلارين پئسيكولوژيك ايسـتكلرينه اويغـون اونـلاري                

  :مثلا. توامدير نوازيش ائتمه ايله
zلولو لولو حوْوضه  

  :ايله بير داييره چكيب،اوْخورلاراوشاغين اليني اللرينه آليب ، آووجوندا بارماق 
  لوٍلو،لوٍلو حوْوضه-
  دؤرت بير ياني سبزه-

  ) :سونرا جيري بارماغي بوٍكرك(
  بير قوش گلدي سو ايچمگه،-

  ):ايكينجي بارماغي بوٍكرك (
  بوتوتدو،-

  ):آرا بارماغي بوٍكرك(
  بو پيشيردي،-

  ):دؤردونجو بارماغي بوٍكرك(
  بو يئدي،-

  :دئيرلر)  باشينا چالاراقسونرا باش بارماغين (



  ٧٦. سن سن، كوٍله قالاسان، بؤيومويه كوٍله قالاسان، بؤيومويه: بونا دئديلر-
zبربرينجي،  
  

  ٧٧.بير اوشاغين بارماقلارين ساياراق بئله اوخويارلار
   ايگنه ،–ايگنه 

  اوجو دويمه
  بربرينجي ،
  شام آغاجي

  شاطير كئچي ، 
  قوز آغاجي

  قوتور كئچي
  هاپپان ،

  وپپانه
  ياريل ،
  ييرتيل

  سو ايچ ،
  قورتول

  
zسينيق قول  

  بير اوشاغين اليندن توتوب  اهمالجا قاوزاييب، ائنيديرر و بو
   شعرلري اوْخويارلار

      سينيق قول ها سينيق قول
      سويا گئدر سينيق قول

      سودان گلير سينيق قول
      بير تيكه چؤرك گؤرنده

  ):ياراققولونو داهادا قاوزا(

  . تبريز سؤزلو ادبياتي آرشيويندن٧٦
نئچه اوشاق يان يانا  اوتْوروب، آياقلاريني اوزادار و بؤيوكلري اونْلارين آياقلارينا بير،بير چالاراق سؤزو گئدن شعيرلري  :ارلار بعضا ده بئله بير اويون اوين      ٧٧

  ديسه او اويونو  اوتوبدور  بئله ليكله آياقلار بير بير بوكولر كيمين تك بير آياغي سونا قدر بوكولمه.اوْخويارلار



   دوز دورار سينيق قول–    دوٍم 
  78 دوز دورار سينيق قول–    دوٍم 

  
z،ككليگيمين باشي ساري  

نئچه اوشاق دوْوره اوْتوروب، بير خيرداجا اوشاغي دا آرالاريندا اوْتوردوب، باشـلارينا  بيـر چـادرا                 
  :عيرلري اوْخورلار ،بو ش سونرا  اللريني خيرداجا اوشاغين باشينا چكرك. يادا ملافه چكرلر

  
  ككليگيمين

  باشي ساري،
  ):ساچلاريني تومارلاياراق(

  ساچي ساري،
  ):ياناقلاريني اوْخشاياراق(

  ديمديگي ساري،
  ، )قوللاريني(

  قاناتي ساري،
  ):و نهايت آياقلارينا ال چكرك(

  آياغي ساري،
  :ني يئللنديريب، اوْخورلار  سوْنرا دا بيردن اللرينين آرخاسيله  ملافه

  كليگيم ققوو،ققوو،ققووك
  ٧٩ككليگيم ققوو،ققوو،ققوو

zمرزي هابالا مرزي  
  :بير اوشاغين باشيني ديزلرينين اوستونه قويوب، كوٍرگينه ووراراق دئيرلر

  مرزي هابالا مرزي
  :گئتديم گؤردوم 

  ده بير آت اؤلوبدور  دره

  .ويندن تبريز سؤزلو ادبياتي آرشي٧٨
  . تبريز سؤزلو ادبياتي آرشيويندن٧٩



  آشي گيريب قاشينا،
  قارقالار ييغيليب، باشينا

  ٨٠قارقاسان ،سرچه؟
  )رك قيرتارلار، قار دئيه-ييرميش كيمي قار دئسه اوْنو سانكي قارقالار ديمديكله»قارقا «ق اوشا(
  .)رك آزجا يوموشاق چيمديكلرلر جوك دئيه-دئسه اونو  جوك»سرچه «اوشاق (
  
zيا موندادي ياموندا  

، بير چاليب-بير كيچيك بير شئيي آوجوندا گيزلدرلر تاپماسي اوچون يومولموش اللرين اوستونه
  : اوخويارلار

  ياموندادي،
  .ياموندا

  حالواچي
  .توكانيندا

  م دده
  :دئدي 

  آچ
  بون

  .دا

   اوشاق ديلي٥-٢

  اوشاقلارا ديل اؤيرتمك اوٍچون ايلك اؤنجه اونلارا چوخ بسيط و ساده سؤزلر اؤيردرلر 
 -يـوق اينگـه مـا تو   :ايته  هـاف هـاف،     :بو سؤزلرين بير پاراسي عئينا طبيعتدن تقليد اولموشدور مثلا        

  خوروزا قو قو 
  . ايكي دؤنه تكراريندان يارانان سؤزلردير٨١باشقا سؤزلرده عوموما آچيق بير هيجانين

  :دير   باشقا واريانتلاري دا بئله٨٠
  بيزيم كتده ياپماني بئله ياپارلار،-١

  ني بئله دؤيرلر، كوٍفته
  .……گئتديم ،گؤردوم 

  دي ، بو كيشي مسكنه-٢
  .دي دن قره..آغزي گؤ

  .……گئتديم ،گؤردوم 
  . سونو سسلي ايله بيتن هيجايا آچيق هيجا دئييلر٨١



  پالتار:  جي جي  
  چؤرك:  په په      
  ايستي يئمك:  پوفي      

  شوكولات ، شيرني: قاقا         
  چيراق : جيززا      
  قوجاق:  قوجي     
  آتديم ، آتديم آت: تتي پاپي  

  تويوق ،خوروز:و قو ق
  قويون، قوزو:دودومه 

  قويون ،قوزو: يي  به به
  ايلديريم: گور بابا–گور 

  يه:  همّ  ائله 
  يويونماق، يويون: چيم چيم 
  ايستي و يانديريجي وسيله: جيز        
  بؤجك: جو جو    

  ال چال ،ال چالماق ،چپيك چالماق:چپان چپان 
  آتديم آت: تاتان تاتان
  باشماق  : پا پا      
يوخاري ،گؤي:       اوپبالا
اوشاق:         به به
پيشيك:        پيشي

كيچيك،بالاجا:     جينقيلي
آياق اوسته:        دادار.

گزمك،ائودن ائشيگه گئتمك:         دردر
كيچيك بالاجا :      دينقيلي

شيرني:           قاقا
ياتاق،ياتماق:            لالا
لوٍلو

اينك،اؤكوز،گاميش:              ما



ممه
هاف هاف

  .٨٢ و بابا كيمي سؤزلر ايسه  اوشاقلارلا بؤيوكلرين آراسيندا اورتاقدير دده، ننه، ممه
  

   سانامالار٥-٣

آشاغيدا توركجه و فارسجا سـايلاردان    . بو شعرلر اوشاقلارا سايلاري اؤيرتمك اوٍچون يارانميشدير        
  :لري وئريلير نيفلري و ايماملارين آدينين ترتيبينه مخصوص ساناما نومونهباشقا مكتب صي

  
  توركجه سايلار

  بير ، ايكي
  بيزيمكي

  اوچ ، دؤرد
  قاپيني اؤرت 

  بئش ، آلتي
  ساموار آلتي

  يئتدي ، سكگيز
  فيرنگيز

  دوققوز ، اون
  قيرميزي دون

  اون بير ، اون ايكي
  .٨٣ائرمني بؤركو

  
  فارسجا سايلار
  يك

  يئككه دانيشما
  دو

  . تبريز ديالئكتولوژي آرشيويندن سئچيليب،وئريلميشديراوشاق ديلي سؤزلري بو بؤلومده گلن ٨٢
  ٣٥ سايالار ص – زهره وفايي ٨٣



  دونبالاق آشما 
  سه

  سفئه دانيشما
  چهار

  چادراوي آچما
  پنج

  دن قاچما پنجره
  شيش

  شيشمه سن آللاه
  هفت

  هفته بيجارسان
  هشت

  هشته بيجارسان
  نه

  نوغول ساتاينسان
  ده

  ٨٤دخيل ساتانسان

  

  لرينين سيراسي مكتب صينيف

  اوّللر ، تنبللر
  . اؤلرلرسوت وئرمه سن
  .دوّملاري دؤيرلر

  .سوّملاري سئورلر
  .چاهارملاري چالارلار

  .لري پنجرلر پنجم
  .لاري شيشرلر ششم

  خانيم ساواشسا

  ٣٦ سايالار ص – زهره وفايي ٨٤



  …85ايشـ  
  

  ايماملارين آدي سيراسي
اونـا گـؤره ده    . ايكي ايمـاملي شـيعه موٍسـلمانلاردير          بيلديگينيز كيمي ايرن توٍركلرينين اكثريتي اوْن     

كيچيك ياشلاريندان ايماملارين آدلاريني اؤيردرلر آشاغيدا توفارقانـدا  ثبـت ائـديلميش             اوشاقلارا    
  آدلي قوشما دا همين مقصده اويغون يارانميش و خلق ايچينده ياييلميشدير) آل خبر دئييم(
  

  سحر سحر قوچ ايگيدلر عرب آتي مئيداندي
  محرابدا باشيندان تؤكولن قاندي

  .مرداندياوّلينجي ايمامين آدي شاهي 
  .سين آل خبر دئييم ايكينجي

  
  جنت قاپيسينا قدم باساندي،

  .بهشت باغلاريندا قنديل آساندي
  ايكينجي ايمامين آدي ايمام حسندي

  .اوٍچونجوسون آل خبر دئييم
  

  .اوْخودوم قورآني آچيلدي ديليم
  .كربلا چؤلونده تشنه حوسئينيم

  .اوٍچونجو ايماميم آدي ايمام حوسئنيم
  .ن آل خبر دئييمدؤردونجوسو

  
  باهار اوْلو داغلار گئير تزه دون،

  .ميشم تزه دين دين ايچينده بسله
  .دؤردونجو ايماميم آدي زين العابدين

  سين آل خبر دئييم بئشينجي
.  

  !بير يئره گئديرسن اوتور،دور آغير

  ٣٥ سايالار ص – زهره وفايي ٨٥



  !موشگولده قالاندا مولاني چاغير
  بئشينجي ايمام آدي محمد باغير

  .ئييمسين آل خبر د آلتينجي
  

  دوٍنيا مالين ييغديق ، ييغديق بوداديق،
  .يدي هاديق نولايدي اوستموزه گله

  .آلتينجي ايماميم آدي جعفر صاديق
  .سين آل خبر دئييم يئدينجي

  
  آلاق دستامازي، قيلاق نامازين،

  .بير جان وئرين وئرك بونون نيازين
  .يئدينجي ايماميم آدي موسايي كاظيم

  .يمسين آل خبر دئي سگيزينجي
  

  .اونون آدي بنزر آيا ، اوْلدوزا
  اونا هر نه وئرسن ريضادي ريضا

  سگيزينجي ايماميم آدي ايمام ريضا
  .دوقّوزونجوسون آل خبر دئييم

  
  آغام علي كوثر اوسته ساغيدي،
  .او گزن يئر جنتين بير باغيدي

  .دوقّوزونجو ايمامين آدي محمد تاغيدي
  .اونونجوسون آل خبر دئييم

  
  ثر اوسته ساغيدي،آغام علي كو

  .او گزن يئر جنتين بير باغيدي
  .اونونجو ايمامين آدي علي النقي

  .سين آل خبر دئييم اون بيرينجي
  



  باغيندا وار شيرين اوزوم عسگري،
  .حزين سس گلي-باغ ديبيندن حزين

  .عسگري اون بيرينجي ايمامين آدي حسن
  .سين آل خبر دئييم ايكينجي اون

  
  ي دومانديسحر اوْلوب داغلار باش

  .قيامتده،دينسيز گونو ياماندي
  .ايكينجي ايمامين آدي ايمام زماندي اون

  ٨٦مهدي صل االله عليه وآله
  

   ساتاشمالار٥-٤

  .لردن بيري ساتاشمالاردير اوشاقلار آراسيندا ايلنجه
  :اؤرنك اولاراق

   دئ آبي-
   آبي-
  گئت يالا قابي-
   دي پاخيل-
  پاخيل-
  دووارا ياخيل-

  
  ن دئ اذا-
   اذان-
  باشينا كئچسين قازان-

  
  ديً پيالا-
  پيالا-

  .گئت حووضدان سو يالا

  ٧١و٧٠ جشنها و آداب زمستان صص– انجوي شيرازي ٨٦



  
   دي آينا-
   آينا-
  ميمون اوْل اوينا-

  
   گئتديم باغا -
   من ده من ده-
   چيخديم بوداغا -
   من ده من ده-
   شافتالي ييغديم-
   من ده من ده-
   باغبان گلدي-
   من ده من ده-
   ايتي كوشكورتدو-
   من ده من ده-
   ايت منه هوردو-
  ٨٧. من ده من ده-

 
zمثلا.بير پارا ساتاشمالار دا اوشاقلارين آدلارينا ياراشديريلان سؤزلردير:  

  . ، بيتلي جوجهخديجه
  .قولاغيوين ديبين قازيمكاظيم، 

  .ن اؤلسون  ،ننهمؤحسون
  .  ساققاليوا ديرماشيمهاشيم
  .ر تيكه  چؤرك تاپباسسين قاپباس قاپسا بي  آدام ننهعاباس
   ايت كيمين قاپارغافار

   هاني به سنين تومانون؟هومايون
  ، قبير قازانرمضان
  ، اوشاقلارا يئر سالانارسلان

  . اورميه سؤزلو ادبياتي آرشيويندن٨٧



  : توپلاميشديرظفرخواه. ع آشاغيداكي ساتاشمالاري دا 
  .  ،ائششگي ترسه چوللاعئين اله

  ،جوولاغي، گؤيده وورار مَيللاغيناغي،ناغي
  ٨٨.  قالا،كسووو گؤتوتور ،مني قووالا ،تنديريهاوا خالا

  
z سوروشارلار بير اوشاغين قولاغيندان توتوب:  

  بو ندي؟-
  . قولاق-
  . بونو بير بوراق -

  ٨٩.دييه قولاغين بورارلار

zبير اوشاغين بورنوندان ياپيشيب سوروشارلار:  
  بو ندي؟-
  . بورون-
  . بونو بير بورون-

  ٩٠.دييه بورنونو بورارلار
z نفرين جيدّي سؤزلرينين آراسيندا اوز وئرن قيسا مكثلرده آتماجا سؤز آتارلاربعضا ده بير:  

  از قضا رباني ،-
  ٩١.پيشيك يئدي مورباني-
  
  البته،-
  ٩٢.يئريوي ساليم دربتده-
  
  كيمدي؟-
  ٩٣.كيليمچي-

  .٢٠و ٢١سي  صص  فوْلكلور خزينه–اه ظفرخو.ع ٨٨
   اورميه سؤزلو ادبياتي آرشيويندن٨٩
   اورميه سؤزلو ادبياتي آرشيويندن٩٠
  . اورميه سؤزلو ادبياتي آرشيويندن٩١
   تيريز سؤزلو ادبياتي آرشيويندن٩٢
   اورميه سؤزلو ادبياتي آرشيويندن٩٣



  
  …ساباهلاري، بو واخلاري-
  ٩٤. حسن عمينين قولاقلاري-
  
  نئلييك؟-
)ساققيز آلاق چئينييك-   ٩٥.يك ـه وئرمه(…
  ندندي؟-
  ٩٦.دندي لپه-
  
  نه منه؟-
  .ينن تپنه ايينه-
  منه؟ نه-
  ٩٧منه ارين يوخدو گه-

  لر  ترسه ترجومه٥-٥

پهلوي دوروندن باشلاياراق بوگونه قدر  ايراندا مكتبلرده بوتون درسلر فارسجا كئچير،عئيني حالـدا               
وشـدور و تـورك اوشـاقلاري     ايبتيدايي درسليك كيتابلاري     فارس اوشاقلاري اوٍچون تنظيم اوْلم   

بيلـه  .. دن يازيب ،اوْخوماق و دانيشماق مجبوريتينده قالميشديلار        ديكلري بير ديلي اؤيرنمه     هله بيلمه 
ديـر   سي طبيعي حاديثه نمه لر فارسجايا چئويريلنده  يانليش آنلاييشيندا ايشله بير حالدا ، اوْمونيم كلمه  

لي بير اعتيراض كيمـي  يارانـان ترسـه     مات سيستمينه طعنهآشاغيداكي ميثاللار همين زوراكي  تعلي     . 
    .دير لر ترجومه

  
  !)منه بير داغ چاي وئر ( !به من يك كوهِ رود بده

  !)صندليني قاباغا چك ،منيم اوٍزومو قيرخ (!توديوانه را پيشكش، انگورِ مرا چهل
  .زمستانهايم درد ميكند! تا  كَسي   اگر زمين داري، ايست  بهزارم

  .) قيشلاريم آغريير! اكسي يئرين وارسا، دور مينيمت(

   تبريز سؤزلو ادبياتي آرشيويندن٩٤
  .شيويندن اورميه سؤزلو ادبياتي آر٩٥
  . اردبيل سؤزلو ادبياتي آرشيويندن٩٦
  .  تبريز سؤزلو ادبياتي آرشيويندن٩٧



  !نگير خورديم- نمكمان ،كمي بگير-رفتيم خانهً عسل
  ٩٩) گيله ،بير آز توت ايله آلما يئديك٩٨گئتديك بالدوزوم ( 

  يه سؤز ياراشديرما   عربجه٥-٦

قرائتينـي  آذربايجاندا چوخ قديم زامـانلاردان اوشـاقلارا ان كيچيـك ياشـلاريندان قـوران كـريمين                 
لـرين    مكتب خانا آخوندلاري بو ايش راحات اوْلسون دييـه ، بيـر پـارا عربجـه كلمـه                 . اؤيردرميشلر

لـري و   ليكلـه عربجـه كلمـه    قارشيسيندا تانيش تورك سؤزلريني ده قرينه اوْلاراق دئير و اوشاق بئلـه     
يميلشـديريب  هـم ده درس مـوحيطيني صم  . لري داهـا تئـزراق ، داهـا راحـاتراق اؤيرنـرميش         عيباره

. ،درسلرين قورو وآنلاشيلماز اوْلدوغوندان يورولوب ،،قاچان اوشـاقلاري مكتبـه جلـب ائدرميشـلر            
  : اونلاردان نومونه اوْلاراق.  همين مئتود بير پارا عربجه دوعالار و ديني تكليفلرده ده ايشلنميشدير

  ليُخرِجَ
  يولوخ جوجه

  
  دهفي عَمَد ممَدَّ

  ده  هارا گئديرسن بو شخته
  لَيُنبَذَنَ

  گلين بزه لـله
  

  ينولظالّ
  منم ظاليم

  
  سمع الله لِمن حمده

  سني االله بونو وئر حميده
  

  آللاهم اسئلك 
  ياغلي كوكه، يئ بير تيكه       

  

   بالديزيم٩٨
  .لرينين هاميسي تبريزدن توپلانميشدير  ترسه ترجومه نومونه٩٩



  سي ، هم صليآلّ
  ١٠٠سي  نين سققالي كئچي

  

   قوش ديلي٥-٧

نـون اوٍچونـدور كـي مـثلاً بؤيـوكلر       بودا او . اوشاقلار اؤز آرالاريندا بعضاً رمزي ديل ايله دانيشارلار       
سين ، يادا بعضاً آرالاريندا اوْلان بير كيچيك اوشاق صؤحبتلردن بـاش        اونلارين سؤزون باشا دوشمه   

  :سؤزو قارقا ديلي ايله اوْلور " هارا گئديرسن" اؤرنك اوْلاراق . آچماسينلار
   ديگير سَگن هاقا رقا   گئگي

  :و سيغيرچين ديلي ايله اوْلور
  ا رازا  گئزي ديزير سزنهاز

  .  ايله باشلايان آچيق بير هيجا علاوه اوْلورZ يا G و Qگؤروندوگو كيمي هر هيجادا سونرا 
z      بعضا ده بير ثابيت هيجا بيرينجي هيجادان سوْنرا علاوه اولـور،مثلا مـن گليـرم  عوضـينه دئييليـر :

  .گلفيريرم منفير
رينجي هيجاسـي ايلـه ايكينجـي هيجاسـي آراسـينا       سؤزلرين بي  )FIRفير  (گؤروندوگوكيمي بورادا   

  ١٠١.كئچميشدير
  
z   لرين ايلك هيجاسينين ايلك صامتيني ، ايكينجي هيجانين ايلـك صـاميتي              باشقا رمزي ديلده كلمه

  :اؤرنك اوٍچون. ايله دَييشمكله يارانير
  تيكاب  كيتاب
  مسدال  دسمال

  
zاؤرنك اوٍچون. يئرلرين  دَييشيرلربيريله -لرين  صاميتلري بير   ده  كلمه  بعضاً جومله:  

   قابيق–قاش    قاشيق–قاب 
  چوخوم تيتداديم  توخوم  چيتداديم

 ١٠٢اونـلارا چـاش بـاش   .سيندن بعضاً چوخ گولـونج سـؤزلر يـارانير          كلمه لرين بو نوع دييشديريلمه    
  .سؤزلر دئييلر 

  . عربجه سؤز ياراشديرمالارين اؤرنكلري تماميله تبريز سؤزلو ادبياتي آرشيويندن وئريلميشدير١٠٠
  . آرشيويندن قاراداغ سؤزلو ادبياتي١٠١
  : مثال اوچون آشاغيداكي چاش باش سؤزلريني كؤتك يئين بير يالانچي سئيدين ديليندن نقل اولور١٠٢



عولـون يئرينـه   لـرين يئـري دييشـيك دوشـور ، مـثلا فاعيـل مف           چاش باش سؤزلرده بعضا ده كلمـه      
  نير   يئرينه ايشله. …و .اليه ،مضاف،مضاف

   يانيلماجلار٥-٨

يانيلماجلار اوشاقلارين ديللري داها دا آچيلسين دييـه ، اوشـاقلار آراسـيندا يـاريش كيمـي ايجـرا                   
  .اوْلونار بعضاً بير قيسا عيبارتي اوچ يا بئش دفعه تيكرارلاماق تكليف اوْلور

  
   ايتي قوو–آتي مين 

   آتي قوو– مين ايتي
  

  ال اوٍزوموزو يوواق اوٍزوموموزو ييه ك، 
  يا اوٍزوموموزو ييك، ال اوٍزوموزو يوواق؟

  
  .قيرخ كوٍپ ، قيرخ قيرپي قيريق كوٍپ

  
  قلمه منه قلمه لنمه

  من اؤزوم قلمه لننلردنم
  

  گئتديم گؤردوم كورپو آلتيندا ايكي كوركو ييرتيق كيرپي وار
  نين كوركونو يامير كيرپي ديشي كوركو ييرتيق كيرپيائركك كوركو ييرتيق 

  .بو كاسا بيزيم اؤزوموزونموش
  

  آشباز عباس آش آسميش ،
   ياخشي آسميش ، خوش آسميش 

باغي آتدا باغلاميشديم، آچديم مينديم، چاييما بير قاباق چيخدي، چـايي چيرمالانـديم،   . آي دايي داشيوا بولانيما، باشيما گلني دئسم قانيما حال آغلارسان    
  :  ، شالواردان كئچدن سونرا يئتيشديم كنده، كند اهلينه دئديمگيرديم شالوارا

  .بادام آلاسي كيمي گتيرين منيم سيد ماليمي
  .ميش داشيما ديش ديَدي فوراً آشيما قاباق قويدولار، قاشيغيما ال وئرديلر، بير قاشيق گؤتورمه

  :دئديم
  .يني پيشيريم فيلان ائله-آي آش سني فيلان-
گلديلر يوموروغوما ائله بير قابيرقا ووردولار كي باشيم قارالدي، گؤزوم فيرلاندي دوشدوم يئـره، يئـديگيم      . ندن ديوار آسيرميشلار  دئمه بس قولاق ديبي   -

  . بورون آشيمدان گلدي



  
  .سورويه سالدي سرين سردابايا-سريه سورونو سورويه

  
  .گيرديم دَييرمانا ،سيلديم سوٍپوردوم،سيلكينديم، چيخديم

  
  ارشنبه آخشاملاشيرسان گل چارشنبه بوگون چارشنبه آخشاميدي چ

  آخشاملاشاق،
  .چارشنبه آخشاملاشميرسانسا، چارشنبه آخشاملاشماياق

  
  بازاردا نه اوجوز ؟"

  .ميس اوجوز، دوز اوجوز، كوٍنجود اوجوز
  

  بو ميس نه پيس ميس ايميش،بو ميس كاشان 
  .ميسي ايميش

  آشپاز آباس بوز باش آسار  اوباشدا،بو باشدا
.  

   بوْز تورباسيني بوْش آس باشيندان،بوْز آتين
  . آپار  ايسلات گتير ياش آس باشيندان

  
  .يورغانا يوغرول يورغون

  
  آغ بال قاباق بوْز بال قاباق ،
  بوز بال قاباق ،آغ بال قاباق

  
  .سيني جوبوتدولر لي جابارين جوبه جومه گونو جومه مچيتده جووه

  
لر سـن ده گـل آش پيشـير آي آخسـاق     آي آخساق آشپاز حسن شاه آشپازلار آش پيشيرير       

  ١٠٣."آشپاز حسن شاه

  جي نو- ٦نقابي تبريز اينقيلاب يولوندا  ١٠٣



  
گئتديم گؤردوم شاه عاباسين باش آشـبازي آشـباز عابـاس آش آسـاندا بوزبـاش آسـمير ،                

  .بوزباش آساندا آش 
ــديم ــاش      : دئ ــاندا بوزب ــه آش آس ــاس ني ــباز عاب ــبازي  آش ــاش آش ــين ب ــاه عاباس اي ش

  آسميرسان،بوزباش آساندا آش؟
 باش آشبازي آشباز عاباس، آش آساندا بوزباش آسميرام ، بوزباش            عاباسين  من شاه : دئدي

  ١٠٤. آشنان بوزباش، بوزباشنان آش يولا گئتمز: آش اونا گؤره كي.آساندا 
  

   قوشماجالار٥-۹

سي چوخالسين و ديللـري داهـا دا آچيلسـين دييـه ،كئچمـيش زامـانلاردان            اوشاقلارين سؤز خزينه  
  . رانميشديربوگونه كيمي  چوخلو قوشماجالار يا

چوخ قديم چاغلاردان آغيزدان آغيزا ، نسيلدن نسيله دولاناراق اليميـزه چـا تمـيش قوشـماجالارين            
  :فورم باخيميندان اؤزونه مخصوص اؤزلليكلري وار

  :دير لرين عومومي دوزولوشو بئله قوشماجالار يئددي هيجالي شعرلردير كي اوندا قافيه
)aa bb cc dd … (  

لر اونـدان     راعلار بير بير اوشاغين يادينا دوشسون دئيه هر بئيتين اولينده گلن كلمه           اوندان علاوه ميص  
معـاني اولماسـيندا   -سـي و تـداعي     قاباقكي ميصراعدا دا گلميشدير كي بو دا  شعرلرين يادا دوشـمه           

قوشماجاسـيندا آلتينـا   »اوٍشودوم ها اوٍشـودوم     «مثلا آشاغيدا وئريلن مشهور     .اوشاغا يارديمچي اولور  
  : لر دئديگيميز كيمي تكرارلانميشدير چيزگي چكيلن كلمه

  اوشودوم ها اوشودوم 
   داشيديمآلماداغدان 

  
  جيغيمي آلديلارآلما

   قيلديلار ظولومهمن
  

  دن بئزارامظولوم من
   قازارامدرين قويو

  .بياتينا دايير تدقيقلرآذربايجان خلق يانيلماجلارينين فورملاري  آذربايجان خلق شيفاهي اد- آفاق چلبي ١٠٤



  
   بئش گئچيدرين قويو

  ١٠٥يائركجهاني بونون 
  

   قازاندا قاينارائركج
  ار يانيندا اوينقنبر

  
   گئتدي اودونا قنبر

  .قارغي دَيدي بودونا
  

   دئييل قميشديقارغي
  دوگوموشبئش بارماغي 

  
  اتات وئرديم وگوموش

   وئرديداري منه تات
  

  ا قوشني سپديم داري
   وئرديقاناد منه قوش

  
  لانديم اوچماغاقاناد
  ن آچماغاقاپيسي حق

  
  ليكليد حق قاپيسي

   بوينوندادوه كليد
  .ان يولوندا گيددوه

  
  :باشقااؤرنكلر

  

  ائركك كئچي ، تكه :  ائركج١٠٥



  آ تئشتي ، تئشتي، تئشتي
  آ تئشتي ، تئشتي، تئشتي
  ووردو گيلاني كئچدي

  ايكي خوروز ساواشدي
  بيري قانا بولاشدي

  قان آخدي چايا دوشدو
  چايدان بيلديرچين اوچدو

   بيللي–بيلديرچين بيللي 
  گل اوْخو بيزيم ديلي

  بيزيم ديل اورمو ديلي
  ردان اوزاقدياورمو بو

  دريا اوندان قاباقدي
  

  ياغدي ياغيشلار
  بانلادي قوشلار ،
  .حيوان گاميشلار

  .آراندا قيشلار
  

   اله– اله ها ال –ال 
  .لوله-سو گلدي لوله

  سويون باشي بيزيمدي
  .چشمه داشي سيزيندي

   گئديب، كهريزه١٠٦باجيم
  ١٠٧. سودان گتيرسين بيزه

  
z     ، اونلار يول  .  چپيشلرين آپاريجيسي كيچيك اوشاقلار اولور       قاشقاي ائللري كؤچنده  قوزولارين

  :بويو يورولماسينلار دئيهبيرليكده  بو قوشمالاري اوخورلار

  . باجيم سؤزونون يئرينه باشقا بير قيز اوشاغي نين دا آدي گله بيلر١٠٦
١٠٦ ص…گونئي/ اقدسي حسين./  ١٠٧



  قوزولاريم گئدين
  اوبا گئتدي قالمايين

  هويه ،هويه، هو گلدي
  ١٠٨.كؤرپه قاچين قورد گلدي

  
zباشقا  بير قاشقاي قوشماجاسي:  

  ياغا-ياغيش ياغدي  ياغا
  .يزيم باغااوجو دوشدو ب

  عميم قيزي سولطان آغا
  .گل ده گئدك اويناماغا

  اويناماغين واختي دئييل
  ١٠٩.قيزيل گولون تاختي دئييل

zسون زامانلاردا يارانان قوشماجالاردان دا اؤرنك اوْلاراق آشاغيداكيلاري گؤسترمك اوْلار:  
  مينديم فايتونا

  آتلار ييخيلدي
  مينديم داشقايا
  تكري سيندي

  ئششگهمينديم ا
  ساغ قيچي سيندي

  مينديم قاطيرا
  سول قيچي سيندي

  مينديم ماشينا
  بنزين قورتولدو

  گئتديم ناهارا
  ناهار قورتولدو
  گئتديم ائوميزه
  دووار ييخيلدي

  )١٤٤ سيه چادر ها ص -  منوچهر كياني ١٠٨
  .)دن آليندي يسا حكايهمهرشيد رهنمانين يازديغي ق (٢٢٠ زبان تركي قشقايي  ص – اسداالله رحيمي مرداني ١٠٩



  قالديم آلتيندا
  ١١٠ياخام قورتولدو

  
  تورشولو آش ايچمرم 

  دروازادان گئچمرم
  دروازا منيم اوْلسون
  .ونقيرميزي دونوم اوْلس
  گئييم،گئديم تهرانا

  تهراندا تويوم اوْلسون
  قيزلار گلسين تويوما

  ١١١.قوربان اوْلسون بويوما
  

  كئچل،كئچل باميه
  .يه گئتدي مريضخانه

  مريضخانا باغليدي
  .كئچلين باشي ياغليدي
  كئچل دئير واي باشيم

  .قازاندا قاينار آشيم
  آشيمي ايچن اوْلايدي

  ١١٢.اوْلايدي.. …باشيما س
  
  دي يراق دود ائيلهبالاجا چ

  ١١٣دي صدامي نابود ائيله

   اوشاق اويونلاري ادبياتي٥-۱۰

  :ايله ايجرا اوْلور مثلا) نظم(اوشاق اويونلارينين دا بير بعضا موعيّن  ادبيات 

   سايالار ص– زهره وفايي ١١٠
   سايالار ص– زهره وفايي ١١١
   سايالار ص– زهره وفايي ١١٢
  . تبريز سؤزلو ادبياتي آرشيويندن١١٣



  
  آنا مني قوردا وئرمه

  چادرامي سويا وئرمه
  
  گويده نه وار ؟-
  .گؤي مينجيغي-
  يئرده نه وار؟-
  .يئر مينجيغي -

  نده دوشهبنؤوشه ب
  بيزدن سيزه كيم دوشه

  دوشه.……
  اله ، دويمه دله-ال

  .من گئديرم بابام گيله
  بابام منه باشماق آليب،

  .بير تاي سنه، بير تاي منه
  

  اوستا دئدي
  اوستا نه دئدي؟

  .اوستا بلخدن دئدي
  نرگيزه باخ نرگيزه

  . !تختيوي گؤتور گل بيزه
  

  آي هوستانا هوستانا
  بيري دوشدو بوستانا

  دولار قيچي سينديوور
  آپارديلار حكيمه

  حكيم توتدو قيچيني
  

  آي هولا هولا هولا



  بورجون اوجو قيرميزي
  ١١٤!گؤتور بؤركووو  وور بيزي 

  
  گيزلن پاچ

  ١١٥!گلديم قاچ 

   ١٦٣ و١٦٢ ايلخيچي صص -  غلامحسين ساعدي ١١٤
  ١٦١ ايلخيچي ص -  غلامحسين ساعدي ١١٥



  

  قاليب سؤزلر: جي بؤلوم -٦

   
بـونلار  . يرلرو عيباره لرد قاليب سؤزلر، شيفاهي ادبياتيميزدا ثابيت فورم و قاليبا گيرميش، قيسا جومله       

  .سؤز گليشي ايفاده اولونار 
ــه  ــر، بنزتمـ ــؤزو ،مثللـ ــالار سـ ــه   آتـ ــلار، حربـ ــلار، آلقيشـ ــر، قارغيشـ ــر، دئييملـ ــالار، -لـ زوربـ

  .قورخموراملار،سؤيوشلر، قاخينجلار و  آندلار هاميسي بو قاليب سؤزلر سيراسيندا يئر توتور
داهـا دا آز  ) گـؤره …لـر، نـاغيللار و      همـثلا لطيف ـ  (لرينه گؤره   قاليب سؤزلرين فورمو باشقا نثر نومونه     

  .جك آشاغيدا اوْنلارين حقينده معلومات وئريله. دَييشيلر

  آتالار سؤزو و مثللر٦-١

آتالار سؤزو و مثللر خلقين حياتي و معيشتي، ايش و فعاليتي ايله داهـا سـيخ بـاغلي اوْلان فورمجـا           
تالار سؤزو و مثللرده آتا، بابـالاريميزين       آ. كيچيك، معنا جا گئنيش ياراديجيليق نوعلريندن بيري دير       

  . لشديريلير لري عومومي لرين نتيجه حكمتي، ذكاسي و عصيرلردن بري الده ائتديگي سيناق و تجروبه
  

  آتالار سؤزو و مثللرين فرقي
آتالار سؤزو و مثللر فورمجا عئيني شكيلده اوْلسالار دا مضـمونجا بيـر آز فرقلنيرلـر، دئملـي آتـالار                     

لشديرمه، فيكير درينليگي اؤنملي يئر توتور، حال بـو           يكري تام افاده ائدير، اونلاردا عومومي     سؤزو ف 
آتالار سـؤزونده قطعـي   . يير  قطعي بير فيكير سؤيله-يه عاييد، غير كي مثللر چوخ زمان موعين حادثه   

  .نميريه ايشاره اوْلونور، اونون آدي چكيلير و فيكير تماملا حؤكم وئريلير، مثللرده حادثه
  : مثللردننمونه اوْلاراق 

  آز آشيم، آغريماز باشيم
  آدامين يئره باخاني، سويون لال آخاني

  آروادين ساواشي-ياز گونون ياغيشي، ار
  : آتالار سؤزوندن نمونه اولاراق

  .تهراندا دئسه لر باشلاري قيرخين، تبريزده باش كسرلر
  .قاري دوشمن دوست اوْلماز

  .يني يئره قويارآغاج بار وئرديكجه، باش
  .باجي تانيماز-سياست ننه



  .ار آتسيز اوْلماز، تورك تاتسيز اوْلماز
  .دوه چيني قوناق چاغيرانين دروازاسي گئن گرك

  .دوٍز گئدن دوٍزده قالماز
  .تك الدن سس چيخماز

z آتا سوًزلريندن )گرايلي شيوه سينده (خوراسان توركلري  
  .: شهرجيگيندن توپلانميشديربام صفي آبادلشن  ولايتينين قوزئيينده يئرسبزواربونلار 

  .)داغ داغا يئتيشمز ،آدام آداما يئتشر(داغ داغا يئتيرمَس،آدام آداما يئترَر 
  .كينه دوشمني دوْست اوْلماس، ياريم چوًرك چاشت اوْلماس

  .)ياخين قونشو،اوزاق قارداشدان يئيراقدير(ياخوند قونشو ،آچا قردشده يئگراقدو 
  .پان تاريدن زوال تاپارسندن خير تا

  قلمين اوجي،،قيلينجين گوجو 
  ديلي اوْلانين زورو اوْلماز

  . چاغييا بويور ،آرديندان يوگور
  )توخون آجدان نه خبري وار ؟(دوخون آجدان نمه خبري بار؟ 

   .آت مينن آتاسيني تانيماز
  ١١٦.آج قارنين ايماني اوْلماز
  . هئچ اوت بئتوت دؤي
   نين شوخلوغوآغانين يوخلوغو ، بيبي

  .قيل قمچييا قوتدي
   قالماز١١٧جوجه قلبيرين آستينده

  .قونشون پيس اوْلدو كؤچ قوتار ،ديشين آغريا چك قوتار
   بير گز بئز گيرر ١١٨تونبانسيزين دوشونه

  ١١٩كور كورو تاپار ،سو چوخورو
  

zگرگانين راميان و فندرسك ماحالينين آتالارسؤزوندن بير نئچه اؤرنك:  

  .)جي نو-٦اينقيلاب يولوندا -محمد توحيدي تمير  (١١٦
ايسماعيل هادييه گؤره آستار و آستانا سؤزلري ده همين آست . نيلير خوراساندان علاوه همدان ديالئكتينده ده آست سؤزو ايشله. آلت دئمكدير: ت آس١١٧

  .سؤزوندن يارانميشلار
  يوخو، رويا:  دوش١١٨
  )١٧٩ ص ٢ ايلات و طوائف درگز ج –سيد علي مير نيا  (١١٩



  .ه ياشداعقل باشدادير ،ن
  لوقما ، بوغما

  ) تومانسيز ديزي ييرتيغا گولور (.تامانسيز ،ديزي ييرتيغا گولييه
  .بيي يالان ساخلار ،ائشگي پالان

  )اوشاغا ايش بويور،داليسينجا يوگور.(چاغايا ايش بويور،آرديندان يوگور 
  .خار خاساك ،قازان قاينادار

  ١٢٠.، چوبانين چوماغي»وبارك اوْلورم« گلينين آياغي.(گلينين آياغي، چوبانين تيياغي
  

z   ــر ــل واردي ــا ســوًزو ومث ــرك ده يوزلرجــه آت ــات الت ــوان اللغ ــلارا ســاو آدي  .دي كاشــغرلي اون
آشـاغيدا  بـو     .سوًو عيباره سـينده ايشـلنمكده ديـر       -همين سوْز بوگون آذربايجاندا  سوًز     .وئرميشدير

  : آتاسوًزلريندن بير نئچه سيني وئريريك
  ٢/٢٦)بير قارغا ايله قيش گلمز.( گلمسبير قارغا بيرله قيش

  ١/١٧٧)ات ديرناقدان آيريلماز( اتلي تيرنكاقلي اذيرمس 
   قوزدا قار اكسومس قويدا ياغ اكسومس

  ١/٣٢٦)قوزئيده قار اسگيلمز،قويوندان ياغ اسگيلمز(
  ٣/١٢٣.)بوزدان سو دامار (بوزدان سوو تامار

  ١/٥٥)وتانيرآغيز يئسه گوًز ا (آغيز يئسه كوًز اوياذور
  ٣/٢٢٠)قورد قوْنشوسون يئمز (بوًري قوْشنيسين ييمز

  ١/٧٩)آج نه يئمز،توْخ نه دئمز (آج نه ييمس،توْق نه تيمس
  آوچي نيچه آل بيلسه ،آذيق اونجا يول بيلير

  ١/٦٣)اوْوچو نئچه آل بيلسه ،آيي اونجا يول بيلير(
  ١/٤٣)اوْد دئسه آغيز گوًينه مز (اوْت تيسه آغيز گوًمس

  قارغا قازغا اوًتگونسه بودي سينور
  ١/٢٥٤)قارغا قازي يانسيلاسا بودو سينار( 

  توي سيلكينسه ائشكه يوك چيقا
  ٢/٢٤٦)دوه سيلكينسه ائشكه يوك چيخار( 

  اوتروگلور ييلان يارپوزدان قاجار  قانچا بارسا يارپوز
  ٣/٣٩)يارپيز قارشي گلير) گئتسه(ايلان يارپيز دان قاچار ،هارا  وارسا (

  ١٥٧ و١٥٦صص ..تاريخ راميان و -سعيدي محمد علي  (١٢٠



  بولور تاما گوًل-بيرين مينگ بولور،تاما-بيرين
  ٣/٣٦٠.)داما گوًل اوْلور-بيرر مين اوْلور،داما-بيرر(

  ) قينا سيغماز) بير(قوْشا قيليج  (قوْش قيليج، قينقا سيغماس
  )بوْيوك قاز سوروسو قيلاووزسوز اوْلماز (قالين قاز قيلاووزسوز بوْلماس

  يملر دئي٦-٢

دئييملر مجاز ، اسـتعاره ،  .  دير  دئييملر اؤز آنلاملاريندان فرقلي بير آنلام داشييان ، مجازي بير ايفاده         
نـين  ده بعضـي     كنايه ، تشبيه و ايهـام كيمـي سـؤز صـنعتلرينين يانينـدا  ناغيـل ، لطيفـه  و سـايره                   

  : مثلا .عوٍنصورلريني ده اؤز ايچلرينده ساخلاييرلار
و اؤز ايچينـده    . ُ ، ياخشيليغي ، دوسـتلوغو  اونوتمامـاقُ   آنلامينـدادير              دوٍز چؤرك دوز چؤرك ،     

  .سينيُ  ده ساخلاميشدير  نگينيُ  عادت ، عنعنه خلقين بير گله
ُ ُ  كئچميش زمانلاردان قالمـاقُ  ؛ اعتبـاريني الـدن وئرمـكُ  ، آنلامينـدادير و اؤز       ايت ايليندن قالما  

  ١٢١.لر ساخلاميشدير ميتولوژيسيندن بير نيشانهايچينده خلق تقويميندن و 
  :وئريلير "  شان نزول"آشاغيدا بير نئچه دئييم واونلارا عاييد لطيفه ياخود دا 

   ١٢٢علي ، ولي ، پير وليُ  
  ١٢٣باخ قاباغا آياق وور 

  ١٢٤من دئييرم فدم دمه ، سن دئيير سن  دامدان داما

   معاريفه حاجي يوا  آذربايجان فوْلكلورو و ائتنو گرافيا سؤزلوگو ١٢١
  :بير گون اوغلو اوندان سوروشار .  بو دئييم چوخ ائولنن قادينلار اوٍچون ايشلنر   دئييرلر چوخ اره گئدن بير قارينين بيرجه اوغلو وار ايدي ١٢٢
   آناجان سن ايندييه كيمين نئچه اره گئتميش سن ؟-

  :دئير
  :اوغول ياديما گلن -

  علي ، ولي ، پيرولي؛
  اوچو اوندان ايرلي

  عيسي، موسي ، موصطافا ؛
  اوچ ساققاللي ، بير كوسا،
  پامبيق آتان ، قوز ساتان،

  .رحمتليك سنين آتان 
  .راحات وساده دستورالعملي اوْلان ايشلره دئييلن دئييمدير. سورمه قانونودور)يئل آتي( بو دوچرخه ١٢٣
  لر دئيير



  ١٢٥.نودانا مينمه مشقيندن دوشمك
  ١٢٦يدياو مراغا باسديغ

  …و
  : مثلا. بير چوخ دئييملر مصدر حالينداديرلار

  دوٍنياني ايكي اللي توتماق
  ديله دوشمك
  گؤزه گيرمك
  باش وورماق

  …و
. عئيني حالدا دئييملرين بير چوخو موختليف زامانلاردا و موختليف شخصلر اوٍچون صرف اوْلونـار    

  :مثلا 
  ).جك گله(گلدي ) بورنومدان( نوندان سود بور) امديگيم(امديگي ) آنامدان(آناسيندان 

  .لرله  بير يئرده قئيده آلينميشدير دئييملر بير چوخ كيتابلاردا آتاسؤزلري و مثل
  :مثلا.ديوان الغات التركدا دابير پارا دئييملر ثبت اولموشدور 

  ).كئچدي) آراسيندان(يوز آت منيم آياغيم   (يوزآت منينگ آذاغين كئسدي

  ١٢٧:باشقا اوًرنكلر
  توتوق وئرمه مك

  يئريشينه حرام قاتماق
  فينجان اويناتماق

  .اونون ايپي اوْدون قالامالي دئييل
  ممه يئيندن،پپه يئينه قدر 

  .ين آداما دئييلر و سوًزو دوزگون باشا دوشمه.  بودئييم قديم مكتبلردن قالميشدير ١٢٤
 دئييرلر مولّلا نصرالدين بير گون چيخير داما وكوچه طرفينه قويولان نوْودانا مينير، و در حال نوْودان يئريندن چيخيب، موللا ايلـه بيرليكـده         ١٢٥

  لار يه دوشور جماعت گليب،موللاني دانلير كوچه
اوًزومـه دوشـونرديم كـي گوصرهسـن آدام     -چوخدان بري اوًز:آدام دا نوْودانا مينر؟ موللا دئيير.آي موللا بو نه ايشدير ؟ مگرعاغليني آزيبسان؟       :

  .آما عوضينده نوْودانا مينمك مشقيندن دوشدوم.نوْودانا مينسه نئجه اوْلار دوغرودور چوخ اينجيديم 
. آي موْللا ائله بير مرثيه اوْخو كي هم اوزون اولسون ،هم ده شيرين اوْلسون: مراسيمينده خانيملاردان بيري مرثيه اوْخويانا دئيير دئييرلر بير گون بير مرثيه   ١٢٦

  .مرثيه دئييل.هم اوزون اولار،هم ده شيرين.خانيم او سن دئديگين مراغا باسديغيدي:موللا دا جواب وئرير
  .وهنديس ابرهيم رفرفين دئييملر آرشيويندن آلينميشدير اوًرتكلر تماميله عزيز دوستوم جناب م١٢٧



  دلينين يادينا داش سالماق
  ايلان ديلينه داري سالماق

  سينين كوًهنه بورجونا وئرمك دده
  .آدي ايت دفترينده  ده اوْلماماق

  .نه يئميسن ؟ تورشولو آش 
  .ينه  بير داش آتير  يئتير ،يئتمهيئتنه

  پيشيك آسقيرماسا
  اَيري اوتوراق،دوز داتيشاق

   دنين وار؟ دارتيلماميش
  يئرينه ايشييب ،بير ده شيرين چاي ايستير

  سن گئت اوًز قوتورونو قاشي
  

   قارغيشلار٦-٣

  : مثلا١٢٨ً.دير قارغيش ناراضيليغي نيفرتي ايفاده ائدن سؤيلَو
   ،"يه سن آغ گون گؤرمه"
  .١٢٩"واي خبرين گلسين"

مـثلاً  . لارا  راست گليريـك  عاشيق شعرينده ده و عاشيق دستانلاريندا دا نظم حالينا گلميش قارغيش         
ــلاري     -آرزي  ــون قارغيش ــايير، اون ــي قارغ ــمنلريني و رقيبلرين ــر اؤز دوش ــتانيندا، قمب ــر دس  قمب

  :مثلاً . كيمي اثر قيلير و نئجه دئميشدي ائله اوْلور"جادي"
  كولسون هؤكولسونآي هؤ

  قانلي داغلار سؤكولسون
  آرزيني بزيَنين

  اون بارماغي تؤكولسون
  ... بنديدن قيريلير، -بو باياتيني اوْخودوقدان سوْنرا آرزيني بزيَن آروادين بوتون بارماقلاري بندي 

" جادي"دا لار قديم زامانلار    لار هم ده آلقيش     دستاندا گوروندوگو كيمي آيدين  اوْلوركي هم قارغيش       
  .لر سيخ باغلي اوْلان ويردلر وسؤيلَولر ايميش ايله" اووسون"و 

  .سي اؤزوموزو و سؤزوموزو قارغيش ماده-:ائلچين و. ١ ١٢٨
  سي اؤزوموزو و سؤزوموزو قارغيش ماده-: ائلچين و١٢٩



  :ده بئله بير قارغيش واردير  ديوان الغات الترك
  )تانري قارغيشي اونون اوزونه ( تانري قارغيشي آنين اوزونه

  :مثلا .دده قورقوتُ داستانلاريندا دا بير چوخ قارغيشلارا راست گليريك
   داغلاريني سندن سوْنرا من نئيلرم،يايلار اوْلسام منيم قارشي ياتان قارا

  .گؤروم  اوْلسون
  .سويوق ـ سويوق سولارين ايچر اوْلسام منيم قانيم اوْلسون
  .تاولا ـتاولا شاهباز آتين مينر اوْلسام منيم تابوتوم اوْلسون

  
  :آشاغيداكي طنزله قاريشيق قارغيش  دا  عاشيق ادبياتينداندير

  لسون ،منيم آرواديم سنين ارين اؤ
  .دوشسون آراميزا واي گوله ـ گوله

  
  :ديگي قارغيشلار ديقّته لايقدير  عاشيق قربانينين ده وزيره سؤيله

  وزير سني قارغييرام
  سين حق ديلگين يئتيرمه

  گؤيدن مين بير بلا ائنه
  سين بيرين سندن اؤتورمه

  اوتوروبسان آغ اوتاقدا
   لاختا–قان قوساسان لاختا 

  سني گؤروم اؤلن واختدا
  سين ديلين كلمه گتيرمه

  
  قورباني قالدي بورادا

  چاغير االله چاتسين دادا
  مئيدين قالسين آرادا

  سين ائل ييغيليب گؤتورمه
  



آنجاق بونو بيلمك لازيمدير كي سؤيوشلر      .بعضا قارغيشلاري، سوًيوشلرله بير بوًلومده يئرلشديريرلر     
حال بوكي قارغيش تـوهين  . و اوندا  گوجلو تحقير و توهين  لحني واردير       عصبيت اوزوندن دئييلير    

  .نين شخصييتينه توخونولماز اوندا كيمسه.دير دئييل بلكه بير بددوعا
.  

  :باشقا اؤرنكلر
  

  آالله باشيوي قويوب آياغيوا داش سالماسين
  دوْكتورلار آستاناسيندان قورتولماياسان

   قاپي ديله نه سن–قاپي 
  نكي سنه دَيسينسني

  يئره باتاسان
  .آدين باتسين

  . ابولفضل بئليندن وورسون
  .سني گوًروم ايگيد اؤله سن

  .اللرين قوروسون
  .اونو گوًروم ياريماسين

  .باشا چاتماياسان-بويا

  .ن  پالتاريوي قوجاخلاسين سني گوًروم ننه

  .سني گوًروم پالتارين تزه قالسين
  .لسينبوخچان باغلي قا
  .سن  آغ گون گؤرمةيه
  .سن قاپي ـ قاپي ديلنه

  .واي خبرين گلسين
  .اوٍزووه داش يامانسين

  .سني گوًروم چوًرك آتلي اوْلسون سن پيادا
  سنين كيمي اوغلاني چاي آشاغي آخيرديم،

  .چاي يوخاري آختاريم
  .اونو اوندان دا پيس گونه قالسين



  .ييمه قالسين ائله-نئيليم نئج
  .نا قنيم اوْلسونآللاه او

  .ياتسين،دورماسين
  ١٣٠.باغينين اوجاغي كئچسين.

  ١٣١)قاشقايي.(خيشا گئتمز اؤكوزون اولسون، ايشه گئتمز اوغلون اولسون
  

:آغا آدلي بير عاريف ده  تبريز پادشاهيني بئله قارغيميشدير نبي
  يانارين يانماسين
  آخارين آخماسين

   ١٣٢ن داشا دؤنسون خزينه
  

  لار  آلقيش٦-٤

يشلار، نجيب و خيرخواه ديلگي ايفاده ائدن موعيّن مراسملرايله بـاغلي اوْلان آرزولاري بيلـديرن          آلق
  . ١٣٣سؤيلَودير

آلقيش مضمونجا قارغيشين ضدي ساييلير، بير پارا آلقيشـلار وار كـي   .آلقيشلارا خئيير دوعا دا دئيرلر    
آلقيش " يه سن  درمانا وئرمه- داوا سني گؤروم قازانديغيني"مثلاً . سيدير عئينا قارغيشين منفي ايفاده

  .قارغيشيدير"  درمانا وئره سن-سني گؤروم قازانديغيني داوا "و 
  . كيمي بير اينانج وار ايميش" جادي"دئييلديگي كيمي آلقيشلارا كئچميشده 

  .كاشغرلي اوًزاثرينده بعضا ميثال اوٍچون آلقيش دا يازميشدير
  )يول اوغور اوْلسون (يول اوغور بولسون

  :دده قورقود كيتابيندا بير چوخ يئرلرده خصوصاً دستانلارين سونوندا آلقيشلارا راست گليريك 
  :يين خانيم يوم وئره

  يئرلي قارا داغلارين ييخيلماسين
  سين ليجه قابا آغاجين كسيلمه كولگه

  قانادلارين اوجلاري قيريلماسين

  )٣٢٦و٣٢٥فوْلكلورو   صص آذربايجان–مير هدايت حصاري ( ١٣٠
  ٤٠ ص ٦-٧جيلد،ساي… آذري،– سلام االله جاويد ١٣١
  ١٠٣ ايلخيچي ص- ساعدي   غلامحسين١٣٢
.سي  اؤزوموزو و سؤزوموزو آلقيش ماده- و.ائلچين . ١



  سين بوز آتين بودورمه_ چاپار ايكن آغ 
  سين چاليشاندا قارا پولاد اؤز قيليجين كوتلمه
  آغ ساققاللي بابان يئري اوچماق اوْلسون

  آغ بيرچكلي آنان يئري بهشت اوْلسون
  آخر سونو آري ايماندان آييرماسين

  دوعا قيلديق قبول اوْلسون آغ آلنينا بئش كلمه 
  گناهنيزي گؤركلي محمد مصطفي يوزو سويونا باغيشلاسين

  : مثلا.نين  اؤز  يئرلري وار رين دا باشقا قاليب سؤزلر كيمي قوللانماسيآلقيشلا
  

  :قيز كؤچورنده 
  ١٣٤اوغوللو ،قيزلي اولاسان

  ١٣٥.آللاه بير بيريزدن آييرماسين
  ١٣٦.سين  بيريزه مهريبان ائله-آللاه سيزي بير

  ١٣٧.وارلي، دولتلي اولاسان
   ١٣٨.خوشبخت اوْلاسان

  
  :چيراقلاري يانديرانا
  .چيخاسانايشيقليغا 

  
بؤيوگونه نه ايسه گتيريب ،وئرن اوشاغين  گتيرديگي شئيي اليندن آلماق هامان اليني اوجالديب، 

  : دئيرلر
  .اوْ بوْيدا اولاسان 

  
  :باشقا  اورنكلر

  ١٣٩.ياي گونو آغارتيسيز، قيش گونو يورقانسيز اوْلماياسان

  )ميزدن   فوْلكلور خزينه٤-  نو–يئني يول .د . ح (  ١٣٤
  )ميزدن   فوْلكلور خزينه٤-  نو–يئني يول .د . ح (  ١٣٥
  )ميزدن   فوْلكلور خزينه٤-  نو–يئني يول .د . ح (  ١٣٦
   )ميزدن ر خزينه  فوْلكلو٤- نو–يئني يول .د . ح ( ١٣٧
  ميزدن   فوْلكلور خزينه٤-  نو–يئني يول .د . ح  ١٣٨



  سين آالله سيزي منه چوخ گؤرمه
  ز آچيق اولسون سوفره

   آغريماسيناليز قولوز
  باختين آچيلسين

  جيبين دولو اوْلسون
  .اللرين آغريماسين

  .باشين قاراداغجا اوجالسين
  .سين االله ائويوه بلا يئلي اسديرمه

  .ور داغيندا چپيك چالاسان بخته
  .سين آناوا چوخ گوًرمه-االله سني آتا

  .بئشيگين اوشاقسيز اوْلماسين
  .سن ييب،ييه مه ايشله

    يرسينآالله ايشيوي راست گت
    گلين پالتاريوي گييه سن

    بركتلي اوْلسون
    االله قوت وئسين

    يه سن بوش بئشيك گؤرمه
  .آللاه بايداغيوي اوجالتسين
  .سني گوًروم يوز ياشاياسان

  ١٤٠.اوزون گولسون
  

   زوربالار– حربه ٦-٥

  . قورخولو سؤزلرديلر-دوشمنلري قورخوتماق و هده له مك اوٍچون هده 
  اؤرنك اوٍچون 

  آتيمين قويروغونا باغلاتديررام
  نسليوي كسرم

  ميزدن   فوْلكلور خزينه٤-  نو–يئني يول .د . ح  ١٣٩
  ٣٢٨ آذربايجان فوْلكلورو  ص - مير هدايت حصاري ١٤٠



  كؤچووو داليوا چاتارام
  وئرررم انينله اوزونووو بير ائدرلر

  
z زوربالارا راست گليريك –اوشاق متللرينده و ناغيللاردا بعضاً بئله حربه:  

  وئررم سني ايگيتلره 
  باغلاتديرام سؤيوتلره 
  يوگوتدورم آغ ايتلره 

  
  آسديررارام

  سديررمك
  دار قويودا باسديررارام

  
zلري ايشلنميشدير  زوربا نومونه-عاشيق شعرينده خصوصاً قهرمانليق دستانلاريندا بير چوخ حربه:  

  سنه ائيديم بولو بگي
  گؤرموسن قيزميش ببيرم

  يين حاققين اؤلدورم بيله
  ديندن دؤنموشم گويرم

  
  ميدان باشيندا دوروندا
  بنووشه بوغو بوراندا

  ديشلريم قيجيشديراندا
  ١٤١ايسته رم پولاد گميرم

  
  :باشقا اوًرنكلر

  
  كين سنه دئيرم سنين

  قات ـ قات بويونلاريوي يئره سوخارام 
  .ساققاليوي قورو قورو قيرخديررام

  .لي عاشيق دهقاندان ائشيتميشم بو قوشماني اورميه.  اورميه سؤزلو ادبياتي آرشيويندن١٤١



  .بير ده بوردا گؤرسم آتاوي بالاسيز قويارام
  .دريوه سامان باسديررام

  .وي يانديررام دده
  .گؤر سنه نيلرم

  .لاريوي دووارا ميخلاتديررامقولاق
  .سنه بير توي توتوم

  .سنه بير آش پيشيريم، اوستونده بير قاريش ياغ دورسون
  .ديري قويلاتديررام-ديري

  باشين ازرم
  .وي آغلار قويارام ننه

  . دنه سنين كيميني بير يومروغا وورارام يئدي
  .اوْلووو آتارام ايتلر قاباغينا

  .شالواريوي شال گردن ائلرم
  .ييريوي چيخاردارامج

  .ائله ووررام باشين چؤنر داليوا
  .بويونو يئره سوخارام
  .ووررام ميل دوراسان

  .نين آغزيني جيررام  منه بير سوًز دئيه
  .چايا سوسوز آپاررام، سوسوز گتيررم

  
zلار دئييلير مثلا زوربا-بعضا ده گولمك اوٍچون يالاندان قورخوتما و حربه:  

  ام يئره ها دوررام آياغا ،اوتورر
  .ائله ووررام ايكي قولاغيوين آراسيندان بير باش چيخار

  ١٤٢من آسقيرسام، قولاقلارين يئلپيك چالار ها
  

   قورخموراملار٦-٦

  : زوربا دئين آدامين قارشيسيندا قورخمورام دئينلر ده وار  مثلا–حربه 

  ..وربالار تبريز سؤزلو ادبياتي آرشيويندن آلينميشديرز لي حربه   گولمه١٤٢



  .اليندن گلني ايكي قابا چك
  . گميرهر واخت دووشان اوْلدون گل بيزيم آغاجلاري

  .بيلمزسن دا دئيه" چكيل اويانا " سن هئچ منه
  ١٤٣.بيلمز هئچ كس منه بير چوًپ ده دئيه

  
  .مه اليندن گلني اسيرگه

  .سن منيم چؤرگيمي كس
  .هانسي داش اوجادير اليوي اورا قوي

  .آلانمادين كي آلانمازسان.. كين آلدين، آلدين  اليمده
  دير؟ اده منيم چؤرگيم سنين الينده

  .جكسن ائت   نه ائدهگئت منه
  ١٤٤.هارا اوجادير اليني قوي اورا

  

  سؤيوشلر٦-٧

  ميثال اوٍچون. ديلن سؤيلَو سي كيمي ايشله نفرتين، غيفين، ناراضيليغين ايفاده
  كؤپك اوغلو
  ايتين قيزي،

  ائششگين بيري،
  اؤكوز

  خس پوش
  ...يئتيمچه، 

  .اوتانماز اوغلو اوتانماز
  ساچي كسيك

  ذاتي قيريق
  پئزَوَك

  نو قيريلميشبوي

  ٣٢٧ آذربايجان فوْلكلورو   ص -  مير هدايت حصاري١٤٣
  ٥٣ميزدن  ص فوْلكلور خزينه.  نجو نو٤ ح د يئني يول ١٤٤



  آدي باتميش
  حئيوان
  زيقّيتيم
  چور،
  ورم

  زهريمار
  كول باش

  باشي داشلي
  بيج اوغلو بيج

  …و
بيـر  . لـر وار   سويوشلر ده گوجلو تحقير وتوهين روحو وار اونلاريـن بيرچوخونـدا  ناموسـي جنبـه      

  . ديلير پاراسيندا  اييرنج سؤزلر اييشله

   قاخينجلار٦-٨

ليغين باشينا چيرپماق  وزونه وورماق ياخود  اونون حاقّيندا ائديلن ياخشيقاخينجلار بيرينين عيبيني ا  
  : دير لي و آجي سؤزلر اوٍچون دئييلن طعنه

  :)ينه بيلمه ساده بير ايشي دوزگون گوره( 
  اتين اردمين اندامين توكولسون

  ييب كي ال آياغيوي پيشيك يئمه
  :)تئزاوزلوگوندن چيخيب اوزونو  ايتيرينه(

  اغيندان چيخيبهوشو باشم
  هئچ اوتانيب اريمير                          

  :)اعتيراضي اوْلان حساب كيتاب ايستين آداما (
  بير قاليب سابين آل گل مني يو

  :)قوهوم تايفالاري چوخ اوْلانلارا (
  يينجه ساناماق اوْلماز قيريلميشلار بير سوٍرودولر اوْلكوتمه

  :)دانيشمايان آداما (
  يك يئيپديرديليني پيش

  آغزين مال آياقلاييب



  :)عاغيلسيز آداما(
  .عاغليوا كئچه ياماييم

  :)يئرسيز ناز ائديب ،عيشوه ساتانا(
  ايستيكاندا بوغما مني
  قرقره ساپيله آسمامني

  كيبريت چوًپوايله جيزما مني
  

   آندلار٦-٩

  .ودير لره موصاحيبي اينانديرماق  اوچون دئييلن سؤيله موختليف حاديثه
ليك و صداقت چالارلاريني گوجلنديرمك اوچون   آراسي آندلاردان ايستيفاده ائتمك صميمي سؤز
  : اؤرنك اوچون . ديلير ايشله

    ايكي بالام اؤلموشو
    .آنامين سودونه آند اولسون

  !باشين اوچون
  .آند اولسون آراميزداكي صداقته

  .حق سلاما آند اوْلسون
  .سن اوًل

  .اوًزوم اوًلوم
  بو بركت حقي

  حلال سود حقي
  ائليم ، اوبام حقي

  .آند اولا آتامين روحونا
  .اوخودوغون كيتابا آند اوْلسون

  
گؤروندوگو كيمي بورادا ان عزيز و ان موقدس موجودلارا آند ايچمك ايلـه موخـاطبي اينانـديرماغا     

  .جهد گؤستريلير
  
zمثلا.كاشغرلي اوًز اثرينده بير پارا اسگي آندلار دا وئرميشدير:  



    )   يالان دئسم بو گوًي گيرسين ،قيزيل چيخسين. (ك گيرسين ،قيزيل چيقسينبو گوً
  
z دده قورقود كتابيندا آندلار قديم ائللرين جنگاورليك عنعنه لرينه باغلانير:  

"اوخوما اوخلاناييم"
  قيلينجيملا دوغراناييم

    
zبير پارا آندلار وار كي اوندا خلقين اسگي اينانجلاري  

  :مثلا. نميشديرقورونوب ، ساخلا
  بو ايشيغا آند اولسون
  بو چيراغا آند اولسون

     چين–گؤي حقي 
  اود حقي

  بو اوجاغا آند اولسون
  بو سويا آند اوْلسون 

   يئديگيميز دوز چؤرگه آند اولسون
  
z    بيزلرده آللاها، پيغمبره، ايماملارا و موقدس سايديغيميز  اوليا ، پيرلره وايمامزادالارا ايسناد ائـديلن

  :اؤرنك اوچون. بير چوخ آند واردير
  !     واللاه 

  .قورآنا آند اوْلسون
  سن بيل آللاهين

  آللاها آند اولسون
  .اون ايكي ايماما آند اولسون  

  آند اولسون قيرميزي گؤز ابوالفضله
  آند اولا ابوالفضلين دوشن قوللارينا

  .آند اولا غريب ايمام ريضايا
  .خانيم ايمامزادايا آند اولا

  .د اولسون حسئينين ناحاق توًكولن قانيناآن
  



zحاجيلار ،سئييدلر ده بئله آند ايچرلر:  
  .آند اولسون او گئتديگيم بيته

  ١٤٥جديمه  آند اولسون 
  

   ناغيللاردا ايشلنن قاليب سؤزلر٦-١٠

  :ناغيللاردا دا موعين قاليب سؤزلر ايشلنر، مثلا 
  :ناغيلين باشلانقيجيندا

  .گون يوخ ايدي، آللاهدان سونرا هئچ كس يوخ ايديبير گون وار ايدي ، بير 
  :اورتالاريندا

  .آز گئتدي، اوز گئتدي، دره تپه دوز گئتدي
  .دن)سين آرزينين ننه( سيزه كيمدن خبر وئريم؟ . قالسين ) قمبر خان يانينا دادا گئتمكده(

  ::لرله قوتارار سونوندا ايسه بئله بير عيباره
  .ديلر، سيزده يئيين ، ايچين، مطلبه يئتيشينيئديلر، ايچديلر، مطلبه يئتيش

  ٣٢٩ص… آذربايجان فوْلكلورو –مير هدايت حصاري    ١٤٥



 

    قادين ادبياتي: جي بؤلوم -٧

  
قادينلارين ايجتيماعي حياتدا  بؤيوك رولو وار، اوشاق بؤيودوب، اونو تربيه ائتمك، ائو ايشلري ايله 

ا، كيلـيم   مثلا كند حياتيندا ، خالچ ـ    .برابر قادينلار، بير چوخ ايقتيصادي فعاليتلرده ده بولونماقداديرلار       
توخوما، چؤرك ياپما، سود ساغما، حصير توخوما، مئيوه ييغما، قيش زوماري حاضـيرلاما، تيكـيش               

بوندان عـلاوه  كيشـيلرين بيـر چـوخ ايشـلرينه ده قـادينلار              . تيكمه، تماميله قادينلارين بوينوندادير   
  .يارديمچي اولاراق قاتيلارلار

ايران توركلري سوسـيال    . يندان محروم ساخلانيلميشلار  بونونلا بئله اونلار بير چوخ اينساني حاقلار      
  . ده حاكيمدير       اوصولو هلهآتامانليقلرينده اولدوغو كيمي  حياتيندا باشقا موسلمان شرق اؤلكه

لـر قـادينلارين آزادجاسـينا روشـد و      لر، ايسترسـه ده قـانوني مانعـه     ميزده ايستر كولتورل مانعه     اؤلكه
سؤز يوخ كي  بو پارادوكسـون  موقابيلينـده اؤزونـه مخصـوص              . آلميشديرسين    سينين قارشي   تعالي

  .  ادبيات يارانماليدير
اولموشسـادا ، شـيفاهي   »فرهنـگ مـذكر   «نين دئـديگي كيمـي       رضا براهني يازيلي ادبياتيميز دوكتور    

ريـدان  شيفاهي خلق ادبيـاتي نـين يا  . ادبياتيميز قادينلار  اوچون بؤيوك ياراديجيليق مئيداني ساييلير      
  .چوخونون قادينلار طرفيندن يارانماسيني ايدّعا ائتسم يانيلماميشام

مـثلا  : سؤز يوخ كي بير چوخ شيفاهي ادبيات نؤعلرينين اسـاس ياراديجيسـي قـادينلار اولموشـلار           
بوتون لايلالاريميزي آنالار قوشوب، اوندا اورك آغريلاريني ديلـه گتيريـب، اؤز آرزي ايسـتكلريني         

  .لرترنّوم ائتميش
حتـي قويـون    . نين دا بير چوخ قيسـميني قـادينلار ياراتميشـلار           نازلامالار، ناغيللار و اوشاق ادبياتي    

 سـؤزو اونلاريـن     م  ننـه قوزونون تعريفينده اوْخونان ساياچي سؤزلرينين بير چوخونون اوّلينده گلن          
  .دير قادينلار طرفيندن قوشولدوغونو گؤسترمكده

. ريلن اؤرنكلر اونلارين ايجتيماعي دورومونـو عكـس ائتـديرن ادبياتـدير        ادين ادبياتي باشليغيندا گتي   
و قـادينلارين امـك   ) …اوشاق ادبياتي،لايلالار،نازلامالار و(بورادا اوشاقلارا خيطاب يارانان ادبياتي  

 ايسـه ده باشـقا  بؤلـوملر ده          …لري ، قورخموراملاري و قارغيشـلاري، خئيـر دوعـالاري و                نغمه
  گتيريلميشدير



آنجـاق اونلاريـن رئـال    . قادين ادبياتيندا گوجلو بير اعتيراض سسيني بلكـه ده دويمـاق اولماسـين         
كي درد و غملري شادليقلاري، غوصّه لرينـي  تماميلـه             ياشاييشلاري، حقيقي مسئله لري، اوركلرينده    

  . دير آشاغيداكي ميثاللار دا بونو گؤسترمكده.بو ادبياتدا گؤرمك مومكوندور
  
z  سينده ائله جه ده ائله بوگونكو ايران توركلري توپلومسال حياتيندا، آچيـق ، آشـكار                 معه شرق جا

بير اوغلاني سئومك قيزلار اوچون عاييب ساييلار، اونلار اوركلرينده يانـان عشـق آتشـيني هاميـدن      
  ..گيزليساخلامالي اولورلار
  قالخا-سو گلير قالخا

  توًكولور بيزيم آرخا
  .ديمتويدا بير اوْغلان سئو

  .قورخا-قارداشدان قورخا
  

z سئوديكلريله چشمه باشيندا، يادا آي باتاندان سونرا ائلين گؤزوندن اوزاق گؤروشرقيزلار  
  

  گئت آي باتاندان سورا گل آي اوغلان
  ائللر ياتاندان سورا گل آي اوغلان

  
  :قيز

  بولاق اوسته دوران اوغلان
  بوغلاريني بوران اوغلان
  يموئر منيم خاللي باشماغ
  .داباني گوللو باشماغيم

  :اوغلان
  بولاق اوسته دورماميشام،
  بوغلاريمي بوورماميشام

  منده يوخ خاللي باشماغين
  .داباني گوللو باشماغين

  :قيز
  .بيزيم يوللار آران اولور



  آران اوسته دوران اولور
  .بيزي بوردا گؤرن اولور

  وئر منيم خاللي باشماغيم
  .داباني گوللو باشماغيم

  :اوغلان
  بيزيم يئرلر قاميش اولور 

  اونو يئين گاميش اولور
  .موشتولوغو اؤپوش اولور
  منده دي خاللي باشماغين

  .١٤٦داباني گوللو باشماغين
 
z    لـر ده ،هميشـه قارداشـلارينين         بيلمسـه   كـين ديلـه گتيـره       قيزلار قارداشدان قورخوب، اوركلرينـده

  :سيندن مودافيعه ائتميشلر سئوگي
  هر      كند اولوبدو

  دؤرت ياني بند اولوبدو
  قوربان اولوم قارداشا 

  بير قيزا بند اولوبدو
  

  آي قيز نيشانلي گلين 
  قيرميزي شاللي گلين

  آل آلماغا گلميشم
  شال آلماغا گلميشم

  يام اوغلانين باجيسي
  .قيز آلماغا گلميشم

  
  بوگون آيين اونودو
  زرخارادان دونودو

  قارداشا قوربان اولوم 

  ٤٧جي جيلد ص - ٢ … آذري –االله جاويد   سلام١٤٦



  .وبوگون اونون تويود
  

  قارداشيمين آدي وار
  قيزيلدان ساعاتي وار

  قوربان اولوم قارداشا 
  .يئل قاناتلي آتي وار

  
  قارلي داغلار آش قارداش

  كمري گوموش قارداش
  غريب باجين ائويدير

  .آتين ساخلا دوش قارداش
  

  گون چيخار ايشيق اولور 
  گؤيه ياراشيق اولور

  قارداشيم بير ايگيتدي 
  ١٤٧.هر گؤرن عاشيق اولور

  
  عزيزييم ، آي قارداش،

  .قاشين اوجو ياي قارداش
  اؤلسه باجيلار اؤلسون 

  ١٤٨.سين واي قارداش هئچ دئمه
  

  گتير سازيني قارداش، 
  پوزما يازيني قارداش 

  بؤيو ،قوچاق ايگيت اول
  ١٤٩،. چكيم نازيني قارداش

   ٣٢-٢٩ صص١١و١٠ ساي … آذري –االله جاويد   سلام١٤٧
  ١٣٦٠ فروردين ١٧ فروغ آزادي قزئتي ١٤٨
  ١٣٦٠ فروردين ١٧ فروغ آزادي قزئتي ١٤٩



  
z       ز بير آنا اوغلونـا لايـلا   قارداشسي. قادينلار هميشه آتالاريندان سونرا  ، قارداشلارينا آرخالانميشلار

  . چالاندا بئله دئير
  لايلاي يولداشيم ، لايلاي

  .دادلي دويماشيم لايلاي
  م ، قارداشيم يوخدور، دده

  .بالا قارداشيم لايلاي
  
z آداخلي قيزلارين اوْخودوغو ماهنيلاردان:  

  اوغلان آدين يوسوفدو،
  داغلارا گون دوشوبدو،
  سن وئرن قيزيل اوزوك

  .ان دوشوبدوبارماغيمد
  

  اوغلان آدين ياغيبدي
  .داغلارا گون دوغوبدو

  سن وئرن قيزيل اوزوك
  .بارماغيمي بوغوبدو

  
  ميرواري آلديرميشام،
  .بوينوما سالديرميشام

  بير اوغلاني سئوميشم،
  .عالمي يانديرميشام

  
  باشيمدا ساري سانجاق،

  .آغ سانجاق ، ساري سانجاق
  منيم نه گوناهيم وار

  .تانجاقسن ناشي ،من او
  



  بوروق-سوگلير بوروق
  .سووا ووردوم يوموروق

  لر يارين گلير، دئسه
  .بيلرزيگيم موشتولوق

  
z          جـر روسـوما      بو عيبه . قيزلاري كئچميشده بير چوخ واقت اؤزوندن ياشلي بير كيشيه اره وئررديلر

  :گؤره بئله دئميشلر
  

  آغ آلما آللانيبدي،
  بوداقدان ساللانيبدي

  جاوان دئييب،وئرديلر،
  ..ساققالي چاللانيبدي

  
zقاشقاي ائللرينده ايسه بو باياتيلار اوْخونور:  

  :اوغلان
  آغ چارقاتلي قارا قيز

  اوْتور زولفون دارا قيز
  ميز چشمه باشي وعده

  ياتاغيميز هارا قيز؟
  :قيز

   هاي آغ اوغول١٥٠آغ اوغول
  دوداغي قايماق اوغول

  ميز چشمه باشي وعده
  ١٥١.ياتاغيميز باغ اوغول

  
   سوت تكين١٥٢ينديآي آيد

  نير قاشقايي ديالئكتينده اوغلان آنلاميندا دا ايشله:  اوغول١٥٠
  ١٦و١٥ آساناكلار ، صص– اسدللاه مرداني رحيمي ١٥١
  .يليرلره دئي قاشقاي ديالئكتينده آي ايشيقلي گئجه:  آي آيدين١٥٢



  اوغلان دوْنون چيت تكين
  بورالارا  توْو يئمه

  ١٥٣.اؤلدوررلر ايت تكين
  

  آي گئتدي باتان يئره
  .ملكلر ياتان يئره

  عم قيزي قوربان اولسون
  ١٥٤.عم اوغلو ياتان يئره

  
z     لنن  گلينلـر  اؤز طالعيندن گيلئي. اره گئدن قيزلار ار ائوينده بعضا آغير شرايطه معروض قالارديلار 

 . ده  بو باياتيني  اوخويارديلار
  قيزيديم سولطان ايديم

  آداخلانديم خان اوْلدوم،
  اره گئتديم ، قول اوْلدوم،

  .آياقلاردا چول اوْلدوم
  

zسوْنسوز قادينلارين دا اوشاق حسرتي بو يانيقلي ميصراعلاردا  اوًز عكسيني تاپميشدير:  
  سوٍفره ميز قوُيماق ايستر،

  .رقوجاغيم قوُنداق ايست
  

  ديم اي واي آللاه دينمه
  ديم اوشاق آچا بيلمه

  
  ديم، مه اي واي آللاه مله
  .ديم مه قونداق آچيب بله

  
  ييم، اي واي آللاه نئيله

  ٢٠ آساناكلار ، ص– اسدللاه مرداني رحيمي ١٥٣
  ٢١ آساناكلار ، ص– اسدللاه مرداني رحيمي ١٥٤



  ١٥٥.ديم درديم دئييب، اوًلمه
  

z   چـوخ واخـت آرالارينـدا سـوًز     . كئچميش زامانلار معمولا گلين ،قاينانا ايله بير يئرده ياشـارديلار
  :ن قايناناسينا احتيرام قويوب ، دئيرديگلي. سوو چيخاردي–

  من گلميشم قتدانلارا قند سالام
  .ميشم اوركلره درد سالام گلمه

   
  قاينانا داعوالاري ادبياتيندان – آشاغيدا بير نئچه ميثال گلين 

   :گلين
  مينرم آغ دَوييه

  گئدرم سَردَرييه 
  قاينانام بير سوًز دئسه

  ١٥٦. باسارام سردابيه
.  

  بيه،آلارام آغ لو
  باسارام قابلاميه

  قاينانام بير سوًز دئسه،
   ١٥٧١٥٨.باسارام قابلاميه

  قاينانا  ،قاينانا ، ايلان قاينانا
  گلينلرين ائوده چالان قاينانا،

  . پالان قاينانا–هر بير سؤزو يالان 
  يوخدور بوندا ايمان،

  ١٥٩.ائولره ساليري قان
  :قاينانا

  ١٤٨                             ص - ليسانس تئزي  - محمد پيغامي ١٥٥
  . تبريز سؤزلو ادبياتتي آرشيويندن١٥٦
  . تبريز سؤزلو ادبياتي آرشيويندن١٥٧
ده اوْلـدوغونا گـوًره       لر يوخاريداكي ميثالدا قافيه     قابلامايا   كيمي سوًزلره دوييه،سردابييه،قابلامييه و   دئييلر بو كلمه           يه،سردابايا،   تبريز ديالئكتينده دوه   ١٥٨

  ..سينه يازماق مومكون اوْلمادي اونلاري دَييشمك وموعاصير آذربايجان توركجه
  ٥٦ گلينلر بزگي ص– مير مهدي اعتيماد ١٥٩



  گلينه باخ گلينه
  الين قوْيار بئلينه 

  يين   سوًز دئمهگلينه
  ١٦٠.كوسر گئدر ائوينه

  
  گلين گلدي ، خان گلدي،

  .ائولري ييخان گلدي
  الينده اولگوج، تييه

  ١٦١.باشلاري قيرخان گلدي
  

z   نـي سـاخلاما زحمتلـري قاينانـانين باشـينا دوشـردي ،اودا اوشـاغي نازلايانـدا             چوخ واقتلار نـوه
  :ي كدري بئله آچيب، تؤكرد كي كينه نيندن اورگينده گلين

  ساريمساغيم ،سوغانيم 
  .ياد قيزيندان دوْغانيم

  ياريسي ايلان بالاسي،
  ١٦٢. ياريسي جانيم پاراسي

  
  هاني بوقيزين عميسي؟
  .عميسي ريحان زميسي

  هاني بو قيزين داييسي؟
  ١٦٣. داييسي داغلار آييسي

  
  :باشقا اورنكلر

  خالچا وئررلر گلينه 
  دولچا وئررلر گلينه

  بيزيم يئرين عادتيدير

  .ن تبريز سؤزلو ادبياتي آرشيويند١٦٠
  .اورميه  سؤزلو ادبياتي آرشيويندن١٦١
  . تبريز سؤزلو ادبياتي آرشيويندن١٦٢
  .تبريز سؤزلو ادبياتي آرشيويندن١٦٣



  ١٦٤ دا وئررلر گلينهخالي
  

  آنام منه صانديق آلسين
  بالاسيام يولا سالسين

  من سنين قيزين دئييلم آنام
  .توربادا دوزون دئييلم آنام

   يار-اوچدوم آنا يار
  .١٦٥يار-كؤچدوم آنا يار

  
zكي نيارانليغي بئله بير باياتي ايله بيلديرر گئجه اري يوبانان قادين ايسه اورگينده.  
  

  قوش واردووار اوسته بير 
  قاناديندا گوموش وار

  دي ده گئتدي ياريم گلمه
  .يقين اوندا بير ايش وار

  
z"زينب پاشا"  

تبريـز شـهرينده بعضـي      .  ايل  قابـاق آذربايجانـدا قيتليـق دوشـدو            ١٥ مشروطه انقلابيندان تخمينا    
وشـاقلاري آج  بئله بيـر حالـدا ا  . تاجيرلر بوغدالاري احتيكار ائديب، باهالاشسين دئييه  ساتميرديلار      

 ياخار ائتديلر بلكه رحمه گليب، بوغدالاري     -وارلي تاجيرلره يالوار    .قالان آنالار بازارا اوز توتدولار      
ايشـي بئلـه گؤردوكـده  تبريـزين غئيرتلـي           . دي  آنجاق بازار اهلي قبول ائتمه    .چؤركچيلره وئرسينلر   

ين قاپيسـين سـينديريب، بوغـدالاري    آنبـارلار . قادينلاري ال بير اولوب، بيرليكـده بـازارا يوگـوردو       
بو قيام اوچ گون سوردو، و بوتون قيامچيلار تبريز قـادينلاري ايـدي،             .لره پايلاديلار   يوخسول عاييله 

  .ديلر اونلار هئچ بير كيشيني بو حركتده يول وئرمه
و ايسـتيفاده ائتـديكلري سـيلاح ايسـه      .قيامين باشچيسي زينب پاشا آدلي بير ايگيـت قـادين ايـدي           

سينده  دوغولمـوش ، اورادا     الدين محله   شيخ سولئيمان قيزي زينب پاشا  تبريزين عمي زين        . وماقچ
اونلاريـن  .  اولجه يئددي باشقا تبريزلي قادين ايله آجليق گونلرينده تبريزده قيام ائتـدي           .دا ياشاردي 

  ٣٣ ص… آذري فوْلكلور –االله جاويد   سلام١٦٤
  ٣٤ ص… آذري فوْلكلور –االله جاويد   سلام١٦٥



ن بگـيم ،  فاطمانسا، سولطان بگـيم ، مـاه شـرف، جـا    : آديني  هيلال ناصري  بئله ثبت ائتميشدير       
  .دن باشقا بير چوخ  قادين فراشلاري دا وار ايدي   او يئددي سركردهخيرالنسا، ماه بگيم ، شاه بگيم

  ١٦٦.بو قيامدا زينب پاشا اؤز لچگين بير آغاجا باغلاييب، بايراق ائتميشدي
  :ميشهيلال ناصري بو مطلع ايله بير شعر ده  قوشموشدور كي اودا واقتيله  تبريزده ديلدن ديله گزر

  زينب پاشا الده زوپا اوز قويدو بازار اوستونه،
  ١٦٧. تاتار اوستونه-گويا كي دوشمن اوز قويوب اوردو

  :ايشته اونون بير بندي . او زاماندان بري ، زينب پاشا حاقيندا چوخلو ماهنيلار ديله دوشدو
  

  دي زينب پاشا امر ائيله
  جومله اوناث و فراشا

  سيز بازاري باسين داشا
  گي ياغلييم گليمدَينَ

  پاتاوامي باغلييم گليم
.......  

  من بازارا دَييم گليم
  ١٦٨.بير شيش كباب يئييم گليم

  ٣٩ اولدوزلار ص - زهره وفايي١٦٦
  ١٣٢٠ آذر ٢٧ ١٤ آذربايجان قزئتي، نو – هلال ناصري ١٦٧
  . تبريز سؤزلو ادبياتي آرشيويندن١٦٨
  



  

  لايلالار: جو بؤلوم -٨

آذربايجـان لايـلالاري فـورم    .دير لايلالار آنالارين اوشاقلاري ياتيرتماق اوٍچون اوْخودوقلاري شعرلر    
فـورم  . يلاردان فرقلنديرن جهت  ايسه اونون مضمونو دور لايلالاري بايات . باخيميندان باياتي كيميدير  

" من عاشيق "،  " عزيزيم"اگر باياتيلارين اوّلي    . دير  باخيميندان دا بير كيچيك فرق اؤزونو گؤسترمكده      
 " لايـلا دئـديم، لايـلا دئيـيم    "سـؤزو يـاخود   " لايلا"سؤزلريله باشلاييرسا ، لايلالار دا  " عاشيغام"،  

  .سؤزلري گلير
  . لايلا اوْخويان آنالار هر ميصراع باشيندا بو ميصراعلارين بير،ايكيسيني تكرارلارلاربعضا 

  لايلاي گولوم لايلاي
  باغدا بولبولوم لايلاي

  دوزلو بالام لايلاي
  دادلي بالام لايلاي
  بالاجا بالام لايلاي

  .گؤيچك بالام لايلاي
  :ايندي ايسه لايلالاردان بير نئچه اؤرنك

  
  تاسانلايلا دئديم يا

  .قيزيل گوله باتاسان
  قيزيل گولون ايچينده
  .شيرين يوخو تاپاسان

  
  لايلاي بئشيگيم لايلاي،

  ائويم ائشيگيم لايلاي
  لر بويو  اوزون گئجه

  .چكيم كئشيگين لايلاي
  

  لايلاي دئديم اوجادان 
  سسيم چيخمير باجادان



  تانري سني ساخلاسين
  .چيچكدن ، قيزيلجادان

  
  ياتينجالايلاي دئديم 

  گؤزلرم آي باتينجا
  جانيم دوداغا يئتدي،
  .سن حاصيله چاتينجا

  
  لايلاي دئديم، جان دئديم،

  .يوُخودان اوْيان دئديم
  سن يوُخودان دوُرونجا 

  .جانيمي قوربان دئديم
  

  لايلاي دئديم ياتاسان 
  شيرين يوخو آلاسان
  شيرين يوخو ايچينده

  .مني يادا سالاسان
  

  بالامين يوخوسو گلير
  نين سسي گلير لايلايي
  اوزاق داغلاردان-اوزاق

  بالامين داييسي گلير
  لايلاي منه قالان  لايلاي

  ١٦٩شيرين ديللي بالام لايلاي
گوًروندوگو كيمي يوخاري دا قئيداوْلونان ايكي لايلادا آلتينا خط چكيلن ميصـراعلاري هـر آنـا اوًز              

  .ديگي كيمي اوْخويار ايسته
  

  .جي نو- ١ ب سالور اوسگو اينقيلاب يولوندا ١٦٩



z  بـو نـوع  لايـلالار ايكـي      . رمجا آذربايجـان لايلالارينـدان آزجـا فرقليـدير    قاشقايلاردا لايلالار فو
  :اؤرنك اوْلاراق.ليدير بيريله قافيه-هر ايكي ميصراعين  سونو بير.ميصراعلي اوْلور

  لالالالاي منيم جانيم،
  .لالالالاي دين، ايمانيم

  
  ن عزيز يولداشي، ننه

  . محرم قارداشي١٧٠كاكان
  

  دسحر اوْلان سن بير ايگي
  .اوجا بويلو، قشنگ سؤيود

  
  لالالالاي شيرين ديلليم
  .لالالالاي اينجه بئلليم

  
  بير روالدا دئييل ايشلر،
  .ياز گلر ، گئدر قيشلر

  .ياتمادين قورد سني ديشلر
  .يات عزيزيم قالير ايشلر

  
  لالالالاي كؤرپه قوزوم

  لالالالاي عزيز نازيم
  

  لالالالاي گول و بوتا
  ١٧١.وتابابان گئتميش قوشون ت

  
zخوراسان توركلرينين لايلالاريندان دا آشاغيدا بو اؤرنكلري وئرمك اوْلار:  

  لايلاي بالام آللاه يار

  .آذربايجاندا قاغا دئييلير.آتا، بؤيوك قارداش دئمكدير، همين كلمه قاشقايلارين ديليندن شيراز فارسلارينين دا ديلينه كئچميشدير:  كاكا١٧٠
  ٣١٣سيه چادر ها  ص  -  منوچهر كياني١٧١



  جؤلگه و باغ اوْلدو قار
  منيم بالام ياتيبدير ،

  .ساخلاسين پرورديگار
  

  لايلاي دئديم آديوا
  .آللاه يئتسين داديوا

  بؤيوك اوْلسان بير گون سن 
  .مني ده سال ياديوا

  
  لاي قيزيم يوخلاييبلاي

  .او قدر كي آغلاييب
  دان سورا گؤر ١٧٢بئش چاغا

  .آلّاه اونو ساخلاييب
  

  لايلاي دئديم ياتينجا
  .گؤزلرم آي باتينجا 
  سانارام اولدوزلاري

  .سن حاصيله چاتينجا
  

  لايلاي دئديم ياتاسان ،
  قيزيل گوله باتاسان،

  قيزيل گولون ايچينده،
  .شيرين يوخو تاپاسان

  
  الام ياتيبدي،لايلاي ب

  گول ياسديغا باتيبدي،
  آالله اونو ساخلاسين 
  ١٧٣.بير قيز بيزه وئريبدي

  .سي ديالئكتينده اوشاق دئمكدير اسان توركجهخور:  چاغا١٧٢



  
  لايلاي چالام هميشه
  كروان كئچر انيشه ،

  ياسديغيندا گول بيتسين،
   ١٧٤.دؤشگينده بنؤوشه

  )١٧٥ ص ٢ ايلات و طوائف درگز  ج -سيد علي ميرنيا( ١٧٣
  ٢٣٥٧مير نيا فرهنگ مردم به نقل از سربازي خالق وئردي اهر فرهنگ مردم ش سيد علي  (١٧٤



  

  نازلامالار: جو بؤلوم -٩

ده دؤرد ميصـراعلي    نازلامالار اوشاقلاري دينديرمك و عزيزلمك اوٍچون دئييلن بعضاً ايكـي بعضـاً             
نازلامــالار  بســلمه و . اوچ ميصــراعلي و يــا چــوخ ميصــراعلي نازلامــالاريميز دا وار. شــعرلر ديــر

  :مثلا. اوخشامادا دئييرلر
   بالاما قوربان خالاسي 

  ١٧٥بالام قيزيل پاراسي
  

  بالاما قوربان كندليلر
  ١٧٦.بالامي پيس اؤيرتديلر
  بالاما قوربان اينكلر
  ؟بالام هاچان ايمكلر

  
  بالاما قوربان ايلانلار

  بالام هاچان ديل آنلار؟

  
  بالاما قوربان سرچه لر،
  بالام هاچان ديرچه لر؟

  
  بالاما قوربان بيزوْولار
  بالام هاچان قيز اوْلار؟

  
  بالاما قوربان دايچالار،
  بالام هاچان ال چالار؟

  
  بالاما قوربان دايلاقلار،

١٠٧ ص…گونئي/ اقدسي حسين./  ١٧٥
١٠٧ ص …گونئي/ اقدسي حسين ١٧٦



  ؟ .بالام هاچان اويناقلار
z بعضا ده آغلايان اوشاغي ساكيتله ييب ، آووتماق اوٍچون بو نازلامالاري اوْخويارلار:  

  آتيم ،توتوم من سني 
  من سنيشكره  قاتيم

  آتان ائوه  گلنده
  ١٧٧.اوًنونه آتيم من سني

  
  باشيوا دوًنوم ،دوندريم

  .سني بازارا گوًندريم
  سن بازاردان گلينجه

  ١٧٨.اوًزومو داشا دوًندريم
  

zي دئمگي يئنيجه اؤيرنميش اوشاغي آناسي بئله نازلايار بعل:  
  بعليوه شكر،

  نازين كيم چكر؟
  :و اوشاغا اؤيردرلر بو سوالين جوابيندا مثلا دئسين

  ١٧٩آنام-
  :باشقا اوًرنكلر

  بالا دادي ، بال دادي،
  .بالا آدام آلدادي

  شيريني شيرين اوْلور،
  .آجيسي دا بال دادي

  
  دادلي بازار يوغوردو
  دوزلو بازار يوغوردو

  سني بير خانيم دوغوردو

   نوجي-وندا اب سالور اوسكو اينقيلاب يول ١٧٧
  )٣واله گونش س ( ١٧٨
  . تبريز سؤزلو ادبياتي آرشيويندن١٧٩



  دوغوردو ائكيز دوغايدي
  ائكيزي سكگيز دوغايدي

  يدي بيري مكتبه گئده
  ١٨٠بيري ده ائوده قالايدي

  
  منيم بالام شور بادام ساتار،
  .الين اوزادار توربادان ساتار

  قيزلارا موُفته وئرر،
  ١٨١. اوغلانلارا پولنان ساتار

  شاقلار،درسه گئدن او
  گئتمه يين بالام دا گلسين،

  ١٨٢.دالييا قالان دا گلسين
  

  داغدا داريلار
  سونبول ساريلار

  قوجا قاريلار،
  ١٨٣.بو بالاما قوربان

  
  نازلي قيزام گلين آلين،
  دادلي قيزام گلين آلين،

  .كبينيمه كندلر سالين
  
  

  داري،داريلار يارپاغي،
  آستانالار تورپاغي،

  . تبريز سؤزلو ادبياتي آرشيويندن١٨٠
   تبريز سؤزلو ادبياتي آرشيويندن١٨١
  . تبريز سؤزلو ادبياتي آرشيويندن١٨٢
  . تبريز سؤزلو ادبياتي آرشيويندن١٨٣
  



  كيم بالامي سئومه سه
  ١٨٤.وًزونه بيبَر يارپاغيگ

  آي آللاه بوندان بئش دنه وئر،
  .بئش دنه وئرميرسن اوچ دنه وئر

  حسرتين چكميشلره وئر،
  درديندن اؤلموشلره وئر،

  ائوده قاريميشلارا وئر،
  ١٨٥.ديبك ديبي دلمميشلره وئر

  
  عليدي بو،
  .دليدي بو

  يئدّي آروادين 
  ١٨٦.اريدي بو

  
  ماماني ها ماماني،
  وماني؟هاني بو قيزين ت

  توماني آغاج باشيندا
  ١٨٧.اوًزو ده اوْن دوًرد ياشيندا

  

  . اورميه سؤزلو ادبياتي آرشيويندن١٨٤
  :انتي بئله دير بو نازلامانين اوسكو واري١٨٥

  دادلي بالالاردان آلّاه 
  توًك باجالاردان آلّاه

  .حسرتيندن اوًلموشلره وئر
  .يالقيز ائوده قالميشلارا وئر
  .هَوَك ديبي دلمميشلره وئر
  .ماما يولو دوًيموشلره وئر
  .درد اليندن اوًلموشلره وئر

  .جي نو-١ب سالور اينقيلاب يولوندا  
  . ندنتبريز سؤزلو ادبياتي آرشيوي١٨٦
  . اورميه سؤزلو ادبياتي آرشيويندن١٨٧



  چالخان ،چالخان ياغ اوْلسون 
  .كره سي قايماق اوْلسون
  بالام يئسين ساغ اوْلسون
  ١٨٨.داماغي دا چاغ اوْلسون

  منيم قيزيم  بير دنه
  گونده درر گول منه

  قيزيم قيزلار اوْلوبدور
  .گوًزل قيزلار اوْلوبدور

  .نلارينخبري يوخ اوْغلا
  ١٨٩. اوغلانلارين…آغزينا پ

  
  قيزدي بو،نازدي بو
  .يوز تومنه آز دي بو

  يوز مين تومن گتيرين،
  ١٩٠.بو قيزي بوردان گوًتورون

  .جي نو-١ب سالور اينقيلاب يولوندا   ١٨٨
  .جي نو-١ب سالور اينقيلاب يولوندا   ١٨٩
  : اوْخويارلار)  ياشينداكي اوشاقلارا ٨~٥( بو نازلاما يا بترر شعرلري ده  گولمك اوٍچون نيسبتا بويوك اوشاقلارا ١٩٠

  علي ريضا خاندي خاندي
  .قووانديباخچادا قوش 

  ميصري قيليج بئلينده،
  .قيزلارا پهلواندي

  
  ريضا  ريضا 

  ميندي خوروزا
  بير تپيك ووردوم
  .دوشدو حووضا



  
  
  
  
  
  
  
  
  
  

  تاپماجالار: جي بؤلوم -١٠

تاپماجا مختلف اشياء، حادثه و مفهوم حاققيندا يارانير، بونلارين بير، ايكـي علامتـي دولايـي يـوللا           
  .نيلير ير، باشقا جهتلري ايسه گيزلي ساخلانيلير و موخاطبدن اونون جوابي ايستهنيل سؤيله

آتالار سؤزونده بيتميش آيدين فيكير، ايفاده اولدوغو حالدا تاپماجـالاردا فيكيـرين معناسـي اوسـتو                
  .١٩١اؤرتولودور، هم ده فيكيردن داها چوخ تصوير، تأثورات، خيال واردير

بئلـه كـي قـديم اينسـانلار      . لارين آنيميستيك دوٍنيا گؤروشونه قاييـدير     تاپماجالارين منشاسي اينسان  
بوتون طبيعي قوه لري جانلي بيلرميشلر و اونا گـؤره ده قورخارميشـلار بعضـي شـئي لـرين آديـن                      

اونـا گـؤره شـئي لـرين آدينـي          . آپارينجا بوتون حيوانلار و طبيعي قوه لر اونو ائشيتسين و بيلسـين           
  :يمي چكميشلر، ايندي بئله بير آتا سؤزو ايشله نيلير دولايي صورتده و رمز ك

  قورد دئديك قيچي چيخدي
دئييرلر، و بئلـه  " آدي باتميش"، بعضاًده "آدي يامان"سؤزو يئرينه بعضاً " عقرب"و هله ده آذربايجاندا   

  .سؤزونو ايشلتسه لر، عقرب ائشيديب، يوواسيندان چيخيب گله جك" عقرب"بير اينانج واركي 
  .دئييرلر" دئو قولاغينا قورقوشوم"ه اؤنملي بير سؤزو دئمزدن اول هله د

بيرده اوشـاقلار و جـوانلارين دوشـونمگه       . بو گون تاپماجالار داها چوخ ايلنجه اولاراق ايشله نيلير        
كئچميشده اوزون قيش گئجه لـري  . وادار ائدير، اونلارين بيليگيني،تجربه سيني و ذكاسيني يوخلايير  

   :١٩٢بير پارا تاپماجالاردا گؤزل تصويرلر وار. چمزديتاپماجاسيز كئ

ص١٢١ … آذربايجان- پاشا افنديف، . ١
١٤٣-١٤٤ صص …آذربايجان -دكتر جواد هيئت، . ٢



  
  خانيم اوياندي 

  جانا داياندي
  جام سيندي 
  قانا بوياندي 

  
  اوزون اوزون اوزانميش 

  اوزانميشا دايانميش
  دايانميشا بئش قاميش

  بئش قاميشا قان دامميش
  

  .هر ايكي تاپماجانين جوابي حنالي بارماقلاردير
  

  رمآلتي بولاق ايچ
  )قويون(اوستو چيمن بيچرم           

  
  گؤيدن گلير درويشلر

  كوركون يئره سرميشلر
  او قدر اويناميشلار

  )قار(خورد خمير اولموشلار         
  
zديرلر فورمجا تاپماجالار بعضاً ساده بير جمله شكلينده:  
  

  )ايلان(اونه ديركي آياقسيز قاچار             
  )بادمجان(چارشابلي گئدر     اونه ديركي تويا 

  : مصراعلي منظوم شكيلده وئريلر ٤ يا ٢بير چوخ واختلاردا تاپماجا 
  

  هاميني بزه ر 
  )ايگنه(اؤزو لوت گزه ر       



  
  اوچو بيزه ياغيدي 
  اوچو جنت باغيدي
  اوچو ييغار گتيري

  )ايلين فصليلري(اوچو وورار داغيدي  
  
zرين قديم دوٍنيا گؤروشلرينين و مذهبلرينين ايزي قالميشدير بعضي تاپماجالاردا اينسانلا:  
  

  او نه ديركي قاپ قايا
  گؤيدن ائندي ساپ چايا 

  سوْووشدورسون بلاني
  )وبا مرضي(يالوارديم گوموش آيا              

  
ؤستريربير اينام و مراسيم كيمي اؤزونو گ" بلاني سوووشدورماق اوچون آيا يالوارماق"بو تاپماجادا 

  
zدير سينده  اوْخونان تاپماجالاردان بيري بئله يلدا گئجه  

  سي بيردير يلداگئجه
  ايلده بير اوْلار يلدا

  سيردير يارب بو نئجه
  ١٩٣بير آيدا ايكي يلدا
سـينين  اوزون ، قـارا      سـينده بيـر عاشـيق آي اوزلـو معشـوقه            يلدا گئجـه  : جوابيندا ايسه بئله دئييلير   

دئمـك ايكينجـي يلـدا معشـوقون      . ه اوخشاتميش و بو شـعري دئميشـدير       سين  ساچلريني يلدا گئجه  
  .ساچلاريدير

  . تبريز سؤزلو ادبياتي آرشيويندن١٩٣



  

  ١٩٤ناغيللار:  بؤلوم -١٢

نين بير چوخ قـديم و يـايغين نوعلرينـدير، نـاغيللار خلـق       سـينين           ناغيل شيفاهي خلق ادبياتي   
     نـاغيللاري    روح عـالمي      . سـيدير   طبيعي و واقعي عالمين فوقوندا ياشاديغي قهرمانلارين حكايه       

ايستكلري تمثيل ائدير ، چونكـو  -اينسانلارداكي آرزو   چوخ يوخو و رويايا بنزدير و دئيير كي ناغيل          
عدالت ، موساوات ، . نيلن شئيلر ناغيللار دا ممكن اوْلور    واقعي حياتدا ممكن اوْلمايان و چوخ ايسته      

گؤرولن كئچل اوغلان هوش و زيركليگـي    حقير  . قارداشليق و سعادت تام معناسيله ناغيللاردا اوْلور      
سينه پادشاه و يا شاهزاده ايله ائـولنير ،   نين جلوه يئتيم بير قيز بختي. لره غلبه چالير    سينده بيگزاده   سايه

  .يوخسول بير آدامين باشينا دولت قوشو قونار و پري گؤزللري چوبانلارلا سئويشير
. يليق پيسليگه ، خير شره ، حق ناحقـه غلبـه چـالير   ناغيللاردا عوموما نيك بينليك حاكيمدير ، ياخش 

لـر   لر و شخصيتلرده ناغيللاردا آلينارسا ، ناغيللارين اساسيني خارق العاده حاديثه      بعضاً تاريخي واقعه  
ناغيلين قهرماني . اينسان كيمي دانيشير    لر حتي اشيالار جانلانير و        مثلاً حيوانلار ، بيتگي   . تشكيل ائدر 

  . ايستكلري حقيقته چئوريلير-اينسان آرزو  سيله   كؤمك ائدر ، سئحير و جادو واسطهاينسان اوْلان 
سئحيرلي ناغيللار ، حيوانلار حاقّيندا اوْلان ناغيللار ، تاريخي         : يه بؤلموشلر   ناغيللاري بير نئچه دسته   

  .ناغيللار ، معيشت ناغيللاري

  سئحيرلي ناغيللار١٢-١

. اينسانلارين قديم دوٍنيا گؤروشـلري اؤزونـو گؤسـترير          م ، جادي و     بو ناغيللاردا آنيميسم ، توتميس    
وي حيوانلارين كؤمكي ايله دوشمنه قارشي مبارزه آپارير، دئـولر   قهرمانلار ، سئحير ، جادي ، افسانه   

ظولمت دوٍنياسي حتـي او بيـري دوٍنيـا           وي يئرلر ،      بعضا بو ناغيللاردا افسانه   . و اژدهالارلا دؤيوشور  
سـي و آرزولاري و دوشـمنه    ديلير، بو ناغيللاردا عئيني زماندا خلقين اضطرابلاري ، مبـارزه    تصوير ائ 

  .     قارشي نفرتي ده عكس اوْلموشدور
ملك محمـد ناغيلينـدا اعجازكـار      . ناغيليدير" ملك محمد "سي    سئحيرلي ناغيللارين ان تيپيك نومونه    

محمـد دئـوين ايـزين      بونا مـانع اوْلـور ، ملـك   آلما آغاجي پادشاها دائمي جوانليق تامين ائدير، دئو      
او توكلريندن آسيلميش دئولرين . توتوب ، درين قويونون ديبيندن آچيلان اوتاقلاردا اونا راست گلير

آنجـاق اؤزو قارداشـلارينين خيـانتي    . چنگينده اوْلان گؤزه ل قيزلاري ، اونون اسـارتيندن قورتـارير      
بو آرادا بير آغ قوچ بيرده قارا قوچ قويونون تكينده ظاهر اوْلـور و   . سينده قويودان چيخا بيلمير     نتيجه

.يفاهي خلق ادبياتي كيتابيندان نقل اولموشدوربو بؤلوم دوْكتور جواد هيئتين آذربايجان ش. ١



آنجـاق  . ليدير او بيليردي كي آغ گونه چيخماق اوٍچون آغ قوچا مينمه . بير بيريله دؤيوشه باشلاييرلار   
ملك محمد نهايت زومـرود  ... آغ قوچ اونو آتير قارا قوچون بئلينه ، قارا قوچ دا اونو ظلوماتا آپارير،          

  .ونون كؤمكي ايله ايشيقلي دوٍنيايا يول تاپيرقوش

  يندا حيوانلار حاق١٢ّ-٢

بئله ناغيللار اوشاق ناغيللاري كيمـي ده مشـهور   . بو ناغيللارين اساس ايشتيراكچيلاري حيوانلاردير    
بو ناغيللارين قهرمانلاري تولكو ، قورد ، دووشان ، ايلان ، كئچي ، خوروز ، آت ، چاققال    . اوْلوبلار

او ناغيللاريميزدا موختليـف دونـلارا    . بيزده ان چوخ ايشله نن حيوان تولكودور      . سلان ، قارغادير  ، آ 
بو ناغيللاردا حيوانلارين ديلي ايله اوشاقلارا . گيرير ، حيله و كلك ايله بير چوخ يئرلرده غالب گلير         

يق ، دوسـتلوق ،  اونـلاردا امگـه محبـت ، بؤيـوكلره حرمـت ، يولداشـل           . دا تربيوي تاثير بـوراخيلير    
رك ، پاخيلليق ، تنبلليك ، قورخـاقليق ،       قورخمازليق ، ديانت ، بيرليك ، الي آچيقليق تشويق ائديله         

" شـنگولوم ، منگولـوم   "مـثلاً  . اؤز باشيناليق و داها باشقا پيس صفتلره قارشـي نفـرت اويانـديريلير            
آچيق اوْلماق و خطـردن قورخمـاق      آتانين و بؤيوگون سؤزونه باخماق و گؤزو        -ناغيليندا اوشاق آنا  

  .لري قاورايير كيمي مساله

   تاريخي ناغيللار ١٢-٣

مثلاً آدليم بيـر پادشـاه ، حكمـدار يـا مشـهور بيـر          . دير  بو ناغيللارين قهرمانلاري تاريخي شخصيتلر    
. الينيرلر مبالغه ايله خيالي لشديريلميشدير و ناغيل شكلينه س ـ  بونلارلا علاقه دار حاديثه   . دير  صنعتكار

  .لرينين حكمدارلارلا مناسبتي عكس اوْلونموشدور بو ناغيللاردا خلق كوتله
اسـكندر عـدالتلي بيـر      . تاريخي ناغيللاردا داها چوخ  دارا ، اسكندر و شاه عبـاس آدلاري چكيليـر              

. ناغيللاردا غدار ، حيله گر بير حكمـدار كيمـي تصـوير ائيليـر     " دارا. "حكمدار كيمي تصوير اوْلونور   
. اه عباس ايكي شخصيت اؤزوندن بروز وئرير، او بعضاً ظاليم بيـر شـاه كيمـي اؤزونـو گؤسـترير                   ش

بعضي ناغيللاردادا  شاه عباس درويش پالتاري گئييب خلقـين ايچينـه گئـدير، اوْلاريـن دردلرينـدن             
  .ظاليم حاكملر و وزيرلريني قصاصا يئتيرير. ياخبر اوْلور

   معيشت ناغيللاري ١٢-٤

سـيزليك   اجتماعي برابر. دير  سيله علاقه دار    ر رئال اجتماعي حياتلا ، خلق معيشتي و مبارزه        بو ناغيللا 
تصــويري بــو نــاغيللاردا آيــدين شــكيلده ظــولم و احتيــاجين واقعــي  وارليليــق و يوخســوللوق ، 

  .سي ، عقلي و ذكاسي و مهارتي ايله غلبه چاليرلار قوّه بو ناغيللاردا قهرمانلار اؤز . گؤستريلميشدير



  

  لر لطيفه: جو بولوم -١٣

آنجاق لطيفـه نـاغيلا بنـزه سـه ده اونـا      . لر چوخ زمان ناغيللارين بير نوعي كيمي قلمه وئريلير        لطيفه
لطيفـه نـاغيللاردان ييغجـام ، عئـين حالـدا           . لسادا ، اؤزونه مخصوص فرقلي جهتلـري وار       ياخين اوْ 

اونـا  . ناغيلي بيلمك و ياددا ساخلاماق و ناغيل دئمك خـاص مهـارت ايسـتر         . دير  طنزلي بير حكايه  
نـي    حـال بـو كـي لطيفـه    . گؤره ده بو مهارته مالك اوْلان آداملار خلق ايچينده ناغيلچي كيمي تانينير     

. لظيفه جيدّي دانيشيق ايچينده سؤز گليشـي ايشـله نـر          . امي بيلير و يئري گلديكجه اونو ايشله در       ه
  .ين شخصلر اوٍچون تعريف اوْلونار ناغيل سؤز آراسيندا يوخ بلكه ناغيلا قولاق آسماق ايسته

ن اصـلينده بيـر چـوخ آتـالار سـؤزونو         . لـري آتـالار سـؤزونه ده بنزتمـك اوْلار           بو باخيمدان لطيفـه   
لـرده خلقـين طنـز و مـزاح        لطيفـه . يارانماسينمدادا بير كيچيك طنزلي حكايه يا خود لطيفـه وارديـر          

آذربايجانـدا  . استعدادي ، ايتي عقلي و حاضرجوابليغي ، عدالتسيزليكله مبارزه عكس اوْلونموشـدور           
  .لر داها چوخ مشهور دور آديله باغلي اوْلان لطيفه" بهلول"و " موللانصرالدين"
  

  لري موللانصرالدين لطيفه١٣-١

لري توركيه ، ايران ، افغانستان ، اورتا آسيا ، پاكستان ، هندوستان و قفقاز و بير       موللانصرالدين لطيفه 
ده سـيوري     مـيلادي ١٢٠٨توركيّه قايناقلارينا گؤره موللانصرالدين    . لرينده رايجدير   چوخ شرق اؤلكه  

اسيندان ماللاليق درسي آلميش ، سـوْنرا آق شـهرده و           حصارين خورتو كندينده آنادان اوْلموش و آت      
ده وفـات     ده آق شـهر ١٢٨٤موللانصـرالدين  . لرينده اوْخومـوش و مـوللا اوْلموشـدور    قو نيه مدرسه 

  :ده بئله يازيلميشدير  ده اونون مزار داشي وار و اوستونده  آق شهر. دير ائتميش و مزاري دا اورادا
   عالي دليـزرنــد مسلك لا ابالي مذهبـيز

  خوش گئچينمكدير حهاندا احسن آماليميز
دوْكتـور جـواد   . (، عربلر ايسه جوحا و جوخـا دئيرلـر    ) نصرالدين خوجا ( ده موللانصرالدين       توركيّه

  )١٣٦و١٣٥هيئت ، يئنه اورادا صفحه 
ن مـثلاً فارسـلاري   . موللانصرالدينين سيماسي موختليف خلقلرين فوْلكلوروندا آز چوخ فرقلـري وار         

عربلرين جوخاسي داها چوخ جنسـي      . موللانصرالديني داها چوخ ساده لوح و كودن ليك تمثاليدير        
آنجاق مـوللا  . لر و موضوعلار اطرافيندا دوشونن و حكايه اويدوران بير شخصيتدير        و معيشت مسأله  

ــه ــدير   نصــرالدين توركيّ ــليم و طنــز تمثيلي ــل س ــه عق ــزده موللانصــرالدين ده تورك. ده تماميل ــه بي يّ



عئين حالدا آذربايجاندا بير    . سيدير  موللانصرالديني كيمي ذكالي ، حاضرجواب و نكته دانليق نماينده        
  .نير كي فارسلارينكي ايلن عئينيدير  لري ده ايشله پارا موللانصرالدين لطيفه

  :لريندن آشاغيدا ايكي نومونه ارائه وئريلير موللانصرالدين لطيفه
  

z   ه اوغرو گلير و اونون يورقانين گؤتوروب ، قـاچير باغـا طـرف ،               بير گون موللانين ائوين
  :دئييرلر. موللا دا ائودن چيخيب قاچير قبرستانا

  موللا اوغرو باغا گئتدي، سن نه اوٍچون قبرستانا گلدين؟-
  :موللا دئيير

  . دير اونون آخير يئري بورا-
z        ون سوْنرا قازانين ايچينه بيـر    نئچه گ . بير گون موللا گئدير قونشودان بير قازان امانت آلير

  :قونشو سوروشور كي . بالا قابلاما قويور آپارير قونشوسونا
  دير؟  بو قابلاما نه-

  :موللا دئيير
  !سيزين قازانيز بونو دوغوبدور

بيـر آي سـوْنرا مـوللا گئـدير         . قونشو چوخ سئوينير قازانين بالاسيني دا آلير آپارير ائولرينه        
قونشو دا قازاني اونا وئريـر و اوره گينـده ده سـئوينيركي             . يير   ايسته قونشودان يئنه ده قازان   

آخيـرده  . بير نئچه گون كئچير موللادان و قازانـدان خبـر اوْلمـور           . قازان يئنه ده بالالاياجاق   
  :موللا دئيير. قونشو موللانين قاپيسين دؤيور و قازاني ايستير

  !.واالله سيزين قازانيز اؤلدو
  ! ر كي آخماق كيشي مگر قازان دا اؤلر؟قونشو هاي كوي سالي

  :موللا جواب وئرير 
ايندي ده قازانين اؤلومونـو قبـول      . دين ، ايناندين    بلي بس نئجه دوغاندا هئچ تعجب ائله مه       

  ليسين  ائتمه
  

  لري  بهلول لطيفه١٣-٢

. يربهلول هارون الرشيدين قارداشي اؤزونو دليليگه وورموش ، آممـا چـوخ عـاغيللي سـؤزلر دانيش ـ     
لري ظاليم حاكيملري  بهلول لطيفه. بيلمير نين قارداشي اوْلدوغونا گؤره هارون اونا بير سؤز دئيه        خليفه

  :ميثال اوْلاراق بير نومونه آشاغيدا وئريلير. تنقيده چكير



  
z                 منـيم  : بير گون هارون الرشيد تختده اگلشيب اؤزونـدن تعريـف ائـديب دئييـردي كـي

لـرينين هـئچ    دور كـي منـيم خلافـت ايللريمـده اسـلام اؤلكـه         افتخارلاريمدان بيريسـي بـو    
البته آللاه چوخ عاديلـدير او ايكـي بلانـي بيـر     : بهلول دئيير. دي  سينده زلزله اوز وئرمه     نقطه

  .يئرده نازل ائتمز

  لري  تبريز لطيفه١٣-٣

دن  او جوملـه . لار آذربايجاندا بير پارا يئرلر وار كي اورانين اهاليسي بؤيوك طنز قابليتلريله مشهوردو   
لري آذربايجانين قوزئيينده چـوخ مشـهوردور آنجـاق     شكي لطيفه. دن آد آپارماق اوْلار  تبريز و   شكي
تبريز اهاليسي قديم زمانلاردان    . بورادا بير تبريز حاقّيندا دانيشاجاغيق      . ده چوخ ياييلماميشدير      گونئي

  ايتي ذكا و حاضر جوابليق ايله مشهور اوْلموشلار، 
  

z          دئييرلر  سولطان يعقوب آق قويونلو بير گون شهردن چيخير و تبريز اطـراف داغلارينـدا
آداملارين گـؤرير گئـديب او اوغلانـدان    . دولاناركن بير كيچيك چوبان اوغلانا راست گلير    

  :آدام سوروشور. لار قاباقداكي كند حاقّيندا معلومات آلسين
  بو قوزولار كيميندير؟-

  :او جواب وئرير 
  !  ونلارينقوي-
  سن گونده بورايا گلرسن؟-
  .ده ده گلرم كؤلگه-
  بو كندين بؤيوكلري كيمدير؟  -
  .دير ان بؤيوكلريميز اؤكوزلر-
  ييرم كي اوزگه بير آدام كنديزه گلنده كيملر اونون قاباغينا چيخار؟  بونو دئمك ايسته-
  !هاميدان اوّل ايتلر-

  :آدام سينيرلانير و دئيير
  آي  چاپيم سني-
  :وغلان دا دئيير ا

  .  چاپ گؤر كي يولداشلارين گئتدي -



آدام هئچ بير نتيجه آلمادان سولطان يعقوبا ساري قاييـدير و اوغلانـين حاضـرجوابليغيندان               
سولطان يعقوب اوندان چوخ خوشو گلير و آتـا آنـا سـيندان          . سولطان يعقوبا تعريف ائدير   

همين شـخص سـوْنرالار سـرايين    . ريراجازه آلير اونو مخصوص تعليمات اوٍچون شهره گتي    
  .ملك الشعراسي بؤيوك آذربايجان شاعري حبيبي آديله مشهور اوْلور

حكيم لعلي ، حاجي زاده، سعيد آقا فخريـه و          : سون زمانلاردا تبريزين مشهور طنز شخصيتلريندن     
ساز،   عسگر قيليفتي ، عسكراني ،حاج علعسگر چؤكگه      لردن ده     دوبّه.  اوْلموشدور ١٩٥عباچي اوغلو 

ايندي بو . دن آد آپارماق  اوْلار عوه قولوخان ، ساري قولوخان ، مستجاب الدّ        حوسئن فيشقا ، قره   
  :شخصيتلرين آديله باغلي بير نئچه نومونه قئيد ائديريك

  
z   التجاره يوكلريله ميدانا گيرمك  بير گون تبريزين سامان ميدانيندا قاباقدان بير قاتار دوه مال

ــته ــردي ايس ــو . يي ــدان    ب ــالديب ، ميدان ــوكلريني بوش ــر ائششــكچي ي ــر نف ــدن ده بي طرف
بونلار ميدانين چيخيش يولوندا بير بيرينين يولون كسيرلر و هـئچ بيـري ده              . چيخماقدايدي

ده داعوا دوشـور بـو آرادا نئچـه نفـر آراچيليـق          نتيجه. دالي قاييديب يولو آچماق ايسته مير     
  :ائدير ، دئييرلر

  :دئيير . حكيم لعلي ده اورادا ايميش. ن، ايش دوزلسينهله بير صلوات چئويري
  ١٩٦.صلوات چئويرينجه ائششگين باشين چئوير

  
z  سينه بوًيوك بيـر داش آتيـر اوردان بيـر سـس      يه  گئدنده شيطان دره   ساري قولوخان مكّه

  :ساري قولوخان دئيير . گلير
  دادين؟بو قدر آدام داش آتدي زاريلدامادين،من بير داش آتان كيمي زاريل

  :جواب ائشيدير
  .زاريلداماغيم اونداندير كي سن ده بيزيم جينسيميزدنسن

  
z       تبريزده چؤركچيلرين قاباغيندا   . ايكينجي دوٍنيا ساواشيندا ، آذربايجاندا قحط ليك دوشور

رسـمي  . سينه ييغيليـرلار  بونا گؤره ، جماعت تبريز بلديه اداره. اوزون صف تشكيل اوْلوردو   
نين موختليف خبرلري وئريلير و دئيليركي بـو گـونلر هيتلـر چـوخ                واشصحبتدن قاباق سا  

  .دورشلر قوشولمو سينين آدي ايله باغلي دا بير پارا لطيفه مي اينقيلابدان سوْنرا تبريزين حوًرمتلي ايمام جومعه ايسلا١٩٥
  .دن ائشيتميشممحمد رضا رسوليني  بو لطيفه.  تبريز سؤزلو ادبياتي آرشيويندن١٩٦



. لرده ايرَلـي گئـديب و آلمانـا بؤيـوك نـايليتلر قازانيبـدير       هونر گؤستريب ، بير چوخ جبهه   
  :عسگر قيليفتي جماعتين ايچيندن قالخيب دئيير 

 ـ       . خير ، بو ايشلره چوخ هونر لازم دئييل        دنـه    زده بيـر  اگر هيتلرين هـونري وار گلسـين تبري
  .سنگك آلسين

  
z     ، ميلّي حوًكومت زمانيندا دئييرلر بير گون مير باغير حاجي زاده تئاترسالونوندان چيخيـب

اوزه -وريلـه اوز  اوْغوشدورا گئـديرميش ميلّـت باغينـدا بيـردن پيشـه          -گوًزلرين اوْغوشدورا 
  :وري سوروشور  پيشه. گليرلر

  ن؟حاجي زاده بس گؤزلريوي نييه اوْغوشدورورسا
  :حاجي زاده جوابيندا دئيير

  .دولوب،اونا گوًره١٩٧قوربان بير آز لعل و مرجان -
  
z      مين اوچ يوز قيرخلي ايللرين بيرينده آذربايجاندا قيش ميثيلسيز صورتده چوخ سويوق و

سينه حمله    ائله او قيشدا آج  قورتلار كندلره  وبعضا ده شهرلرين حاشيه           . قارلي كئچميشدير 
دن بيـر قـورد دا تبريـزين مـارالان            او جوملـه  .خلو  قورخـو يارانميشـلار     ائديب،اهاليده چو 

سينه حمله ائديب ،بير آروادي يارالاييـب، بيـر كيچيـك اوشـاغي اوًزيلـه گوًتـوروب                   محله
  :منبرده بئله دانيشميشدير"ناصح زاده "ده   همين حاديثه ايله علاقه. آپارميشدي

 -سـينده جمـاعتي قورخـودوب،خلقين آرواد        لّـه لر قورد گليب ،شهرين بير مح       آي بالا دئيير  
  .١٩٨اوْلدو)سرگرد(من ده دئييرم  بالام دا بو قورد اوْلمادي بو سرقورد.…اوشاغينا دولاشيب

  
  : چون–ميثال . لرله ،تاريخي شخصيتلرله باغليدير ده تاريخي حاديثه  لر بير پارا لطيفه

  
zقـرار وئرميشـدي كـي هـر كـس بيـر         روس داعوالاريندا عاباس ميرزا بئله    -دئييرلرايران

  .جك روس عسگرينين باشين گتيرسه اونا بير اشرفي قيزيل پول جايزه وئريله

  :ئله بير ماهني ياييلميشديميلّي حوًكومت  زمانيندا ب١٩٧
  تورپاغين لعلدير، داشلارين مرجان،

  آذربايجان ،آذربايجان
  .نين ده جوابي بو ماهنييه ايشاره دير و حاجي زاده

  . تبريز سؤزلو ادبياتي آرشيويندن١٩٨



ده گؤرورلر بير نفرساده ائلات آدامي باشيسز بيـر روس عسـگرينين آياغينـدان توتـوب                    بير
  :قاباغينا آتيب، دئيير . سورويه چكير، گتيرير عاباس ميرزانين قرارگاهينا –سورويه 

  .ونو دا من قينقيتميشامب-
  :عاباس ميرزا سوروشور 

  ياخشي به سنين  بو قينقيتديغين عسگرين هاني  باشي؟-
  :دئيير

  ١٩٩.ايدي كي من اونو قينقيتميشام دا،باشي اوْلسايدي اومني قينقيداردي ائله باشي يوخ-
  
z   ائـدير كـي     ايـدّعا   روس داعوالاريندا توپچونون بيري  بير توپ قاييرير و          –دئييرلر ايران 

لر عاباس ميرزانين قاباغيندا  ايمتيحان        توپو گتيرير .بونلا پطرزبوركو ووروب ،داغيتماق اوْلار    
توپو آتير  . توپچو بير آز جينداقويور ،توپورجك وورور،تپير،چاخماغي آليشديرير        .سينلر  ائله

بيرينـه  - بيـر چوخلو توز، توستو،قالخيب،. ،توپ نئچه آتديم ايرَليده يئره دوشوب ،پارتلايير   
  :عاباس ميرزا دئيير.گئجدن دومان چكيلير -هاندان. گؤزو گؤرمور –گؤز . قاريشير 

  .تورپاق سالدي-يامان توز-
  :توپچو دئيير 

  ٢٠٠.نه هنگامه قوپوب) پطرز بورقدا(سه گؤر  فيتيل بؤركده قوربان بوردا بئله ائله-
  :باشقا اؤرنكلر

  
z   خـان  . نين قوللوغونـا چـاتير        اشقايي ائلخاني زن سولطان محمد ق     بير گون ابوالحسن گله

. يير كي هـر ايـل دوشـدوگو  قيشـلاقلاري آزاد ائتسـين و خانـا باغيشلاسـين           اوندان ايسته 
  :ابوالحسن ناراحات اوْلوب، دئيير 

  قوربان اوندا بس بيز هارادا قيشلاياق؟
  :خان آجيقلانير

  .من نه بيليم جهنمده
  :ابولحسن دئيير

  .رحمتليك آتانيز جاني خان بيزه يول وئرمزقوربان جهنمده ده 
  

  . تبريز سؤزلو ادبياتي آرشيويندن١٩٩
  . تبريز سؤزلو ادبياتي آرشيويندن٢٠٠



z      صاباحيسي گون اوغلان گلير آناسينين     . كئچميش زاماندا اوغلانين بيرينه بير آرواد آليرلار
   چون آلميشسيز؟- دي منيم يانينا كي بو نه

  :آناسي دئيير
  ييدير كي؟ نه

  .لالدير
  .چوخ دانيشيب،باشيميزي آغريتماز.عيبي يوخدور 
  . كوردور،بيري چئريگؤزونون بيري

  .عيبيميزي گؤرمز
  .آخساقدير

  .ـقاپي،قاپي گزمز
  بس كئچلليگينه نه دئييرسن؟

  .آي اوغول هر گؤزلين بير عيبي اوْلار
  
z  اوغلان فيكيرلشير كي قوي بونا بير ايش دئييم دورسون آياغـا           . بير اوغلاني ائولنميشديلر

  :دئيير.بير بويونا باخيم
  . گتيرآي خانيم دور منه بير چاي

هانـدان ،گئجـدن قيـز بيـر        . قيز دوروب گئدنده اوغلان گورور كي قيز بير آياغي آخسـايير          
چاپجالانـا گتيريـر ،توتـور    -پاسيبان گؤرموش  ساري سوو بير چـاي سـوزوب، چاپجالانـا          

. اوغلان گؤتورسون اوغلان چايي گؤتورنده گـؤرور قيـزين بيـر الينـين آلتـي بارمـاغي وار           
  :سوروشور
  ير؟د بس بو نه

  .قيز جواب وئرير
  .  هله هالاسين دؤلموسن

  
z  گؤرور بير قارغا يـول اوسـتو   .بير گون سحر تئزدن تولكونون بيري يول قيراغي گئديردي

  :يير، تولكونون اورگي بولانير، دئيير ديمديكله)تزكلري(ساري بوغچالاري 
  آي قارغا بو نه ايشديرگؤرورسن ؟ 

  :قارغا دئيير
  ))لقمه الصبحِ مسمارالبُدُن((ميشسن دئيرلر ائشيتمه.ديربو دا منيم چاي چؤرگيم



  .سي بدنه ميخ كيميدير يعني صوبح چاغينين بير تيكه
  :تولكو ده دئيير

  . يئمگي بس دئييل،هله حديث ده دئيير…پ
  
z             بيريلـه   -تزه آداخلانان بير قيز،اوغلاني ايلك دفعه اوتاقدا تك بوراخيرلار كي بيـرآز بيـر 

  .سينلرلش دانيشيب، صميمي
اوغـلان نـه قـدر    .  سـنگين اوتـورار و دانيشـديرمايينجا دانيشـماز         -عادت اوزره قيـز آغيـر     

 آخيـردا  …نچه دقيقه آغير بير سـوكوت اورتاليغـا كؤچـور           . فيكيرلشير بير سؤز تاپا بيلمير    
  :اوغلان آغزين آچير دئيير

  ده زنجفيل اوْلار؟  سيز
  :قيز درحال آياغا قالخيب ،دئيير

  .ن سانجيلانيب،هه واريميزدي قوي گئديم گتيريماي واي قارني
  :اوغلان دئيير

  ٢٠١.يوخ بابا اوتور يئره صوحبتدي،ائليريك ده
  
z        بير گئجه اوغلاندان گيـزلين    .ييرديلر  بير يوخسول آتا ، آنا  اوغلانلارين ائولنديرمك ايسته

  :يك آناسي دئيير مه يك ، نئجه ائله دانيشيرديلار كي نئيله
آتاسي دا بونو بوينونـا     .نين توي خرجين دوزلدك     ائششگيميزي سات او گده   كيشي اوْلماسا   

  .آلير
چـوخ سـئوينير صاباحيسـي گئجـه     .سن دئمه اوغلان دا دووارين داليندان قولاق آسـيرميش  

 گـون كئچيـر هـئچ بيـر خبـر       بير نئچـه . اوغلان گئنه  قولاق ياتيردير آما بير سؤز ائشيتمير         
  :وتوب ،آناسيندان سوروشوراوْلمور آخيردا اوغلان اوز ت

  . آنا بس او ائششك جرياني نئجه اوْلدو

  .هاي آذربايجاني ضرب المثل– غلي اصغر مجتهدي ٢٠١



  

  باياتيلار : جو بؤلوم -١٤

   عومومي معلومات١٤-١

باياتيلارً چوخ  دويغولو درين معنالي ، فلسفي ، اخلاقـي ، اجتمـاعي فيكيرلـر ايفـاده ائـدن قيسـا ،                 
اينسـانلارين داخلـي      انلا  بايـاتي ان چـوخ حـس لـه ، هيج ـ          . ييغيجام كيچيـك شـعر پارچالاريـدير      

  .اضطرابلاري ايله علاقه دار يارانير
  :اؤرنك اوْلاراق

  عاشيغين هاراييندان
  ائل ياتماز هاراييندان

  گونده بير كرپيچ دوشور
  عؤمرومون ساراييندان

  
  ياتميش ايديم اويانديم

  درده ، غمه بويانديم
  داش اوْلسايديم ، اريرديم

  اينسانيديم دايانديم 
  

  بو داغين قاري منم
  ٢٠٢گون وورسا اريمنم

  يوز ايل تورپاقدا ياتسام
  عاشقم چورو منم

   باياتيلارين مضمونو١٤-٢

  :باياتيلارين بير چوخو عاشقانه موضوعلاردير
  آراز اوسته ، بوز اوسته
  كباب يانار كؤز اوسته
  قوي مني اؤلدورسونلر

   بوگون اريمرم ،چورومرم سوًزلرينين اسگي فورملاري  اريمنم و چورومنم ياخود دا اريمزم و چورومزم ايميش، ٢٠٢



  بير آلا گؤز قيز اوسته
  

  حيطلري گولبسر
  سر يديم سربهدولانا

  من سني چوخ سئويرم،
  ٢٠٣.سن مني بير موختصر

  
  گئديرم اوًلكه سندن،

  .قورخورام يول كسندن
  قوللارين سال بوينوما ،

  .آيريلديم بلكه سندن
  

  بو گلن يار اوْلايدي،
  الينده نار اوْلايدي

  ايكيميز بير كوًينكده ،
  .ياخاسي دار اوْلايدي

  
  :موضوعلاردان بيريديرباياتيلاريميزدا وطنه محبت ، اساس 

  عزيزيم وطن ياخشي
  كؤينگي كتان ياخشي
  گزمگه غربت اؤلكه

  اؤلمگه وطن ياخشي
  :ظولمه ، عدالت سيزليگه قارشي چيخماق دا بير چوخ باياتيلارين مضمونونو تعيين ائدير

  عزيزيم خان ائيلر
  خان ديوانين خان ائيلر
  بير باشا ايكي يومروق

  راونو آنجاق خان ائيل
  

   پاره پاره    ص– صمد بهرنگي ٢٠٣



دن شكايت ، حكمتلي سؤزلر ، حقيقي دوستدان تعريـف ، مـرد       دن و فلك    باشقا موضوعلاردا غربت  
  .دير... اينسانلاري اؤيمك ، نامردلري ، ياغي دوشمنلري قارغيماق و 

    باياتيلارين فورمو١٤-٣

 اوٍچونجـو  .ديـر   هيجا٧باياتينين هر ميصراعي . باياتي دؤرد ميصراع دان تشكيل اوْلموش بير شعردير    
لريلـه    بيـر -آنجـاق بيرينجـي ، ايكينجـي و دؤردوجـو ميصـراعلار بيـر       . دير  سي آزاد   ميصراعين قافيه 

  . لنيرلر قافيه
  لي يانديم، هاراي ارشه

  .لي يانديم بنؤوشه–گول 
  بو عالمه اود  دوشدو،

  ٢٠٤من تاماشالي يانديم
  

  من بو باغا گلميشم،
  .ياغا گلميشم-ياغا

  گتيرميشم درديمي
  ٢٠٥. ماغا گلميشمآغلا

  
ايلك . باياتينين اصل سؤزو ايكي سون ميصراعدا دئيلير.  بير چوخ باياتيلاردا جناسدان استفاده اوْلور

ايكي ميصراعدا  بير يا ايكي تصوير ياخود مستقل بير سؤزلر وار كي ، اودا سون ميصراعلار اوٍچون                 
ا وار ،  ماهنيلاريميزين بيرچوخـو باياتيـدان   باياتي فورموندا باشقا فوْلكلور نوعلاري د. زمينه يارادير 

  .لايلالار  آغيلار ، ساياچي سؤزلرينده ده باياتي فورموندان ايستيفاده اوْلونموشدور. عيبارتدير
  

  ٢٠٦:باشقا اوًرنكلر
  گيرديم باغا گيلاسا،
  .اليمده گوموش كاسا
  من اوْخورام باياتي

  ٣٠٣        شاهسونها ص ٢٠٤
  )٣٠٣شاهسونها ص  (      ٢٠٥
دفترين . احاليندان توپلانيب بير ال يازمادفترده قئيده آلينيبدير آدلي بير شخصين طرفيندن اورميه م.گ. لبو باياتيلاري هاميسي  ٢٠٦

  . تاريخي ثبت اوْلموشدور٦/١/١٣٥٤سوْنوندا 



  .يار گله قولاق آسا
  

  حيتينده موْو گولو،
  .و موْو گولوآلما گول

  ييخيلسين آرا دووار،
  .سنلن اوْلاق سوْوگولو

  
  باغيندا  آلما گوزل،

  .نار گوًزل ، آلما گوًزل
  آختاريب ،تاپاجاقلار،
  .گيزلينده قالما گوًزل

  
  آغ آلما ، قيزيل آلما،
  .يوللارا دوزول آلما

  چيركين آل اصيل اوْلسون،
  .بد اصيل گوًزل آلما

  
  عزيزيم آلما قالا،

  . آلما قالابوشقابا
  من سني گيزلي سئوديم
  كيم سالدي قال ماقالا؟

  
  من عاشيغام اوْيان گول

  ..اويان بولبول، اويان گول
  قوربان اوْخومار گوًزه

  .آچ گوًزلرين،اويان گول
  

  آلمايام خورجوندايام
  .قارالار بورجوندايام



  ائل بيلير،عالم بيلير،
  .من سنين آردينجايام

  
  عزيزينم آلمادي،

  .ري آلماديياناخلا
  :قويما دوسلاريم دئسين 

  .بير يار سئودي آلمادي
  

  يار گولون تئله باغلار،
  .كمرين بئله باغلار

  بولبول اوْخور،گول آچير،
  .ياشاسين بئله باغلار

  

   باياتي فالي١٤-٤

ايـرق  "سـي   توركلرده  فالا باخماق قديم تاريخه ماليكدير،اونون يازييـا آلينمـيش ان اسـگي نومونـه             
شـاعيرانه  .يارپاق اوسته  اورخون حرفلريله يازيلميش بواثر بو گـون چينـده سـاخلانيلير             . دير"بيتيك

  نثري اوْلان بو فاللار بلكه ده سوْنرالار تدريج ايله بوگونكو باياتيلاريميزا چئوريلميشدير 
  مير علي سيدنيا خوراسان توركلرينده موتداويل اوْلان باياتي فاليني بئله ايضاح ائدير

سمني     پيشيرن ائوده قيزلار ييغيلار باشي گـن بيـر              .گزده بايراما ياخين سمني پيشيررلر    دَرَ
ني سويلا دولدورار،اونون ايچينه  نيشان اوْلاراق ،كيمي اوزوك كيمـي تئـل سـانجاغي          كوزه

نين باشيندا ايَلشر،دوٍنيا گورموش        بير قيز اوشاغي كوزه   .  كيمي مينجيق، كيمي سكّه سالارلار    
نلاردان بيري باشلار باياتي اوْخوماغا، هـر بايـاتي اوْخونانـدا  قيـز نيشـانلاردان بيـرين            قادي

  :ميثال اوٍچون.چيخارار، او نيشان كيمين اوْلورسا باياتي اونون وصف حاليدير
  اويوم -قرنفيل اوْيوم

  دريم قوينووا قويوم
  ياغيش ياغار، يئر دوْيماز 

  .من سندن نئجه دويوم
  .بيريندن آيريلانماز-ايكي سئون عاشيق بيرمعناسي بودور كي 



  
  قيزيل گولو دررلر،

  .مخمل اوسته سررلر
  خوْش اوْقيزين حالينا،

  .سئوديگينه وئررلر
  معناسي بودور كي اوًز مورادينا يئته جكسن

  
  قرنفيل قوتودادي،

  .خومار گوًز يوخودادي
  غم يئمه غمخار گوًيلوم،

  .مطلب وئرن خودادي
  .هين عئينايتينه اوٍموت باغلامالييقمعناسي بودور كي آللا

  . همين  باياتي فالي آذربايجاندا دا واردير 
  

  اوْتورموشدوم سكّيده،
  .سكّيده -اورگيم سك

  اوچ قيزيل آلما گلدي،
  .بير گوٍموش نلبكيده

  .جك معناسي بودور كي خوش خبر گله
  

  آناسي يانار آغلار،
  .حريفي قانار آغلار

  آنادئير گوًرچين 
  .قونار آغلارتابوتا 

  .جك معناسي بودور كي قيزين آداخليسينا يامان حاديثه اوز وئره
  

  عزيزيم وطن ياخشي،
  .كوًينگي كتان ياخشي

  غوربت يئر جنت اوْلسا،



  .يئنه  ده وطن ياخشي
  .معناسي بودور كي سفره گئدن قاييداجاق

  
  جان قارداش،جانيم قارداش،

  .آغلادير  جانيم قارداش
  وسته،باش قويوم ديزين ا

  .قوي چيخسين جانيم قارداش
  .كي نيّتي يئرينه يئتيرمك  چوخ چتيندير معناسي بودور كي اوًرگينده

  
  آپاردي تاتار مني،

  .قول ائيلر ساتار مني
  وفالي ياريم اوْلسا
  .آختاريب،تاپار مني

  ٢٠٧.جكسن معناسي بودور كي غوربته دوٍشه

  درگز   ص  ايلات و طوائف- سيد علي مير نيا٢٠٧



  

  لار  ماهني: جي بؤلوم -١٥

لـرده ميـدانا چيخـديغي اوٍچـون ، اونلاريـن             واسيطه ايـش ، امـك و مراسـم        لارين چوخو بلا    ماهني
  .مئلوديسي ده اؤزلري ايله پارالل صورتده يارانميشدير

نين ده    اونلارين بؤيوك اكثريتي  . اساساً ليريك كاراكتر داشيان خلق ماهنيلاري مضمونجا موختليفدير       
لار دا خلق     بير پارا ماهني  . ترنم اوْلور محبت ، سئونلرين صاف دويغولاري ، حسرت و اضطرابلاري          

حيـدرخان  "،  " زينـب پاشـا   "،  " قاچـاق نبـي   . "قهرمانلاري شأنينده يارانيـب ، ديللـره دوشموشـدور        
  .دندير ماهنيلاري او جومله" جوجوخان"خراساندا و ... و " قالانين ديبينده"، " عمواوغلو

ادا ، عومومـا تئـز ديللـره دوشـر و بـورادا      نيـب اوْخونس ـ   ماهنيلار خلق صنعتكارلاري طرفيندن بسله  
سي ايله اوْخونار  چونكو عاشيق ماهنيلاري عوموما عاشيقلارين واسطه . عاشيق ماهنيلاري ايله فرقلنر   

ديـر و بيـر چـوخلارينين ديللـر      ، حال بوكي ائل ماهنيلاري خلق ايچينده اوْلدوقجا يايغين مـاهنيلار    
  .ازبريدير

  :اؤرنك اوْلاراق 
  

  ئللر ساراميآپاردي س
  

  گئدين دئيين خان چوبانا
  سين بو ايل موغانا گلمه

  گلسه قالار ناحاق قانا
  آپاردي سئللر سارامي
  .بير اوجا بويلو بالامي

  
  ساراميزي آييرديلار

  بيزي غمله دويوردولار
  هر يئتني سويوردولار
  آپاردي سئللر ساراني
  بير قارا ساچلي بالاني

  



  آراز چايي آشدي ،داشدي
  .رامي آلدي قاشديسئل سا

  قاشدي سارا گؤزل قلم
  آپاردي سئللر سارامي
  ٢٠٨.بير قارا گؤزلو بالامي

  
  يارالييام دَيمه ، دَيمه ، دَيمه ، دَيمه

  
  

  قاپيميزين قاباغي سو كئچن آرخدي
  دوروم چيخيم قاپييا ، يار گلن واختدي

  ياري گؤرمه ميشم اوقاتيم تالخدي
  

  ممنده اؤز وطنيمين آزاد قيزييا
  بو گؤزه ل تبريزين دان اولدوزويام
  يارالييام دَيمه ، دَيمه ، دَيمه ، دَيمه

  گولومون بوداغيني اَيمه ، اَيمه ، اَيمه
  

  لر داشي آياغيمي يانديريب كوچه
  اوزومو يانديريب گؤزومون ياشي
  سنه قوربان اوْلوم يارين يولداشي

  ...منده اؤز ياريمين 
  

   تهران يولونوگؤز ياشيله سولارام
  بير ايلدي گؤرمه ميشم ياري بويونو
  سئوگيليم سال بوينوما قولاچ قولونو

  ٢٠٩...منده اؤز وطنيمين

  )٢٦٤ص.. ارس در گذر تاريخ-حافظ زاده ( ٢٠٨
 ٥٢لار، ص  زهره وفايي، ماهني. ١



  
  ٢١٠جوجوخان

  
  جوجو خان خانلارين خاني

  دره گزده يوخدور ساني
  اوره كده قالدي آرماني

  دن اؤلدون جوجو حاييف سن
  

  سنين تكين ننه دوغماز
  فلك داشي داشا قويماز
  نامرد جوانمردي سئومز

  دن اؤلدون جوجو حاييف سن
  

  دره گزي آلدين بوتون 
  يوخدو رشيد سنين تكين 
  حلال اوْلسون امن سوتون

  دن اؤلدون جوجو حاييف سن
    

  اطرافيني سالدات توتدو
  سنين باختين نئجه ياتدي
  خانلار سني ارزان ساتدي

  دن اؤلدون جوجو حاييف سن
  

  لارا باتديآتين باتلاق
  گولـله دَيدي گؤزون يارتدي

  دن اؤلدون جوجو حاييف سن

. نين سون ايللرينده يئرلي خانلارين عليهينه قيام ائتميش و قاجار حاكيميني درگزده ن قووموشـور      سلطنتيني  جوجو خان خراسانين درگز ولايتينده قاجار      ٢١٠
لار  باخشي. لار ايندي ده خراساندا ديللر ازبريدير اونون شأنينده يارانان ماهني. سينه اؤلدورلموشدور   سوْنرا روسلار ، محمد عليشاهدان حيمايه اوٍچون نامردجه       

  .ايله جوجوخان ماهنيسي ني اوْخويارلار" دوتار" و بايراملاردا تويلاردا



  
  سندن منه يار اوْلماز،

  سندن منه يار اوْلماز
  .عهده وفادار اوْلماز 

  چيچك آچسا-يوزمين گول
  .سيز باهار اوْلماز ايستي

  
  ٢١١ناغارات

  كوسدورموسن چك نازيمي؛
  قيشا دؤندرمه يازيمي؛
  يمي؛چاليب، دينديرمه ساز

  يارالييام يار ،يار
  

  هر آغاجدا بار اوْلماز؛
  هئيوا اوْلماز، نار اوْلماز؛

  چيچك آچسا،-يوزمين گول
  .ايستيسيز باهار اوْلماز
  ايستيسيز باهار اوْلسا؛

  .بولبولسؤز گوللر آچماز
  ٢١٢ناغارات

  
  ساري گلين

  
  ساچين اوجون هؤرمزلر؛

  گولو قونچا درمزلر  ساري گلين
  ئودا نة سئودادير ؟بوس

  نئيليم آمان ،نئيليم آمان. سني منه آي وئرمزلر 

  .  ماهنيلاردا تكرار اولونان ميصراعلار و مئلوديلره ناغارات دئيلير٢١١
  ٣١ سونا بولبوللر ص – اصغرنيا ٢١٢



      آمان ساري گلين                 
  

  نين اوزونو، بو دره
  چوبان قايتار قوزونو، 
  نة اوْلا بير گون گؤرم
  نئيليم آمان، نئيليم آمان. نازلي ياريمين اوزونو

  آمان ساري گلين 
  

  ي،عاشيق ائللر آيريس
  شانا تئللر آيريسي، آيريسي              

  بير گونونه دؤزمزديم؛
  نئيليم آمان ، نئليم آمان. اوْلدوم ايللر آيريسي 

   ٢١٣آمان ساري گلين
  

  قارا گيله
  

  گلميشم اوتاغينا اويادام سني ،   قارا گيله اوياديام سني
  نيقارا گيله يارادان س. ييب يارادان سني نةگوزل خلق ائله

  قارا گيله آرادان سني. گؤتوروب قاچيرارام آرادان سني 
  قيزيل گول اسدي ؛

  صبريمي كسدي؛
  قارا گيله! سيل گؤزون ياشين 

  ! آغلاما بسدي
  بادولان ، قارا گيله دولان با دولان لري دولان تبريزين كوچه

قارا گيله گئت آيري    !سن كي مني سئوميرسن گئت آيري دولان        
  دولان

  قارا گيله نه سنه اوغلان. سنه قيز قحطدير، نة منه اوغلاننة 
  آغاج اوْلايديم؛

  ٩٦و٩٥ سونا بولبوللر صص– اصغرنيا ٢١٣



  يولدا دورايديم؛
  سن گلن يولا قارا گيله

                           ٢١٤. كؤلگه سالايديم
  

  قالانين ديبينده
  

  . قالانين ديبينده ييخيلديم ياتديم
  . آينالي توفنگي دولدوردوم آتديم

  .ا قان تره باتديموطنين يولوند
  

  ناغارات
  ياشا سردار ياشا
  !سن مينلر ياشا

  قوشونو داغيتدين
  !سن داغا داشا

  
  قالانين ديبينده بير داش اوْلايديم؛

  گلنه گئدنه يولداش اوْلايديدم؛
  .وطنداشلاريملا قارداش اوْلايديم

  ناغارات
  قالانين ديبينده بير اوزون سلوي،

  كيميميز ائولي،كيميميز نيشانلي ،
  .يير بير رعنا بويلو يولومو گؤزله

  ناغارات
  قالانين ديبينده ووردولار مني؛

  .دن مزارا قويدولار مني اؤلمه
  .اؤلسم ده وطنده يورد آلار مني

  ٢٣٢و٢٣١ سونا بولبوللر صص– اصغرنيا ٢١٤



  ناغارات
  قالانين ديبيني دوشمان آليبدي؛
  وطنين سرداري هاردا قاليبدي؟

  

  . گولوستان باغيني اؤزوم اكرم 

  . ستان باغيني اؤزوم اكرم گولو  

  همي باغباني اوْللام ،همي بيچرم 
  نئچه مجليس ايچينده ياري سئچرم 

  ! آي گئدن اوغلان 
  ! گئتمه بير دايان 
  عشقيندير مني 

  .آوارا قويان 
   ;يئري ،يئري من ده گليم دالينجا

  .دسمال ائله آپار مني يانينجا
  . دير وطنيم صفاليدير ،باغدير ،مئشه

  . دير  ن قلبي صافدبر ، سانكي شوشهياريمي
  . دير ياردان آيري ياشاماق چتين پئشه

  ميز اوسته ناردي
  ديم قالدي دَيمه

  اونا دَيمرم 
  او ياديگاردي 

   ;يئري ،يئري من ده گليم دالينجا
  .دسمال ائله آپار مني يانينجا

  . اوجا داغلار باشيندا من تكم ياريم 
    سنين ده بير غميوي من چكم ياريم
  منيم نه واقتيميدي آه چكم ياريم  

  
  ميز اوسته لاله 



  الده پياله
  سئويرم سني 

  گئتمه خياله
   ;يئري ،يئري من ده گليم دالينجا

  ٢١٥.دسمال ائله آپار مني يانينجا

  .دن تبريز سؤزلو ادبياتي آرشيوين٢١٥



  

  )اوخشامالار(آغيلار: جي بؤلوم -١٦

   آغيلار۱٦-١

بونلار عومومـا   . ، نيسگيللي شعرلردير  آغيلار ياخود اوخشامالار  اؤلوم و تراژدي ايله  باغلي يانيقلي          
بير پارا آغيلار  فورم باخيميندان باياتي كيميدير و اونـو باياتيـدان آييـران          . ياس مراسيمينده اوْخونار  

  :اؤرنك اوٍچون. جهت ايسه اونون غملي، كدرلي مضمونودور
  بو داغدا اوْزان آغلار ؛
  .اود يانار ،قازان آغلار
  غوربت يئرده اؤلنين

  .ريني قازان آغلارقب
  

  غريبه آغلامازلار،
  .گولرلر، آغلامازلار

  آياقلارين چاتسالار

  قاراباغ وطنيميز،
  .هئچ دورماز ياتانيميز
  بيزيمكي قونچا گئدر

  .حاصيله يئتنيميز
  
z                 آغيلارين بير سيراسي ايسه نثز پارچالاريدير مثلا وفات ائدن دؤيوشـكن گـنج اوغـلان اوْلورسـا

  :قيجيندا بئله سؤزلر اوْخويارلارآغينين باشلان
ين خنجرين اؤز جانينا قوربان ؛ آي كيمي دوغدون، گـون            ُ آچيلمايان توفنگين ، سييريلمه    -

 سايديغينا سالام … ميننده آت باغري ياردين ، دوشنده يئر باغري ياردين …كيمي باتدين 
نـين بئـدوو      آلتـي .  …قنيمينينه قان اوتـدوردون،      وئردين ، دوشمنينه ديرسك گؤستردين ،     

نـين خورجونونـا، آغـزينين كسـرلي سـؤزونه آنـان              نين سوزن توفنگينه، تركي     آتينا ، چييني  
  ٢١٦.قوربان  

   آذربايجان فوْلكلور و ائتنوگرافيا سؤزلوگو  -يئوا  معاريفه حاجي٢١٦



  يا خود تزه گلينه
  بوخچادا قالان پالتارلاريوا آنان قوربان

  
zدده قورقود كيتابيندا دا آغيلارا راست گلمك اوْلور، ميثال اوٍچون :  

  سي  واي آل دوواغيم ييه
  ي آلنيم ـ باشيم اومودووا

  واي شاه أيگيديم
  دوْيونجا اوٍزونه باخماديغيم خانيم أيگيت

  .هارا گئتدين،مني يالقيز قويوب؛ جانيم أيگيت 
  گؤز آچيبان گؤردوگوم،

  كؤنول وئريب، سئوديگيم
  بير ياسديقدا باش قويدوغوم

  يوْلوندا اؤلدوگوم،قوربان اوْلدوغوم
  واي قازان خانين ايناغي،

  .الين اوْغوزون ايمرنجيسي بئيركواي ق
  

  :باشقا اؤرنكلر
  آغاجدا خزل آغلار،
  .ديبينده گوًزل آغلار
  بئله اوغلو اؤلن آنا،
  ٢١٧.سرگردان گزر آغلار

  
  ده خونچا گئدر، كوچه

  .ايچينده نيمچه گئدر
  عالمين گولو گئتسه،
  ٢١٨.بيزيمكي قونچا گئدر

  

  )١٤٨.  ليسانس تئزي         ص-محمد پيغامي  (٢١٧
  )١٤٨.  ليسانس تئزي         ص-محمد پيغامي  (٢١٨



  آغلايان باشدان آغلار ،
  كيپريكدن ،قاشدان آغلار

  ارداشي اؤلن باجيق
  .دوروب،اوباشدان آغلار

  
  هر يئرده دومان گوًرسم،

  يه يانان گوًرسم، غوصه
  اورك يانار،آليشار،

  .اوجا بوي جاوان گوًرسم
  

  قيزيل گول كولدا قالدي،
  .ديم كولدا قالدي درمه

  دوشمن ائوين ييخيلسين،
  ٢١٩.گوًزلريم يولدا قالدي

  
  گوًرونن داغلار ايميش،

  . ايميشاوستونده باغلار
  آنا بالادان آيري

  ٢٢٠.نه يامان آغلار ايميش
  

  گوًزوم قالدي يولوندا،
  .سولوندا–قان دوردو ساغ 

  يدي، بالا آنان اؤله
  ٢٢١.يارا واردير قولوندا

  آهولار تك ملرم
  .اوزه قان ياش الرم

  ) غملر درياسي ص    -عابد صادقپور  (٢١٩
  ) غملر درياسي ص    -عابد صادقپور  (٢٢٠
  )رياسي ص     غملر د-عابد صادقپور  (٢٢١



  قانا باتميش بلگين
  ٢٢٢.گاه آچيب،گاه بلرم

  
  هيجرينده آغلارام من،

  .عالمي داغلارام من
  وين قاپيسيناوتاغي

  ٢٢٣.هي آچيب،باغلارام من
  

  بولبول گولشنه گلدي،
  .نه گلدي ،منه گلدي

  : مني گوًرنلر دئيير
  ٢٢٤.اوْغولسوز ننه گلدي

  
  داغلار داغيمدير منيم،
  .غم اويناغيمدير منيم

  دينديرمه قان آغلارام،
  .٢٢٥. يامان چاغيمدير منيم

  
  كؤينگيوي يومارام،
  .ايسلاتمارام،يومارام

  گؤرندهبوش يئريوي 
  ٢٢٦.گؤزلريمي يومارام

  
  عزيزيم اوْلو داغلار،

  .لي ،سولو داغلار چشمه

  ) غملر درياسي ص    -عابد صادقپور  (٢٢٢
  ) غملر درياسي ص    -عابد صادقپور  (٢٢٣
  ) غملر درياسي ص    -عابد صادقپور  (٢٢٤
  )٣٤٠ ص… آذربايجان فوْلكلورو –مير هدايت حصاري  (٢٢٥
  . تبريز سؤزلو ادبياتي آرشيويندن٢٢٦



  بوردا بير ايگيد اؤلوب،
  .گوًي كيشنر بولود آغلار

  
zآشاغيداكي آغيلار مياندابدا ثبت اولموشدور:.  

  من اؤلدوم آغلاماقدان،
  .باغا سو باغلاماقدان

  باغدا يارپاق قالمادي
  ياراما باغلاماقدان 

  يا باخار ،اوتاي بوتا
  .آراسيندان چاي آخار

  چيخسين منيم گؤزلريم 
  سنسيز دوٍنيايا باخار

  
  آناسي يانار آغلار،
  .حريفي قانار آغلار
  آنا دئيير گؤورچين
  ٢٢٧. تابوتا قونار آغلار 

  

  ياس سايالاري١٦-٢

  .دير ائلات ايچينده ياسلاردا  ياس ساياسي دا اوْخونار ياس ساياسينين باشلانقيجي بئله
  

  را، قارا گئيينيز،قا
  .سايا ،سايا دئيينيز

  گلديگين ياس يئريدي ؛
  .گل ايلش ياس يئريدي

سوْنرا اؤلنين كيمليگي، ياشي وكيشي يـاخود قـادين اوْلماسـيني نظـرده توتـاراق اونـا  ان سـايالار                     
  :مثلا  ايگيت اوغلانين ياسيندا بئله اوْخونار. اوْخونار 

  ٥٢٥ و ٥٢٤ مياندواب صص - جمشيد محبوبي ٢٢٧



  :يدي منيم اوْغلوم ايكي
  س توٍكويدو،بيري طاوو

  .يدي بيري باش كاكيلي
  .يدي م اوٍسته يئري سينه

  
  م واي سايا سايا ، ننه
  م واي قارا گئين ننه

  م  واي اوْغلو اؤلن ننه
  م واي گوٍنو دؤنن ننه

  
  م واي  قاناتسيز دده-قوْل

  م واي كهر آتسيز دده
  يالقيز،يالقيز نه گزير

  م واي توْي ،باراتسيزدده
  ردگل اوْغول اوْلما نام

  آتان اوٍچون درد اوْلما
  ن يازيقدي قوْجا دده
  ن يازيقدي قوجا ننه

  گلين قوْل باغي قوْلدا
  آداخلين گؤزو يوْلدا

  گل اوْغول  نامرداولما
  آتان اوٍچون درد اوْلما

  :ياس سايالارينين سونو بئله قورتارار
  قالانلاريز ساغ اوْلسون؛
  !گلين اوزون آغ اوْلسون

  !ن چيخار ياس پالتارلاري
  .هاميزا سون داغ اوْلسون

  سايا ،ساياني دئيك، 
  . يولا سالين بيز گئدك



  بايرام گونو قاييداق  ، 
  ائلييزي تويلو گؤرك 

  قويونلار بويلو گؤرك 
  ز آزالسين غميز، غصه

  . ناسازلاريز سازالسين
  سايا ، سايانين باشي 

  . كؤچن بونون قارداشي 
  وئر كؤچنين يولوندا 

  ٢٢٨.شيسايايا تورتا آ
   

  ٢٣يي ، سايالار ص  زهره  وفا٢٢٨



  

  ادبياتي مرثيه: جي بؤلوم -١٧

  لر  نوحه١٧-١

مرثيـه ادبيـاتي بيزلـرده    . سينه عاييد اوْخونان شـعرلردير  لر عوموما موحرّمليكده  و كربلا فاجيعه  نوحه
دن شهريارا قدر آزاراق شاعير تاپماق اوْلار كـي     چوخ گوجلودور ، كئچميش شاعيرلريميزده فيضولي     

 ان مشـهور نوحـه شـاعيرلريميزدن دربنـدلي       . ميش اوْلسون     مه  دا نوحه سويله  سي حاقّين   كربلا فاجيعه 
ــاغي،   شــاكي و مشــهديقارابــاغلي دخيــل،  ماراغــاليقــومرو ،  صــراف ،  تبريزلــي عبــدل قراب

 ردبيللـي بيكس،علاقمند ،دلسوز، خائف، باجي،حقير، راجي، ذاكير، صافي ،شهاب و صحاف ،  ا         
ر، يحيوي، دلريش، منعم، تائب، انور، حيراني، سـيد،ذهني ،          مضطر،منزوي، بيضا  ، گلچين ، زاي      

  .  آد آپارماق اوْلار…غمناك،دلخون،شاكر،عندليب،كاتب ،مبكي ،مخلص،موذن،عاصم،يورتچي
لـر ده وار كـي       لر عوموما عروضون يونگول بحرلرينده دئييلميشدير بير پارا ديللره دوشن نوحه            نوحه

  دير  هيجا وزنينده
اسوعا و عاشورا گونلرينده قارادونلو سينه و زنجير وورانلارين موشايعتي ايلـه ايفـا              بونلار عوموما ت  

بند يـا دا شـاه        چي خوش آواز ايله اوْخويار سوْنرا موعيّن بير ترجيع          بئله كي بير بندي نوحه    . اوْلونار
 ـ بـو دسـته  . لـر ده وارديـر    خانسـيز دسـته   نوحـه .  .بئيتي دسته اهلي  بيرليكده اوْخويـارلار   ر ايكييـه  ل

ده اونون قـالان    ده گئدنلر بير يا ميصراعليق نوحه يا شوعار اوْخويار ،دالداكي دسته           قاباق دسته .بؤلونر
لرين موسيقيسي عزا مراسيمينه ياراشان غملي     نوحه. سين اوْخورلار و بو ساعاتلارلا داوام ائدر        حيصه

  .سه عوموما قهرمانليق روحيله دولغوندورابوالفضلين ديليندن اوْخونان رجزلر اي.و آغير هاوالاردير 
دن  او جوملـه . لرين بير پاراسي ديللره دوشموش و شيفاهي ادبيـات خزينـه ميـزه گئچميشـدير          نوحه

  ٢٢٩:آشاغيداكيلاري گؤسترمك اوْلار 
  

  من ابوالفضلم اي قوم كافر،
  .يوخدو باكيم نه قدر اوْلسا لشگر

  يوز بوقدر اوْلسا درياي لشگر
  ٢٣٠.اكيله يكسرائيلرم جومله خ

  

  .  نوحه اؤرنكلري  آدلاري چكيلن يئرلر خاريج عومومائي تبريز سوزلو ادبياتي آرشيويندن وئريلميشدير٢٢٩
   اورميه سؤزلو ادبياتي آرشيويندن٢٣٠



  سقّا گئديب فراته
  بير مشك سو گتيرسين

  احساندي يا محمد
  

  گل هراييمه عموجان 
  اؤلدورور مني بو لشگر

  گول اوزون گؤروم وئريم جان
  اؤلدورور مني بو لشگر

  
  گلميشيك طشت آپاراق
  يك سو تؤكوب،احسان ائله

  لرين كربلا تشنه
٢٣١يك ياد ائديب، افغان ائله

  
  !واوئيلا. ي ،قارداش وايائي كربلا سولطان

  !زينبين شيرين جاني قارداش واي،واوئيلا
  زينبين گؤزو ياشي، يانديرير داغي،داشي 

  ٢٣٢واي،واوئيلا قارداشي،قارداش حوسئن ايمام
  

  سن آت اوسته پايِ پياده من
  .نه قدر قاچيم، دايانيم بابا

  مين جاني بير دايان سني عمّه
  ٢٣٣.باشيوا گليم، دولانيم بابا

  
   گئدنده شاهلار سفره

  چوخ اوْلار جلالي قارداش 

  . اردبيل سؤزلوادبياتي آرشيويندن٢٣١
  ٢٣٦ سيه چادرها ص-  منوچهر كياني٢٣٢
  . اردبيل سؤزلو ادبياتي آرشيويندن٢٣٣



  نه سنين كيمي پوزولموش
٢٣٤.داغيلان توفاغي قارداش

  
   رسالت بو گئجه– گولزاري -گولو

  دي مؤهلت بو گئجه شيمردن ايسته
  علي صوبحه كيمي-ياتماييب آلي

  شيعه ياتسين نئجه راحت بو گئجه
  

  نئجه قان آغلاماسين داش بوگون
  .اش بوگونكسيليب يئتميش ايكي ب

  
  اي شير يئتيش بو گون هرايه 

  ايمداد ائله آلي موصطفايه
   هم لعنت بئله قومي بيحيايه

  
  بلا چولونده -كربو
  بلا چولونده  -كربو

  غوغادي يا محمد
  گوندر كفن حسينه

  
  قيامتدير بوگون- عاشورادي يا روزي-يومي

  سيندن بير علامتدير بوگون يا قيامت عرصه
  

  گويلر آغلارحسينه يئرلر آغلار،
  بتول و مرتضا پيغمبر آغلار

  
  سن اگر پس بو قدر ياره ندير؟ سن حسينيم

  ايستي قوم اوسته دوشن پيكرصد پاره ندير؟

  .زلو ادبياتي آرشيويندن اردبيل سؤ٢٣٤



  
  آخدين عالمده ندن كوه و بيابانه فرات؟

  .سن قانه فرات اوْلمادين قيسمت حوسئينه، دؤنه
  

  بير بو گئجه اكبردي سنه يار سكينه
  ٢٣٥.يفتار سكينهصاباح اوْلوسان شيمره گير

  
قان اوْلاسان اي فرات

  
   غريبانه بيز-لر شام گلميشيك اي شيعه

  نالانه بيز-وئرمگه باش ساغليغي زينب
  
z    بــو ايــش . ســيني الينـه آلار  نــين ايـداره   بعضـا دســته اهلينـدن بيــر نفـر كئچيجــي اولاراق دسـته

  :ري زامان اولار سي، يادا يئرلريني مرثيه خانلارا  وئرديكل خانلارين  دييشيلمه نوحه
  :نده او بير نفر بئله دئيرسي دريانليلاردستهمثلا تهرانين شهرارا محله سينده 

  مدني-رسول-آه اي سيبط-
  دني-اؤلدوردو سني شيمر سوسوز 

  فاطيمه گورسه بو حاليله سني
  نه دئيَر؟

  :دسته اهلي ده جوابيندا دئيرلر
  ايواي حوسئن واي ،حوسئن واي: دئيَر-

  ٢٣٦حوسئن واي حوسئنحوسئن واي ، 
  .خانين  مرثيه سينه قولاق آسارلار سونرا دسته اهلي يئره اوتوروب، مرثيه

  
  :باشقا اؤرنكلر

  مظلوم  اؤلن -
  آغا واي-

  ١٣٨ ص ٢ اردبيل در گذرگاه تاريخ ج – بابا صفري ٢٣٥
  . گونئي سؤزلو ادبياتي آرشيويندن٢٣٦



  اي بيكفن-
  آغا واي-
  سوسوز اؤلن-
  آغا واي- 
  غريب اؤلن-
  آغا واي-

  
 z لري يولا    اخسئي دسته نين بيرينجي گونوندن باشلاياراق ،تاسوعايا قدر چوخ يئرلرده ش          محرم آيي

خان اولماز و دسته اهلـي ايكـي قروپـا بؤلـونر قاباقـداكيلار هـم صـفين          لر ده نوحه    بو دسته . دوشر  
نظميني ساخلار، همده شوعارلاري صفين ديبينه يئتيرر و شوعارلارين قاتلاماسـيني دئيرلـر آشـاغيدا      

  :گلن  شوعارلاري ع ظفرخواه توپلاييب، يازميشدير
  ايمام:  صف

  شهيد:باقداكيلارقا
  حوسئن:صف

  حسن:قاباقداكيلار
  آغام:صف

  علي:قاباقداكيلار
  حسن ، حوسئن گول دسته،:صف

  .يئزيد دوشوب اوز اوسته:قاباقداكيلار
  هانسي گروهون بئله مولاسي وار؟:صف

  .شيعه لرين حضرت عباسي وار:قاباقداكيلار
  

  كربلادا قانلي قيلينج پاس توتوب،: صف 
  .لر حوسئينيمه ياس توتوب ملاكه:قاباقداكيلار

  
  .حسن، حوسئن آغام واي:صف 

  ٢٣٧.يا ايمام حوسئن، آغام واي:قاباقداكيلار
  

  ٧٠سي  ص   فوْلكلور خزانه–ظفرخواه .  ع٢٣٧



z    نين   اونلاري گونئي ماحالي )گونئيلي(محمدخاني حسيندير و     آشاغيداكي شعرلر ده هيجا وزنينده
  .مئشين كنديندن توپلاميش و نشر ائتميشدير

  حسن ،حوسئن يا علي
  يزيده لعنت گلي

  
  ايشيغي سوت كيميآي 

  يزيد گلير ايت كيمي
  

  يزيده باخ ،يزيده 
  بنزر بيزيم بوز ايته

  
  حسن،حوسئن ايپكدير

  ٢٣٨يزيد قارا كوپكدير
   

  لر  شبئه١٧-٢

لرده ساعاتلار دوام ائدن بـو        بؤيوك مئيدانلاردا ،تكيه  . شبئه خلق تئاترينين يايغين نؤعلريندن بيريدير     
آشـاغيدا خوراسـانين درگـز شـهرينده ايجـرا اولونـان       .يارانميشديرده   تئاتر، عاشورا واقعةسيله علاقه   

  :دن اؤرنك اولاراق ارائه وئريلير شئبه
  :ايمام حوسئن شهادته ساري مئيدان گئدنده اونون عيالي شهرباني قاباغين آليب آغلاياراق دئيير

  
  ده سولطانيم آيريلير قان آغلارام بو عرصه

  .ليربوجيسمدن توان اوزولور ،جانيم آيري
  سولئيمانده-عصريديم بو تخت-بيلقئيس

  .تختيم ييخيلدي ،ايندي سولئيمانيم آيريلير
  بختيم ياتيب،ائويم ييخيلدي،سيندي شوكتيم،

  . دورانيم آيريلر-گئتدي خانيمليغيم،شه
  :ايمام

   مئشين ص–) گونئيلي( حسين محمد خاني ٢٣٨



  وفاداريم آغلاما- مئهريبان-اي يار
  غمخاريم آغلاما-جان ومونيس-آرام

  شه سي عشرتيمه ظولم تي–دَيدي نهال 
  بازاريم آغلاما– شوكت –سيندي نيظام 

  ائيله حلال مني اي يار سن بو گون
  .قالدي سن ايله محشره ديداريم آغلاما

  :سونرا ايمامين كيچيك قيزي سكينه ايرلي گليب، ايمامين اتگيندن توتور
  آهيله بو روزيگاره اود ووررام،-شرار

  گؤزوم باخيب دا گئتسن اگر اؤزومو اؤلدوررم
  ي بابا قيل مني بلا گردانآماند

  .او قان ايچينده ياتان اكبريم سنه قوربان
  :ين سكينه بو سؤزلري  دئيير آردينجاآتاسيندن اؤنجه سو ايسته

  اليمه بير ده اگر جام آلام  كسين اليمي
  .ديليمده بير ده اگر سو دئسم كسين ديليمي

  :ايمام
  زي بسكي لاختالانيب، قان علي دوداغيندا

  يليجي ياتميري غلافيندا آتام علي ق
  گئديم ، آليم قانيمي وئر  قيزيم مؤهلت

  .بو ايكي باشلي قيليچ بلكه  بير اولا راحت
  

ي ايله ويداعلاشير دوشمنه قارشي مئيـدانا گليـر  و بـو رجزلـري             = بئيت ا  -سونرا ايمام بير بير اهل    
  :اوْخور

  دون دارا منم-خلافتده بوگون ائي قوم-تخت
  . زهرا منم-ه دوردانةبو فخرلر بسدير من
  .م خديجه ذوالحسب جده-جديم محمد، لقب

  .او ادنا منم-تفسير. لولا كي اولموش مونتخب
  حئيدر تك آچسام پنجه مي گاو ايله ماهيدن كئچر،

  .هونرده قهريله چنگال آچان عنقا منم-قاف
  هرچند عباس و علي داغي بوكوبدور قامتيم،



  ٢٣٩.وا منمبيپر-لردن يوخ غميم چون شير بو ياره
  

  لر  روضه١٧-٣

دن   سـينه   روضـه تماميلـه   . ني روضه خانلار اوْخويارلار  روضه اصلينده نظم ونثر پارچالاريدير             روضه
بعضــا ده نوحــه . ســراليق اوْلــور  نقــل اوْلار و اونــدا مجليســين حــال وهاواســينا موناســيب بديهــه

بير . نين قالانينا قاييدارلار  يئنيدن نوحهنين ان تراژيك يئرينده قيسا بير روضه اوْخويوب ،           خانلارنوحه
چوخ وعظ مجليسلرينده ده واعظين اساس سؤزلري قوتارديقدان سوْنرا قيسا بير روضه ايله ذيكري              

لرينـدن باشـقا    سي  روضـه   ايمام حوسئينين  عاشورا گونو  و ابولفضلين تاسوعا گئجه         .موصيبت ائدر 
روقيه خـانيم  -سي ، حضرت ، حر ابن رياحي روضه   سي  علي اصغر روضه  : لر بونلاردير   مشهور روضه 

موسلومون  بالالاري، مصيب و   …موسليم و –علي اكبر ، جناب     -قاسيم، حضرت -سي، جنابي   روضه
  ..لري مختار  روضه

ني بير نئچه عربجـه عيبـاره ايلـه پيغمبـردن و اونـون اولادينـدان مـدح                   روضه خانلار معمولا روضه   
صـلواتدان سـوْنرا   .ندن ايسـترلر اوجـالي بيـر صـلوات چئويرسـينلر     رك باشلار و ، مجليس اهلي      ائده

دن   مجليسده كي پيچيلتيلار سوسار و هامي ديقتله روضه خانا قولاق آسارلار روضه خان بير موقدمه              
سوْنرا تدريج ايله لحنيني دَييشديريب،نهايت حزين و آغلاديجي آهنگ ايله معصوملاريميزين باشينا           

لر اوْخويارللار ،چوخ واختلار روضه       يئري گلينجه ده يانيقلي نوحه    .نلادارلارگلن احوالاتي جماعته آ   
نـين اوخودوغـو      اردبيللـي داوود عليـزاده    ميثـال اوچـون       .خان اؤزو ده جماعته قوشولوب آغلايار     

  :لردن بيريني گتيريريك روضه
ؤزوزن گؤرورسـن  ا) فاطيمه خانيما ايشاره ائدير -اليله يوخارييا حضرتي  (خانيم…فاطيمه جان وئرير  

اوًزون حواله ائديرسن، من اوْخويـورام    . آند اوْلا اوًز جانينا هئچ فيكريمه گلمزدي بورادا بونو دئييم           
  ) هامي ديقتله قولاق آسير.(

  :دئيير.…نين عوًمرونون آخير گونلريدي  فاطيمه
  .دي  هامي گئتسين…علي ) جماعتده آغلاشما! (اوغلو اوتاغي خلوت ائله  عمي-

  :  بويوردومولا
  .هامي گئتسين-

  :دئدي
  )جماعتده آغلاشما واينلشمه.(علي زينبه ديً گلسين-

  . سيفاريشاتي بوًيوك قيزينا اوْلار نين عومده  آخي ننه
  .ن سني چاغيرير بالا  تئز اوْل گل زينب ننه-
  .آنام امر ائله -

  :دئدي 
، دردي چوخ اوْلان بـالام      )يرپيربورادا روضه اوْخويان ديزينه چ    !(قيزيم اَيلش ،بالام اَيلش     -

  )آغلاشما،اينلشمه.(اَيلش
  !آنا امر ائله-

  :فاطيمه بويوردو
  . قيزيم اؤلورم  بالا-

  :دئدي
  آنا ،آنا  سنسيز من نئيلرم آنا ؟-
  :بويوردو 

حوسـئنيم  .(قيزيم بوًيوك قيزيم سنسن آنـا ، جـان منيم،جـان سـنين  گـوللريم امانتينـدير           -
  .)امانتيندير

  .آنا امرين ائله.…لر صوبحه كيمي حوسئينه اوًزوم لايلا چاللام مارام گئجهآنا  يات-
  :آغلايا بير كوًينك وئردي زينبه، بويوردو -فاطيمه آغلايا

 قيـزيم آخيـر ويداعينـدا    …لر  ياتماميشام اوًزوم بو كوًينگي توخوموشام بالام     زينب گئجه -
رم  اوندا حوسـئينيم گئـدر بيـر داهـا         حوسئن بو كوًينگي ايَنينه گئير،سندن بير خاهيش ائدي       

اوًپرسـن   ائـي   ) الينـي بوغازينـا قويـور   (قاييتماز، اوندا منيم عوضـيمدن بـالامين بوغـازين       
  ٢٤٠)اغلاشما ،اينلشمه(

  .كاستدن كؤچورولموشدور- لر مسجيدينده  ييغيلان ويديو   بو مرثيه تهرانداكي اردبيللي٢٤٠



  
  

  عاشيق ياراديجيليغي -۱۸

  

  عاشيق ياراديجيليغي ۱-۱۸
عاشيق هم ساز . رعاشيق ياراديجيليغي بير نئچه صنعتين ترکيبيندن اوْلوشان مورکّب بير صنعتدي

کارليق ايشلري  عاشيقلار عئيني حالدا بسته. دستان قوشور, ييب هم ده شعر سوًيله, اوْخويور, چاليب
اونلارين ايفاچيليغيندا بعضا موعيّن تئاتر و رقص المانلاري اوًزونو .. ايله ده مشغول اولورلار

  .گوًسترير
بيز بورادا . . سيدير  و عاشيق موسيقي ق ادبياتيلري عاشي نين چوخ اوًنملي حيصه عاشيق ياراديجيليغي

  .جگيک عاشيق ادبياتي حقينده صوًحبت ائده
  

  عاشيق ادبياتي -۲-۱۸
عاشيق .  دئييليرعاشيق ادبياتيساز شاعيرلرينه مخصوص ادبياتا , عاشيق آديله مشهور اولموش

  .ادبياتي ايکي حيصه دن تشکيل اولموشدور
لريندن اولوشان  ق يادا عاشيقانه کاراکتر داشييان و نظم ونثر حيصهقهرمانلي(  عاشيق دستانلاري-۱

  )لري حکايه
 ده تک بير آواز کيمي  عاشيقلارين ايستر داستانلار ايچينده ايسترسه (شعرلري  عاشيق-۲

  ).اوخودوقلاري شعرلر
نلار  آنجاق بعضا ده او٢٤١ْ.نين اساس ياراديجيلاري عاشيقلارين اؤزو اوْلموشدور عاشيق ادبياتي

لريندن و ياخوددا عاشيق اوْلمايان شاعيرلر و ادبياتچيلارين ياراتديقلاري  باشقا خلق ادبياتي نومونه
  .اثرلردن فايدالانيرلار

, واقيفهابئله . مثلا عاشيقلارين اؤخودوغو بعضي باياتيلار خلقين شيفاهي ادبياتيندان آلينميشدير
نين ده بير چوخ   شعير قوشان خلق شاعيرلري کيمي عاشيق طرزيندهخان تئليم, ميرزا ماذون

  .دير شعيرلري عاشيقلارين ديلينده گزمکده

   ايسيملر و تئرمينلر241 



  

  :عاشيق سؤزونون آنلامي
آغ , )/d/d(دده, )ozan (اوْزان, (varsaq)وارساق, )baxwi( باخشي عاشيغا کئچميشده 

  .و کيمي آدلار وئريلميشدير  )yanwaq(و يانشاق ) iwiq(ايشيق, )\saqqal a(ساققال
جي عصيردن -۸سونرالار , جي عصيرلرده وارساق-۷جي و -۶مير علي سيدوفا گؤره عاشيقلارا 

قورقوتدا اوزاندان علاوه دده سوًزو ده   کيتابي دده. جو عصره قدر اوزان سوًزو ايشلنميشدير-۱۰
بير ائل ساققال و عاقيل  آنجاق دده دئديکده اوزانليغي ايله برابر هم ده بيليجي و آغ. نيلير ايشله

  .آتاسي نظرده توتولور
لرين سونوندا بئله بير  نئجه کي اوغوزنامه. لر اولموشلار لرين ياراديجيسي دده اکثر اوغوزنامه

  :لره راست گليريک عيباره
 يئگنکين اولسون  دي بو اوغوزنامه سوًي سوًيله, م قورقود گليبن بوْي بوْيلادي دده

  . دئدي
دونيا گوًرموش خلق ايچينده چوخلو حوًرمت قازانميش , امان سونرالار حتي گونوموزه قدر قوج

  .دئييرلر" دده" ساققاللارا  آغ
ده حوًکومت  ايسترسه , جي عصرده تبريزده ياشايان دده عوًمر ايستر عادي جماعت-۱۵مثلا 

لرله  قويونلو اوزون حسن دفعه ساققال اوزان ايميش و آغ باشچيلاري طرفيندن چوخ سايغيلي بير آغ
  ٢٤٢.ونون گوًروشونه گئتميشديرا

بيزه معلومدور کي اسکي .  سوًزوندن عمله گلميشديرايشيقچيلره گوًره عاشيق سؤزو  بعضي نظريه
 ده عاشيغا اولان حؤرمتلرينه گوًره اونا  بلکه,  زامانلاردا تورک ائللري ايشيغي قوتسال بيلميشلر

سؤزلرينده ده بئله بير " آغ ساققال"  و" دده", " حق عاشيغي"نئجه کي . ايشيق آدي وئريلميشدير
  .قوتسالليق واردير

  .اوغلو داستانيندا اولان بو ميصراعلاردا دا بئله بير آنلام ايفاده اولموشدور کور
  ,من عاشيغام: کوراوغلو دئر

  .عاشيق دئييلم ايشيغام
رک ديلينه  لاکين محمد فوًاد کؤپرولوزاده  عاشيق سؤزونون محض پوزولاراق ايشيق طرزينده تو

   .يير کئچديگيني سوًيله

  . دده عومر تبريزده ده وفات ائتميش و مزاري تبرزين باغ شوماليندا دير242 



نئجه کي . سيني ايدّعا ائتميشلر  سؤزوندن عمله گلمه)٢٤٣awilamaq(آشيلاماقبعضيلري ده اوْنو 
  .دئييرلر =[awule)  (چي و آواز اوخويان آشوله )awule(يه آشوله اؤزبکلر مئلودي

  .  دولو اولان معناسيندا بيلميشلرآنجاق اکثر آراشديرماچيلار عاشيق سوًزونون آنلاميني اورگي عشقله
بيليريک عاشيق سوًزو  يونوس امره دن بو يانا آذربايجاندا و آنادولودا ايشلنمگه باشلادي يونوس 

 کيمي عاشقاسگي قايناقلاردا دا هميشه عاشيق سوًزو . امره حقه عاشيق بير درويش و اوزان ايدي 
  :ايميش) âw=q(نين تلفوظو  در ده او کلمهيازيلميش و معلوم اولدوغونا گوًره سون ايللره ق

Âw=qs/ns/ /g/r                  
H`n/r=n= g[ster244       

  243  ايستي سويو سويوق سويا قاتاراق ايلينديرمک: آشيلاماق 
  کوراوغلو اوپراسي244

  



  

  :عاشيق شعري فورملاري  -۱۹
  

نين فورملاري عاشيق هاوالاريله دوغما   عاشيق شعرلري. عاشيق شعرلري تماميله هيجا وزنينده دير
آشاغيدا بو شعر فورملاري حاققيندا . بير هيجاليدير ناو, سکگيز, بونلار عوموما يئددي. يارانميشدير

  :جک داها دا گئنيش معلومات وئريله

  :باياتي-۱-۱۹
ايسترسه ده عاشيق ادبياتيندا چوخ يايغين شعر , بو شعر فورماسي ايستر عادي خلق ايچينده 

آغيلار , يلالاربوتون لا, خلق ايچينده باياتي آديله مشهور اولان شعرلردن باشقا. فورملارينداندير
  . ده همين فورمدادير... و هولاوارلار و 

. باياتيلارين فورمو حقينده  کئچميشده کيتابيميزين باياتيلار بؤلومونده ايضاحات وئريلميشدير
  .هر ميصراعيندا يئددي هيجاسي اولان کيچيک شعرلردير, اونلار دؤرد ميصراعلي

   قافيه دوزولوشو ايسه  
a/a/x/a   

  :دير بوًلگوسو ده بئله. ر فورموندادي
4+3=7

باياتيلارين بير چوخو عادي خلق طرفيندن دئييلديگي کيمي بير پاراسيني دا عاشيقلار 
, "من عاشيقام", "من عاشيق"بو نوع باياتيلارين ايلک ميصراعيندا بير چوخ واقتلار . قوشموشلار

رين سؤيله ديگي بير چوخ عاشيقلا. لره راست گلمک اولور  کيمي عيباره"عاشيغام", "عاشيق"
  .باياتيلار ديلدن ديله دوشموش و تماميله خلقين مالي اولموشدور

  .  ديرساري عاشيقآذربايجاندا ان مشهور باياتي سؤيله ين عاشيق  
  :آدلي سئوگيليسينه قوشدوغو باياتيلاردان بير نئچه اؤرنک آشاغيدا وئريلير ياخشي اونون

  
  من عاشيق بو داغ ايلن

  يش بوداق ايلنگول سينم
  سنه ياخشي دئمزلر

  .من اؤلسم بو داغ ايلن
  



  من عاشيق اودا ياندي
  او دا ياندي, اود توتدو

  من يئريديم, يار چکدي
  .من چکديم او داياندي

  
  من عاشيغام قانلي گول

  قانلي گول, قانلي سئويش
  يئميش بولبول باغريني

  .چيخميش آغزي قانلي گول
  

  من عاشيق بو دار گونده
  .ي بودار گوندهغم من

  کوًنلوم ايستر ياريني 
  .يدي بو دار گونده گله

  
  عاشيق يامانا گله
  دردين يامانا  گله

  ياخشييا گئده, ياخشي
  .يامانا گله, يامان

  
ايله ...)  سي و قاراباغ شيکسته, زيل شيکسته: مثلا ( باياتي هم اؤزونه مخصوص عاشيق هاوالاري 

) جيغالي تجنيسده اولدوغو کيمي(رين بندلري آراسيندا هم ده بعضا باشقا قوشمالا, اوخونار
  .اوخونار

  

  گرايلي-۲-۱۹
گرايلي هر ميصراعيندا سکگيز هيجاسي اولان و بير نئچه دؤرد ميصراعلي بندلردن اولوشان عاشيق 

  .شعريدير
  .  کيمي شکيللري وارديرديل دوًنمز, قايتارما, ناغاراتلي, ساللاما, نين جيغاليگرايلي 



  :ي نين باشقا اوًنملي اوًزلليکلري بونلاردان عيبارتديرگرايل
  ٢٤٥.نين ان آزي اوچ بندي و معمولا بئش بندي واردير گرايلي-۲-۱
: گرايليدا قافيه دوزولوشو آشاغيداکي فورمدا اولور-۲-۲

x/a/x/a  
b/b/b/a
c/c/c/a

d/d/d/a
      .   سون بندده شعري قوشان شاعيرين ويا عاشيغين آدي گلير-۲-۳
  : آشاغيداکي موْدلده ديرنين بولگوًسو نين ميصراعلاري  گرايلي-۲-۴

4+4=8
  .لردن اولوشموشدور  هيجالي کلمه يادا کلمه۴دئمک هر سکگيز هيجالي ميصراع ايکي 

آنجاق بونو دا قئيد ائتمک لازيمدير کي بوًلگو ياخود تقطيع قايداسي باشقا يوخاريدا سايديغيميز 
.ينيلماز دئييل و عاشيغين ميصراعلاردا بوًلگو قايداسيني پوزماغا ايختياري چاتيرقايدالار قدر قاچ

  :گرايلي شعر فورماسيندان اورنک اوچون عاشيق قورباني و خسته قاسيمدا ن ايکي شعر وئريلير
  

  دولانا , دولانا 
  آلچاق يئردن دومان قالخار-۱
  دولانا, داغي دولانا-۲
  گوًي اوزونو آلار بولود-۳
  دولانا, اهي دولانام-۴
  
  کيمي نوًکر, کيمي آغا -۵
  نوًکر اولان جفا چکر-۶
   بولبول آغلار قان ياش توکر-۷
  دولانا, باغي دولانا-۸
  
  قورباني مورادا يئتدي-۹

  جانان گلدي بوندان اوًتدو-۱۰
  نوبات گلدي منه يئتدي-۱۱

  .دير او دا همين عاشيق شعرينين عوموما بئش بنددن عيبارت اولدوغونو گوًسترمکده.  بئش دئييليرساوه ماحاليندا گرايلي و قوشمايا245



  دولانا, ساقي دولانا-۱۲
   

  سونالار کيمي
  وغرونا-نه باخيرسان اوغرون   -۱
  .لر کيمي منه بيگانا   -۲
   دوروم دولانيم باشينا  -۳
  .لر کيمي شاما پروانا   -۴
  
  دوست قاپيسيندا دوستاغام   -۵
  تئللرينه چوخ موشتاغام   -۶
  يار اليندن دويون داغام   -۷
  .داغداکي لالالار کيمي  -۸
  
   تيکمه داشليخسته قاسيم   -۹

  گؤزو ياشلي, گؤنلو غملي  -۱۰
  و ياشيل باشليگؤلدن اوچد  -۱۱
  .سيلکيندي سونالار کيمي  -۱۲

  
بيريله -جو ميصراعلار بير-۴جي و -۲دا  ايلک بندين  گوًروندوگو کيمي بو سون  گرايليلاردا

  :باشقا بندلرين سون ميصراعي دا عيني قافيه ده دوزولموشدور. لنميشدير قافيه
  دولانا, ساقي دولانا/ نا دولا, باغي دولانا/دولانا , ماهي دولانا/ دولانا, داغي دولانا

  .سونالار کيمي/ لالالار کيمي/  پروانالار کيمي/  بيگانالار کيمي
   ٢٤٦.جو ميصراعلاري قافيه باخيميندان آزاددير -۳ جي و -۱ايلک بندين 

  .دير  ده باشقا بندلرين ايلکين اوچ ميصراعي عيني قافيه
  تدي يئ/ اوًتدو/ يئتدي,                 توًکر /چکر/نوًکر

  .باشلي/ياشلي / داشلي,   داغام / موشتاغام/ دوستاغام

  .آنجاق عاشيغين بونا ايجباري يوخدور. لنيرلر  بيريله قافيه-بونا باخماياراق کي بعضا بونلار دا بير246
  



هم ده  بندلرين سون , جو ميصراعيندا  -۹بوًلگو باخيميندان گوًروندوگو کيمي ايلک شعرين 
  :ميصراعلاريندا بوًلگ پوزولموشدور

  رادا يئتدي/     قورباني مو        
  دولانا, نا/      باغي دولا         

 جي ميصراعلاردا -۱۲جي  و -۸, جي-۵, جو-۴, جو-۳, جي-۲رينده ايسه سونالار کيمي شع
  .بوًلگو  قايداسي پوزولموشدور

  

  قوشما  - ۳-۱۹
  .نين ان يايغين نوعو ساييلماقدادير قوشما عاشيق شعري

گرايلي اوچون سايديغيميز اؤزلليکلرين هاميسي قوشمادا دا واردير و اونلاري اساس فرقلنديرن 
  .دير  ساييندا و بوًلگودهجهت هيجالارين

  .قوشمالاردا هر ميصراعين اون بير هيجاسي وار
  :ميصراعلارين بوًلگوسونون  ايکي فورمولو واردير

  : بعضي قوشمالاردا
4+4+3=11

  :بير پاراسيندا ايسه
6+5=11

 ايفا باشقا فرقلي جهت ايسه بودور کي گرايلي قوشمايا گوًره داها دا اويناق بير عاشيق هاوالاريله
  .اولونار

کيمي شکيللري " موستزاد–قوشما "و , "گوللو قافيه", "آياقلي قوشما" ,"قوشا يارپاق" قوشمانين 
  .واردير

  :اوًرنک اوچون آشاغيدا عاشيق علسگردن  ايکي قوشما وئريلميشدير
  

  اينجيمرم
  ايستر قول ائيله,    ايستر دارا چکدير   -۱
  .مقوْيموشام امرينه   قوْل اينجيمر  -۲
  حسرتيندن مجنون   اولدوم صحرادا  -۳
  .آليرسان جانيمي     آل اينجيمرم  -۴
  



  سوْلانام, حسرتيندن ساراليبان   -۵
  باشينا دولانام, ايذين وئرسن يار  -۶
  يوز يول تالانام,    اللي يول چاپيلام  -۷
  .مال اينجيمرم,  بير شئي دئييل دولت  -۸
  
  علسگرم يانديم    عشق آتاشيندا  -۹

  قاشيندا, گوًزوم قالدي کيپريگينده  -۱۰
  قازدير مزاريمي چشمه باشيندا  -۱۱
  .م اوسته يول اينجيمرم سالدير سينه  -۱۲

  
جو -۱۰ جي و -۶, جي-۵آنجاق بندين . دير ۶+۵=۱۱ بو قوشمادا گوًروندوگو کيمي بوًلگو عياري 

  :ميصراعلاردا بوًلگو پوزولموشدور
  نامسوْلا, ليبان   /      حسرتيندن سارا 

  شينا دولانام /   با    , ايذين وئرسن يار  
  قاشيندا, گينده/  گوًزوم قالدي کيپري    

  
  دوشدو 

  چشمه باشيندا, چرشنبه گونونده  -۱
  .گوًزلريم آلاگوًز جانانا دوشدو  -۲
  مدن کئچدي سينه, آتدي موٍژگان اوخون  -۳
  .بالاسي جانيما دوشدو, قاداسي  -۴
  
  يمي بيلديدرد, ديم ايشارت ائيله  -۵
  ديلدي هم  اهلي, هم چوخ گوًزل ايدي  -۶
  .گوًزوندن گولدو, باشيني بولادي  -۷
  .گولنده قاداسي قانيما دوشدو  -۸
  
  علسگرم هر علمدن حالييام  -۹

  .من يارالييام, دئديم سن طبيبسن  -۱۰



  اوًزگه مالييام, دئدي نيشانلييام  -۱۱
  .قاناديم يانيما دوشدو-سيندي قول  -۱۲

  
  :رک پوزولموشدور نين  اورتاسينا دوشه جو  ميصراعدا بوًلگو کلمه-۹دا دا بو قوشما

  .ميدن حالييام/   علسگرم هر عل     
  

ديواني-۴-۱۹
.ديواني شعر فورماسيندا هر ميصراعدا اون بئش هيجا وار

عين اوچونجو ميصرا, دوًردونجو ميصراعلاري هم قافيه, ايکي, بيرينجي بندين بير: ه گلديکده   قافيه
  :باشقا سوًزله ديواني ده قافيه  دوزولوشو آشاغيدا گوًستريلن موْدلده دير. سي ايسه آزاددير قافيه

a/a/x/a
b/b/b/a
c/c/c/a

:نين بوًلگوسو ايکي نوع اولا بيلير ديواني
  

8+7=15
7+8=15  

......     اني وشاه ختايي ديو" " ديواني : " دن نين دا اوًزونه مخصوص هاوالاري وار اوجومله ديواني
  .آد آپارماق اولار

  .آذربايجاندا عاشيق قورباني نين ديوانيلري داها چوخ شوًهرت قازانميشدير
  :اوًرنک اوچون آشاغيدا ايکي ديواني بالوْولو ميسکيندن وئريلير

  
  اينجيدي

  نه دئدين يار اينجيدي, ديليم سني لال ائدرم 
  اينجيديقورخورام مار , زولفوندن اوْوسون گوًتوررم 

  خالوار ايله گوًتورون, نئچه ناقه گتيرين
  .بير درده دوچار اولموشام درد منده زار اينجيدي

  
  مين داغينا مين بير يئرده يارام واردي باخ سينه

  ساغينا, پروانه تک دولانايديم هم سولونا 



  وئرين يار قوجاغينا, بوش قالدي قفس, جان چيخدي
  .اينجيدي, داريارسيز مزارا قويمايين گور اولو 

  
  يار قاپيندا خسته دوشدوم رحم ائيله سن ساييلام

  او حوسنونون زکاتيندان هر نه وئرسن قاييلام
  من زولفونه ماييلام, گول بولبوله, بولبول گوله

  .اينجيدي,  دهانينا دوزولنلر صدفدي يار
  

  زولفونه شانه ووراندا قالماز منده اختيار 
  ورديگارگوًزلليگي سنه وئريب قودرتي پر

  گئيينيبسن آل ياشيلا باشدا تيرمه زرنيگار
  .ياري گئيديگي نارينجي ديميسکينين من فاغير 

  
  جک گئده

  .جک قودرت الدن گئده,  لنمه دلي گوًنول غورّه
  .ياخشي يامان گئدجک, جهد ائله ياخشيليق ائيله

  هر گلن کوًچوب گئدر, بو دونيا کاروانسارادي
  .لار گئده جکآدم ايلن حوّا کيمي يارانان

  
  کي تر شوو ايلن وورما مظلوم باشينا الينده

  جهد ائله سويوق سو قاتما خلقين ايستي آشينا
  ظولم ائديب قارداشينا, چوخون بو دونيا آلداديب

  .جک هم خطا کار چشمي گيريان گئده, هم ظولومکار 
  

  آخيرته خئيري واردي سوروش بيمار حاليني
  ئتيم مالينيآجيندان ال آياق چالسان يئمه ي

  آليني, زيوريني , سوياجاقلار پالتاريني 
  .جک آخير جانسيز بدنينه بئش آرشين خام گئده

  



  نه ييغيرسان دونيا مالين توًکوب گئدرسن هامي
   جينّه حؤکم ائدردي هاني سولئيمان هاني-اينسي
  حرامي تاني,  غافيل اولما حلالميسکينفاغير 

  .جک لذت چکر لبي خندان گئده, زحمت چکن 
  

موخمّس-۵-۱۹
ايلک بندين بوتون ,هر بندينده بئش ميصراعي و هر ميصراعدا ايسه اون آلتي هيجاسي وار

  :دئمک قافيه دوزولوشو آشاغيداکي مودلده اولور.دير قافيه بيريله هم-ميصراعلاري بير
a/a/a/a/a
b/b/b/b/a
c/c/c/c/a

ي يئره پارچالايار و هر بندي اون عاشيقلار موخمسي اوخوياندا اونون ميصراعلاريني ايک
.ميصراعلي شعر کيمي اوخويارلار

  :دير بوًلگو آشاغيداکي موْدلده
8+8=16

  :اوًرنک اولاراق عاشيق شمشيردن بير موخمس 
  

  عميم قيزي 
  !قاش قاباغين توً کمه بئله

  آ جان آلان عميم قيزي
  ,دي دردين؟  سؤيله بيليم نه

  ائيله بيان عميم قيزي 
  , رين يئر سوپوروردوداقلا

  گولر باخان عميم قيزي
  گوًزللر ريشخند ائدر 

  سنه اينان عميم قيزي
    ,آراميزدا اولماليدير

  .ايمان عميم قيزي,  ايلقار
***  



  من سني اوشاق ايکن
  . اون دوًرد ياشيندا سئوميشم

  ,قانلي گول يايلاسيندا 
  .داغين باشيندا سئوميشم

  قارتاللار اوزاق باخان 
  .يندا سئوميشمکهليک داش

  , آلا گوًزه عاشيق اولوب
  .قلم قاشين دا سئوميشم

  ,شأنينه باغلاديم کيتاب 
  .يازديم داستان عميم قيزي

***  
  , سنه من اووچو اولوب 

  .ميشم اوولاقلاردا ايزله
  پونهان اولان سيرّيميزي 

  .ميشم دانيشمادان گيزله
  , نوقصانينا دينمه ميشم 

  .ميشم زلهوًخاطيريني گ
  , يالان ساتماميشام سنه 

  .نه اولوبسا دوز دئميشم
  , منده گوناه دئ وارمي گوًر 

  جانيم قوربان عميم قيزي؟
***  

  , نه سني آلان اولار 
  .نه ده منه اولار گلن

  , قان چکيليب, ات توًکولوب
  .قورو بدن, قاليب سوموک 

  باخما موخنّث سوًزونه 
  بلکه سني وار اوًيردن

  بيرينه -جان دئييب بير



  يک آخي ندن؟ سئويشمه
  کيمي اولار سنه شمشير 

  .کيم مهريبان عميم قيزي
  .اونون جيغالي نوعو ده واردير. موخمّسه  بئشليک ده دئيرلر

آشاغيدا . نين موخمسلري هاميدان آرتيق مشهوردور آذربايجان عاشيقلاري ايچينده موللا جومه
  .يلميشديراونون جيغالي موخمسلريندن ايکي بندي اوًرنک اوچون وئر

  
  ناگهان گوًردو گوًزوم 

  .سن تکي اينساني پري
  ملاکه سن, حوريسن

  .جنّتين قيلماني پري
  يارالار ملهميسن

  .دردلرين درماني پري
  گوًزللر سرداريسان

  .محبوبلارين خاني پري
  شاه کيمي تاختا چيخيب

  .ائدرسن ديواني پري
***  

   ديوانينا گلرم
   ايکرام قيلارام-عيزّتي

   قالارامخيدمتينده
  قول قوربانين اولارام

  سن اگر قبول ائله
   قول بوينونا سالارام

  قولوم بوينوندا
  اليم قوينوندا

  چيينيم چيينينده
  عشقين بئينيمده

  کوًينک کيمي, سارماشيب



  دوروم سنين اَينينده
  اَينينه آل مني گل  

  .قات بو جاني جانا پري
  

 ايفاچيليقدا بعضي  بو نقيصه. کليگي واريوخاريدا گوًروندوگو کيمي ميصراعلار هيجا اسگي
  .هيجالارين اوزاديلماسيله دولدورور

  
. آشاغيداکي جدولده عاشيق شعرينين اساس فورملارينين اوًزلليکلري وئريلميشدير

 A-A-X-A 7=3+4 7 14  باياتي
  گرايلي

3<,= 4 8 4+4=8 
X-A-X-A
B-B-B-A
C-C-C-A 

  قوشما
3<,= 4 11 

6+5=11 
و يا
4+4+3=11 

X-A-X-A
B-B-B-A
C-C-C-A 

  ديواني
3<,= 4 15 

7+8=15 
ويا
8+7=15 

A-A-X-A
B-B-B-A
C-C-C-A 

  سموخمّ

3<,= 5 16 8+8=16 
A-A-A-A-A 
B-B-B-B-A 
C-C-C-C-A 
D-D-D-D-A 

  



تجنيس-۶-۱۹
  . سوًزلر ايشلنن شعره تجنيس دئييلير ٢٤٧قافيه و رديفينده جيناس

  :تجنيس صنعتي موختليف شعر شکيللري ايله مئيدانا گله بيلر
آياقلي ", "دوداق ديمز تجنيس", "موستزاد تجنيس", "گرايلي تجنيس" ,"باياتي تجنيس, "تجنيس"

  . و بو کيمي نوعلري وار, تجنيس
اق شاعيردن بوًيوک باجاريق و اوستادليق طلب ائدير اونا گوًره ده  هر عاشيق بو تجنيس ياراتم

  .مئيداندا آتيني چاپا بيلمه ميشدير
  . تجنيس عوموما بئش بنددن آرتيق اولماز

  .عاشيق عاباس توفارقانلي تجنيسلريندن بعضي بندلري وئريلير, اوًرنک اوچون عاشيق قورباني
  

  يار ايچينبورا گلديم :  دئرقورباني
  يار ايچين, دوغرا باغريم , کس جيگريم 

  يار  اودوکي ياردان سونرا يار ايچين
  . يارا اوز, زولف داغيدا , ياخا ييرتا 

×××  
  .يوز گوندو, زولف بولوتدو, قاباق آيدي 

  .حسرتيندن بير ساعاتيم يوز گوندو
   اوزگوندوقول عاباسيمهئچ دئميرسن 

  .انغم باشيندان توتار درد آياغيند
  
  

  :آشاغيدا  عاشيق علسگرين بير تجنيسيني اوخويوروق
  آي  اوزه اوزه

  آي نازنين دردين منيم جانيمي 
  اوزه, لده آي اوزه آز قاليب اينجه

  آليبسان اليمدن دين ايمانيمي
  اوزه,ييبسن آي اوزه موشتاق ائيله

  .آدلانيربيريله فرقلنن سوًزلر جيناس - آنجاق معنا اعتيباريله بير, فورمجا عئيني247
  



  
  دردي مي؟, يار مسکنيم آستانامي 

  کاميل باغبان گولو باغدان درديمي؟
  موروت دردين منيم درديمي بيآ 

  .يوزه,  يئتيريب آي يوزه, آرتيريب
  

  يازيق علسگري اودا ساليبدي 
  اودا ساليبدي, فلک گوًزدن ساليب

  چشمه کناريندا اودا ساليبدي
  .اوزه, جوموب سوناکيمي  آي اوزه

  

جيغالي تجنيس-۷-۱۹
.ي تجنيس دئييلرجيغال, هر بندين اورتاسيندا جيناسلي بير باياتيسي اولان تجنيسه

  :آشاغيدا اوًرنک اولاراق عاشيق علسگرين بير جيغالي تجنيسي وئريلير
  

  عاريف اولان بير اود دوشوب جانيما
  دوًنديب  آ  ياغا  مني, اريديب 

  يوخ عاشيق آي آغا
  يئتميش دادا آي آغا

  سي جانيم ايللر خسته
  .يار گلدي قالخ آياغا

  آغا اولان قولون نظردن سالماز 
  .ندن سالما آي آغا منينظري

  
  کاميل اووچو اوون گوًرجک سينايا
  اوخو درسين ازل باشدان سين آيه

  يوخ عاشيق سين آيه
  يه تر داملايان سينه



  نين گوًزو دوشموش خسته
  .يه يئتگين نار تر سينه

  وعده يئتدي سينه  يَه, عوًمر آزالدي
  .بير گون ده بوکرلر آي آغا مني

***  
  دير يب اينجهمنيم ياريم ياشيل گئي

  دور , اينجه کمر اينجه بئله اينجي
  يوخ عاشيق اينجي دور

  .اينجي دور,مرجان , اينجي
  يامان اولار بد قونشو

  .قونشو اينجيدير-قوهوم
  خسته دوشدوم بودرد مني اينجيدير

  . توت اليمدن قالدير آياغا مني
***  

   دادا گلدي بودو يارعلسگرم
  بايقولارين مسکنيدي بو ديار

  عاشيق بودو ياريوخ 
  ين بو ديار گول بسله

  جانيم صاداغا اولسون
  .قبولدورسا بودو يار

  آل خنجري باغريم باشين بودا يار
  .ائل ايچينده سالما آياغا مني

  

دوداق دَيمز-۸-۱۹
  .دوداق ديَمزي اوستاد عاشيقلار اوًز سوًز باجاريقلاريني بيلديرمک اوچون ياراتميشلار

) پ کيمي صاميتلردن, م, ب( سي لازيم گلن صاميتلردن   بيرينه دَيمه-بيربو شعرلرده دوداقلارين 
  ..ايستيفاده اولونماماليدير

  :آشاغيدا آزافلي ميکاييلدان بير دوداق ديمز جيغالي تجنيسي اؤرنک اوچون وئريلير



  قارالار کئچر
  لر ايچينده دقيقه, ايللر , آيلار 

  .کئچر, قيشي قار آلار, يازي  چيچک 
  قار آلار کئچرعاشيق 

  آغلار قارالار کئچر
  داغ آتان, دن يئر تيتره

  .اجل قارالار کئچر
  سن شئيطاندان خئيير ايسته, آلچاقدان

  .قارالار کئچر, جانيندان شر کئچر
***  

  هردن سالا يادا طالعين-هردن
  چتين دردي ساتا يادا طالعين
  عاشيق يادا طالعين
  قهرين يا دا طالعين

  چتين داردا يئتيشسين 
  سالسين يادا طالعين

  يا چرخي گرديشين يا دا طالعين
  .يانديرار چيراغين قارالار کئچر

***  
   شيکاري آتاندا ياخشيآزافلي

  آنان دا ياخشيدير آتان دا ياخشي
  عاشيق آتاندا ياخشي

  صياد آت آندا ياخشي
  اَيري اَيريني سسلر

  .دئير آتان دا ياخشي
  قضا قدرلره آتان دا ياخشي

  .اني قارالار کئچرقانانلارين ق



   مضمون اعتيبارينا گوًره آدلانان عاشيق شعرلري-۲۰

 نن بديعي صنعتلر يوخاريدا سايديغيميز عاشيق شعرلري اوَز فورملارينا گوَره يادا اوندا ايشله
آنجاق مضمون اعتيباريله ده اونلار آدلانميشلار  ميثال اوچون . اعتيباريله آدلانديريلميشلار

  .   دن  دن آد چکمک اولار ودنامه و دئييشمهوج, اوستادنامه
  

اوستادنامه-۱-۲۰
اونلاردا اولو . آميز سوًزلردير ديگي نصيحت آديندان گوًروندوگو کيمي اوستاد عاشيقلارين سوًيله

  .لري عکس اولموشدور عاشيقلاريميزين دونيا گوًروشو و حيات تجروبه
, يه و وزني ايله اويغونلاشديريليبلرده آتا سؤزلري شعرين قاف چوخ زمان اوستادنامه

   ٢٤٨.کيمي وئريلير اوستادنامه
ايکي , اوًزو ده بير دئييل. بير قايدا اولاراق عاشيقلار داستانا باشلامازدان اول اوستادنامه اوخويارلار

  .اوچ اوستادنامه اوخويوب سونرا اصل مطلبه باشلارلار, دئييل
لي نثر  سوًزونو قافيه زان دده قورقود ديلينده بير چوخلو آتادده قورقود کيتابيندا دا اثرين اولينده او

نين چوخ قديم  نگي مک گله کي بو دا دستاندان اول اوستادنامه سؤيله. پارچالاري کيمي وئريلميشدير
  .دير اولدوغونو گوًسترمکده

ي ده لر اکثر قوشما فورموندا اولسالاردا اونون ديواني و گرايلي و موخمس شکيللر اوستادنامه
  .واردير

  .لري ايله داها چوخ مشهور اولان عاشيق خسته قاسيمدير آذربايجان دا عاشيقلار اوستادنامه
  

  : آشاغيدا وئريلير اوًرنک اولاراق عاشيق عاباس توفارقانلي دان ايکي اوستاد نامه
  

  سوز بير اولسا
  بد اصيل اولادي باشدان تانيرام

  .ارياد اوْجاغين ياندير, چوًپ ييغار-چوًر
  مز ناموسون گوًزله, سحر دورار عار

  .سويو توًکر اوًز اوْجاغين سوًندورر

  کوًپوک ياغ اولماز, اولغون جوْشا گلسه 
  باغ اولماز, باغچا , سوًيوت بار گتيرسه

  کوللوک داغ اوْلماز, زيبيل تپه اولسا 
  .يئل اسنده آلچاقلار يئنديرر

  
  عاباس بو سوًزلري دئير سريندن

  ويو گلسين دريندنآرخي قازين س
  ائل بير اولسا داغ اوْينادار يئريندن

  . سينديرار٢٤٩سوًز بير اولسا ضربي گرن
  

  بَيَنمز
  :ييم آي آغالار گلين سيزه سوًيله
  .آلا قارغا شوخ تارلاني  بَيَنمز

  قيزلار آناني, اوْغوللار آتاني 
  .گلينلر ده قايناناني بَيَنمز

  
  دوٍزو, آدام وار دوْلانار صحراني 

  دام وار دوٍشورر گوٍلو نرگيزيآ
  آدام وار گئيمگه تاپانمير بئزي

  .شالي بَيَنمز, آدام وار آل گئيَر
  

  آدام وار چوخ ايشلر ائيلر ايرادا
  آدام وار کي يئته بيلمز مورادا

  آدام وار کي چوًرک تاپماز دونيادا
  .بالي بَيَنمز, آدام وار ياغ يئير

  

  قورويونجا چاتلايان -۲ بينالاردا ديرکلرين آغيرليغي اونون اوستونه گلن يوغون و آنا ديرک                          -۱:       گرن يا کرن 

  آدام وار کي آداملارين ناخشيدي
  ناشيدي,  وار کي آنلامازدي آدام

  آدام وار کي حئيوان اوندان ياخشيدي
  .دينديرنده هئچ اينساني بَيَنمز

  
  آدام وار الينه وئرسن گوٍللر

  آدام وار گوًزونه چکه سن ميللر
   باشينا کوٍللرتوفارقانلي عاباس

  .نه گوٍنه قاليبسان قاري بَيَنمز

  وجود نامه-۲-۲۰
سي  قوجاليق دوورونده موختليف حاللارا دوشمه, گنجليک, ن اوشاقليقني ده اينسان حياتي وجودنامه

اونون گرايلي فورمو دا ايلک . لر اون بير هيجالي قوشمادير اکثر وجودنامه .ييغجام شکيلده وئريلير
   ٢٥٠.دفعه عاشيق  ولي ميسکين طرفيندن دئييلميشدير

  :ئريلير و٢٥١نين قاشقايي واريانتي آشاغيدا کوراوغلودان بير وجودنامه
  

  وجود نامه
  اوچ ياشيندان بئش ياشينا واراندا

  .سن  پتکدن سوزولن بالا دوًنر
  بئش ياشيندان اون ياشينا واراندا
  غوْنچادان آچيلان گوله دوًنرسن

  
  اون دوًردونده سئودا گلر باشينا

  اون بئشينده بير قيز گيرر دوشونه
  چونکو واردين  اييرمينجي ياشينا

  .سئله دوًنرسنبوز بولانليق آزغين 

  اوتوزوندا کهليک کيمي سکرسن
  آل قانلاري توًکرسن, قيلينج چاليب

  قيرخ ياشيندا ال حرامدان چکرسن
  .اوًردگي اوولانميش گوًله دوًنرسن

  
  سينده اليف قدين چکيلر اللي

  آلتميشيندا جاوان بئلين بوکولر
  يئتميشينده تام ديشلرين توًکولر

  .کرواني وورولموش يولا دوًنرسن
  

   قونار ديزينهسيريسکسنينده 
  دوقسانيندا غوبار چوًکر گوًزونه

  چونکو واردين يوزونه: اوغلو دئر کور
  .اوجا داغ باشيندا کوْلا دوًنرسن

  

دئييشمه -۳-۲۰
  . ايکي عاشيغين آراسيندا شعريله ياريشما دئمکدير

آراسيندا اوز وئرن عادي بعضا ايکي عاشيغين آراسيندا ياخود دا داستانلاردا اولان ايکي شخصيتين 
  .ديالوْقا دا دئييشمه دئيرلر

-نک وارميش کي مجليسلرده عاشيقلار خلقين قاباغيندا بير تاريخ بويو عاشيق صنعتينده بئله بير گله
  . سي جوابدان قالسايدي سازي اليندن آلينياردي هانسي. بيريله دئييشرميشلر

سينين زنگينليگي و هر  سوًز خزينه, ئمک قابليتي شعر د البيداهه دئييشن عاشيقلارين اَن چوخ في
  . طرفلي معلوماتا و بيليگه صاحيب اولماسي لازيم گلير

جواب ايسه . رقيبي اولان عاشيقدان اونون جوابيني ايستر, ده عاشيغين بيري بير بند قوشوب دئييشمه
 شعرين سون بندينه تک دوام ياريش. لريله عئيني اولماليدير اوًزو ده دئيشن عاشيغين قافيه, بير بندده

  .ائدر
 کيمي تجنيس, دَيمز دوداقبعضا اوندا . نوعلري وار, باغلاما,بند  قيفيل, زوربا–حربهنين   دئييشمه

: فورملاردان دا ايستيفاده اولونار کي بو دا ياريشمادا نائليت قازانماغي داها دا چتينلشديرر



قارشي طرفده عئيني فورمدا وعئيني , سئچديسهني باشلايان عاشيق هانسي شعر فورمونو  دئييشمه
  .دير قافيه ده اونا جواب وئرملي

  :اوًرنک اوچون آشاغيدا  لزگي احمد ايله خسته قاسيم آراسيندا کئچن بير دئييشمه وئريلير
  

  :لزگي احمد
  :آي دده قاسيم, سندن خبر آليم 

  دورلو حالي وار؟-او نه دير کي دورلو
  آرغاجيدن خلق اولوندو عرشين  نه

  دير کي توخونماميش خالي وار؟ او نه
  

  :خسته قاسيم
  :سنه جواب وئريم آي لزگي احمد

  .دورلو حالي وار-باهاردير کي دورلو
  نوردان خلق اولوندو عرشين آرغاجي
  . او بولوددور توخونماميش قالي وار

  
  :لزگي احمد

  او نه دير کي دايانيبدي داياقسيز؟
  سيز؟دير کي بويانيبدي بوياق او نه

  ,آياقسيز, او نه دير کي دوغار السيز 
  الي وار؟, اوچ آي گئچر آياغي وار

  
  :خسته قاسيم

  .گوًي بير چادير دايانيبدي داياقسيز
  .آيلان گوندو بويانيبدي بوياقسيز

  آياقسيز, قورباغادير دوغار السيز
  .اوچ آي کئچر آياغي وار الي وار

  
  :لزگي احمد



  گلر دالالار:  دئيرلزگي احمد
  آلالار؟, نه قوماشدير ساتان اولماز

  دير کي ديمديگيندن بالالار؟ او نه
  اونه دير کي قاناديندا خالي وار؟

  
  :خسته قاسيم
  ياشدير دالالار:  دئيرخسته قاسيم

  او آغيلدير ساتان اولماز آلالار
  او بوغدادير ديمديگيندن بالالار

  .کپنکدير قاناديندا خالي وار



  

  

  يعاشيق داستانلار -۲۱

  .عاشيق داستانلاري تورک فولکلورونون چوخ يايغين و ان ايري حجملي ژانريدير
يندن سونرا  نثر پارچالاريني عاشيق تعريفله. لريندن اوْلوشور عاشيق داستانلاري نظم و نثر حيصه

  .اوخويار, لريني سازدا چاليب منظوم حيصه
يه  اوچ گئجه–عاشيقلار داستاني ايکي بعضا . داستانلار داها چوخ توي مجليسلرينده ايفا اولونار

  .دانيشيرلار

  نکلر عاشيق داستانلاريندا عومومي گله -۱-۲۱
سيندن  آشاغيدا بونلارين بير نئچه.مکده اوًزلرينه مخصوص مئتودلاري وار  عاشيقلارين دستان سوًيله

  .جگيک سوًز ائده
   
تربيوي , د چکر و اونلاردان يادگار قاليب داستانا باشلامازدان اول اوستاد عاشيقلاردان احتيراملا آ-۱

  ني اوخودوقدان سونرا عاشيقلار بيرينجي اوستادنامه. . اوخويارلار لر اوستادنامهکاراکتر داشييان 
ايکينجي , دئييب " بيز ده دئيک ايکي اولسون, ني بير دئمزلر ايکي دئيرلر   اوستادلار اوستادنامه" -

  سونرادا. ني سوًيلرلر اوستادنامه
دوشمن عوًمرو پوچ . اوچ دئيرلر بيز ده دئيک اوچ اولسون, ني ايکي يوخ اوستادلار اوستادنامه" -

  . اوچونجو اوستادنامه ني ده سوًيلرلر,  دئييب"اولسون
  .ليکله مجليسي بير معنوي روحيه و حال و هوا بوروير بئله

   
لرين  هامي داستانين آديني و حاديثهسوًز يوخ کي . لردن سونرا اصل داستانا باشلارلار اوستادنامه-۲

بير چوخ واقتلار (اونا گوًره ده ايلک اوًنجه  بونو. ليدير نه زامان و هانسي يئرده اوز وئرديگيني بيلمه
  ":مثلا. سوًيلرلر) جواب شکلينده -سوآل

  جگم؟ سيزه کيمدن خبر وئره-
  .قوچ کوراوغلودان-
  قوچ کوراوغلو هادا اَيلَشميشدي؟-
  .بئلده نليچارداخلي چ-



  ويا
  سيزه هاردان خبر وئريم؟-
  .سيندن قاراداغين ورزقان قصبه-
  ورزقاندا کيمدن؟-
  .ايمانلي کيشيدن, مير غافار آدلي بير ديندار-

  ويا
  سيزه هاردان خبر وئريم ؟-
  .اردبيل شهريندن-
  اردبيلده کيمدن؟-

  .شاه ايسماييلين آتاسيندان

 آدلي بير قاپما دوواق)   خوشلوقلا بيتن محبت داستانلارياوًزلليکله سونو( داستانلارين سونو -۳
  . ايله قوتارار موخمّسين ايفاسي

بير , داستانلارين آراسيندا مجليس اهلي يورولماسين دئيه کئچيجي اولاراق داستاندان چيخيب-۴
  .ده داستانا دوًنرلر سونرا يئنه, ير  سوًيله٢٥٢قاراوللي

ني ياريمچيق  يه کئچرکن چوخ زامان قاباقکي حاديثه ر حاديثهدن باشقا بي عاشيقلار بير حاديثه-۵
  مثلا: قويارلار 

  .سيز کيمدن خبر وئريم ؟ قارا کشيشدن, ايندي زيادخان توي تداروکونده اولسون" 
  و يا "
  ."سيندن نين ننه سيزه کيمدن خبر وئريم ؟ آرزي , قمبر خانين يانينا گئتمکده قالسين " 

  .يير لري داها دا آرتيق ماراقلا ايزله و حاديثه,  اينتيظاردا قاليرييجي ليکله دينله بئله
  
موعيّن قاليبلاشميش ) ناغيللاريميزدا اولدوغو کيمي(نين توصيفينده  لري  داستانين بعضي صحنه-۶

  :سوًزلر دن ايستيفاده اولونار
  ::مثلا گوًزللرين وصفينده

  .گول جمالينا تاماشا قيل, اونون خط و خالينا , ايچمه, يئمهآمما نه قيز؟  -
  "اوزاق بير سفره چيخانين حقينده

   شاهين قصرينهآخيردا گليب چاتدي. چوخ گئتدي آز داياندي. آز گئتدي چوخ داياندي -

   سون منزيلهگلدي چاتدي. دوز گئتدي,  تپه-دره, اوز گئتدي,  آز گئتدي-
  :آلينماز و ال چاتماز قالالارين تعريفينده 

  .قاتير گلسه ديرناق سالار, قاناد سالار  بورا قوش گلسه -
قولاق , قو وورورسان. دووارلاري باش چکيب کهکشانه,  قالانين نه اوجو وار نه بوجاغي-

  .توتولور
  .قورباني سازلا دئديگي کيمي سوًزله ده دئدي.  سؤز تماما يئتدي-
  

  :عاشيق داستانلاري نين مضمون اعتيباريله بوًلوملري -۲-۲۱
  

  :يه بوًلونور انلاري مضمون اعتيباريله اوچ دستهعاشيق داست
  : قهرمانليق داستانلاري-۱

  )ستارخان, قاچاق کرم, قاچاق نبي, کوراوغلو , دده قورقود بويلاري ( 
  :محبت داستانلاري-۲

عاشيق عاباس توفارقانلي ايله گولگز ,  صنم عاشيق غريب ايله شاه,  کرم-اصلي(
  ) ايسماييل  شاه , پري

 بونلار عوموما عائيله .لرين هئچ بيرينده يئرلشمير  داستانلاريميز دا واردير کي بو ايکي دستهباشقا-۳
  .:و اخلاق داستانلاري يا دا تاريخي داستانلاردير

  )خسته قاسيمين دربند سفري, سليم شاه, عليخان و پري(

ارماق اوچون ميللي ائلي يابانجي ايشغالچيلارين اليندن قورت, وطني, قهرمانليق داستانلاريندا
ايستيثمارين علئيهينه ميلتيميزين , آزادليق يولوندا يادا ظولمه, لري قهرمانلاريميزين موباريزه

  .دوًيوشلري عکس اولونموشدور
  سي اوغروندا  نين اوًز سئوگي بو داستانلارين بير چوخونون دا موضوعسو داستان قهرماني

, اونلاردان . قهرمانليق داستاني ديللر ازبري ايديايسلاميت دوًنميندن اول تورکلرده بير چوخ 
 داستانلاريندان آد کؤچ, ييش تؤره, بوز قورد, اوغوز خاقان, گؤي تورک, هون, شو, افراسياب

دده قورقود داستانلاري دا اصلينده ايسلاميتدن اول يارانميش آنجاق ايسلاميتدن . آپارماق اولار
نهايت يازييا , يله کئچرک  بليرلي دَييشيکليکلره اوغراييبسونرا دا اوزون ايللر بويو نسيلدن نس



: ايسلاميتدن سونرا آذربايجاندا يارانان قهرمانليق داستانلاريميز بونلاردان عيبارتدير. آلينميشدير
  . داستانيجوجي خانخوراساندا دا . ستارخان, قاچاق نبي, قاچاق کرم, موللا نور , کوراوغلو

  . لو داستاني بوتون تورک دونياسينا عاييدديربونلارين ايچينده کوراوغ
  

  دده قورقود بويلاري
دده قورقود داستانلارينين يارانما تاريخي ايسلاميتدن قديمکي زامانلارا , قاباقجا دئييلديگي کيمي

اونا گوًره ده داستانلاردا هر ايکي دورون . قاييتسادا يازييا آلينما تاريخي ايسلاميتدن سونرا ايميش 
( ايکي بوي  کيتابدا بير موقدمه و اون. نه مخصوص کولتورل اوًزلليکلرينه راست گلمک اولوراوًزو

  . واردير) داستان
ده اوزان دده قورقود حقينده بير چوخ سوًزلر آنلادير و اونون ديليندن بير چوخ آتا سوًزونو  موقدمه

  .دئيير
بو . لاريندان بيري تصوير ائديليربويلارين هر بيرينده ايسه اوغوز قومونون قهرمانليق داستان

اوخويور و داستانداکي قهرمانين , قوپوز چاليب, داستانلارين هر بيرينين سونوندا دده قورقود گليب
  .آدينا اوغوزنامه قوشور

دده قورقود داستانلاري بو گون عاشيقلارين ديلينده ياشاماسادا بير چوخلو داستانلاردا اونون تاثيري 
  . دير ولمکده آيدين گوًر–آچيق

ميثال اوچون دده قورقود بويلاريندان بيري اولان اوشون قوجا اوغلو سگرکين بويونون بعضي 
  :پارچالاري  آشاغيدا وئريريک

  

  اوشون قوجا اوغلو سَيرَکين بويونو بيان ائدر
  )باشلانيش(
اولو . ايديعؤمرونده ايکي اوغلو وار.  اوغوز زامانيندا اوشون قوجا دئرلر بير کيشي وار ايدي 

  .ياخشي ايگيت ايدي, دلي, باهادير. اوغلونون آدي اَيرَک ايدي
بَيلربَيي اولان قازان ديوانيندا بونا هئچ قاپي . گلير ايدي, سه وارير باييندير خانين ديوانينا قاچان ايسته

  .مزدي يه ايلتيفات ائله کيمسه. قازان اوًنونده اوتوروردو, بَيلري باسيب.باجا يوخ ايدي–
ترس اوزاميش دئرلردي اوغوزدا بير ايگيت , اوتورجاق, مگر خانيم گئنه بير گون بَيلري باسيب

  : آيدير. وارايدي



اتمک ايله , هر بيري اوتوردوقلاري يئري قيلينجيله, اوشون قوجا اوغلو بو اوتوران بَيلر, مره-
  .دئدي-قمي دوناتدين؟مره سن باشمي کسدين؟ قانمي توًکدون؟ آجمي دويوردون؟ يالينجي. آليبدير

  : ايرک آيدير
  .دئدي-قان توًکمک هونرميدير؟, مره ترس اوزاميش باش کسيب-

:آيدير
. بلي هونردير يا-
  

***  
گوًردو کيم الينده , قيلينجينين بالچاغينا ياپيشدي کيم بونو چيرپا , اورو دوردو, اوغلان سرمردي

  :آيدير. قوپوز وار
آغام , دئدي اگر الينده قوپوز اولماسايدي-حوًرمتينه چالماديمم قورقوت قوپوزو  مره کافير دده-

  دئدي-.باشي اوچون سني ايکي پارا قيلارديم
  .:ميش ليم خانيم نه سوًيله گوًره, ميش اوغلان بورادا سوًيله. چکدي قوپوزو اليندن آلدي

  ,آلان ساباه يئريمدن دوردوغوم قارداش اوچون-
  چونآغ بوز آتلار يوروتموشم قارداش او

  کافير دئگيل مانا, قالانيزدا دوستاقمي وار
  .دئدي-قارا باشيم قوربان اولسون سانا

  :ميش سوًيله ليم خانيم نه گوًره, ميش  اولو قارداشي اَيرک بورادا سوًيله
  

  ييم قارداش آغزين اوچون اوًله-
  ييم قارداش ديلين اوچون اوًله

  ؟قوپاردا يئرين سورار اولسام نه يئردير, قالاردا
  دير؟ قارا گردون ايچينده يول آزسان اومون نه

  قابا علم گوًتورن خانينيز کيم؟
  غوغا گونو اوًندن تپن آلپينيز کيم؟

  ايگيت سنين بابان کيم؟
  .اردن آديني ياشيرماق عاييب اولور, ار آلپ

  .دئدي-دير ايگيت؟ آدين نه
***  



  )قورتاريش( 
  . اوغوزون سرحدينه يئتديلر,کئچديلرع دون قاتديلار, شام سويونو تپيب دره

  .آغ ساققاللي باباسينا موشتچو گوًندردي, قانلي کافير اليندن قارداشجيغين توتوب
  دئدي-بابام منه قارشي گلسين-

:اوشون قوجايا چاپار گلدي
. دئديلر-اسن گلدي-موشتولوق گوًزون آيدين اوغلانلارين ايکيسي بئله ساغ-

اول . آلتين تونج بورلا آغاريلدي, بور داووللار چالينديگو-گومبور. شاد اولدو, قوجا ائشيديب
  .قويوندان قوچ قيريلدي, دن بوغرا دوه, آتدان آيقير.گون آلا بارگاه اوتاقلار تيکيلدي

  .قوجا گوًروشدو-اوغلانلاريله قوجا. آتدان يئندي. قوجا بَي اوغوللارينا قارشي گلدي
  .دئدي–خوشموسوز؟ اسنميسيز؟ اوغوللار -

اولو اوغلونا داها گوًرکلو .ايچمک اولدو, يئمک , شادليق... و آلتينليجا اوداسينا گلديلرگونلوگ
, مورادا. دوشدولر, گردکلرينه چاپيب, بيرينه ساغديج اولدولار-ايکي قارداش بير. گلين گتيردي

  .مقصودا ايريشديلر
  .دي سوًي سوًيله, بوي بويلادي, م قورقوت گليبن دده

, اوًلوم واقتي گلديکده آري ايماندان آييرماسين. اشين اوجو اوًلومآخير اوزون ي–اوّل 
  . گوناهينيزي محمّد موصطفا يوزو سويونا باغيشلاسين

  !خانيم هئي, آمين دئينلر ديديار گوًرسون 
  

  ستارخان داستاني
  

عاشيق بو داستانين ياراداني . ميزداندير ستارخان داستاني عاشيق ان سونونجو قهرمانليق داستانلاري
ده حوسئن جاوانين باكيدا يايينلاديغي )  ميلادي١٩٥٠(جي ايل-١٣۲٩ايلك دفعه . حوسئن جاواندير

اولا  .اولموشدور÷  اولاراق چاسي داخيل آزادليق ماهنيلاري آدلي اثرينده همين داستانين بير حيصه
پاشا . ش اولسون يارانمي) تبريز موحيطينده(بيلسين كي اثر نئچه ايل اؤنجه گونئي آذربايجاندا 

  .افنديئفين يازديغينا گؤره ستارخان داستاني هله تماملانماميشدير
  

   :داستانين قيساجا مضمونو



خلق آراسيندا اعتيراضلار و عوصيانلار . گوندن ظولمونو آرتيريردي-محمدعليشاه آذربايجاندا گونو
 ايله   سيلاحداشلاريزستارخان اوً .بو عوصيانلارا ستارخان رهبرليك ائديردي .باشلاميشدي
 و محمدعليشاها بير مكتوب گؤندريب، آذربايجان ايالتينين داخيلي ايشلرينده لرمصلحتلشير

  :يير ليك و موختاريت ايسته موستقل
  

  اينسان اولان وطنيني ساتماسين
  تميز قاني، ناپاك قانا قاتماسين

  ناموسون ، غئيرتين ، عارين آتماسين
  .اولسوناؤزو، اؤز يوردوندا پايدار 

نير، قيامچيلاري محو ائتمك اوچون قوشون توپلايير و امر  محمدعليشاه بو مكتوبدان چوخ حيرصله
ستارخان ايسه اؤز سيلاحداشلاريني . ائدير كي آذربايجان قيامچيلاري تئزليكله داغيلسين

شا سالير كي ستارخان بوتون آذربايجان موجاهيدلريني توپلاييب، با. مگه چاغيرير دن دؤنمه موباريزه
  .دؤيوشه حاضيرلانسينلار

  آزادليق يولوندا آخسا دا قانيم
  جانيم-قورباندير وطنه بو جيسمي

  قوي دؤنسون گولشنه آذربايجانيم
  .باغيم دولسون شيرين باغا، گئديم من

آخيردا . محمدعليشاه قيامچيلاردان قورخاراق ، ساراي اهلينين باشينا توپلايير و مصلحتلشير
بئله اولدوقدا ستارخان . يير يولدان چيخارماق ايستهاونو  قيزيل وئرمكله ,غيريب، پولستارخاني چا

  :پوللاري شاهين اوستونه آتيب، دئيير
شاه مني نه حساب ائديرسن؟ يوخسا ستارخاني قيزيل گوموشله آلماق -

سينه  هجوبباو دونيا . ييرسن؟ آنجاق بيل كي ستارخان آذربايجانليدير ايسته
ييرسنسه ،  سن آذربايجاندا امنيت ايسته. ز وطنيني، ائليني ساتمازآلدانيب، اؤ

اوندا بيز ده راحت . قوي بيز ده آزاد حيات سورك. اوندا بيزيم حقيميزي وئر
  .اولاريق، سيز ده

لاكين ستارخان جانيني .بو سؤزلري ائشيدن محمدعليشاه دستور وئرير ستاخاني توتسونلار 
  .انلي قيامينا باشلاييرو ق. قوتاريب، تبريزه دؤنور 

  
  آذربايجان جوانلاري



  يين دوشمن اوستونه يئري
  كوراوغلولار، جاوانشيرلر

  .مرد گئدين، مئيدان اوستونه
  

  ، گيرين مئيداناآت سالين
  مردانا-جنگ ائدين مردي

  بويانسين دوشمن آل قانا
  ميز بير خان اوستونه هره

. اوچون ماكي خانيني و رحيم خاني تبريزه گؤندريرين ميلتي تاپدالاماق  محمدعليشاه آزادليق ايسته
ستارخان ايسه بير طرفدن دؤيوشه حاضيرليق گؤرور ، بير طرفدن ده آذربايجانا هجوم ائدن 

. آنجاق اونلار قبول ائتميرلر. دن  چيخيب، گئدين لرينه دئيير گلين قان تؤكولمه قوشونلارين سركرده
سقين ائديرلر، ستارخان بئله گؤردوكده موجاهيدلره دؤيوش شاه قوشونلاري قيامچيلارين اوزرينه با

  : چالير بو دؤيوشده ستارخان غلبه. امريني وئرير
  

  ستارخان دا بو تاريخده قالاجاق
  آزادليغي ائل گوجونه آلاجاق

  بو مكان دونيايا ايشيق سالاجاق
  .جك بو جاهانا يئريسين سس دوشه

  
 بير قوجا ستارخانين يانينا گلير، اونون صؤحبتي شاه مغلوب اولدوقدان سونرا دونيا گؤرموش

. ، قوجا آذربايجان آديندان دانيشير و ستارخانا دَيرلي مصلحتلر وئرير. ستارخانلا چوخ تأثيرليدير
  :بئله دئييراولان محبتيني ستارخان غاليبيتله تبريزه دؤنوب و تبريزين سيماسيندا بوتون آذربايجانا 

  
  ررامگئجه ، گوندوز قيلينج وو
  سنه خوش گون آليم تبريز

  مظلوملار اولسون آسوده
  من ده ديلشاد اولوم تبريز

  
  حقيقتين اوجاغيسان



  عزيز آنا قوجاغيسان
  جنّتين بير بوجاغيسان

  .آچيب قونچا گولون تبريز
  

  سنين كيمي آنا هاني
  شؤهرتين توتوب هرياني

  ياخشي ساخلا ستارخاني 
  .سنه اوغول اولوم تبريز



  

   عاشيقلاراوستاد -۲۲
  

  عاشيق قورباني -۱-۲۲
 ايل بوندان اول ياشايان  شاه ۵۰۰قورباني تخمينا .  آذربايجاندا تانينميش  ان قديم عاشيقدير 

شعرلريندن آيدين اولور کي قورباني هم ده  . ايسماعيل خطايي ايله چاغداش بير عاشيق ايميش 
  . موريد سئچميشديريونوس امره کيمي درويش ايميش و شاه ايسماعيلي اوًزونه

  کاميليم شئيخ اوغلو شاهيم-مورشيدي
  .بير عرضيم وار قوللوغونا گلميشم
  عزيز باشين اوچون اوخو يازغومو

  .به گاه منيم آگاه اول حاليمدان گاه
. بو کند آديندا هم گونئي هم ده قوزئي آذربايجان دا کنديميز واردير.  قورباني ديري کنديندندير 

  :راسيندا اوًزونه ديريلي قوربان آديله آدلانديرميشديرنين بير پا شعرلري
  پري سنه قوربان ديريلي قوربان

  يولوندا قويوبدور او باش ابله جان
  .  بير شعرينده ايسه اوًزونو تبريزه باغلاميشدير

  بيزيم قوجا تبريزين : قوربان دئير
  .اولا بيلمز بير توکاني اوردوباد

ديگي اوچون اونون آداملاري طرفيندن توتولوب  نين خوشونا گلمه قورباني شاهين وزيرلريندن بيري
  :و سورگون اولموشدور

  قولو باغلي کئچديم خودافريندن 
  .آه منيم, هيجران -يوکوم اولدو غمي

باشقا صنعتکارلار , پاشا افنديئفين نظرينجه اولا بيلسين کي قورباني چالديران ساواشيندان سونرا 
  .ميشديرکيمي  عوثمانلييا آپاريل

  بيزده قوناق اولدوق قارصلي عوثمانا
  يونيس تک غرق اولدوق بحري عومانا

  قورباني دئر دوًنسون بئله زامانا
  .کي اولدوزلار آيا دوًنوبدور گؤيده



و نهايت وطنه دوًندوکدن سونرا اوًز مورشيدي شاه , نير او بير نئچه شعرينده ده غوربتدن شيکايتله
  .ايسماعيلي ساغ تاپا بيلمير

  
  گئتميش ايديم مورشودومه درديمه درمان قيلا

  .من گلينجه خاک ايله يکسان اولا, من نه بيليم 
***  

  نين بير زامان ياتماق گرک سينده زولفلري کوًلگه
  کفني ياپراق گرک, تابوتو سلو آغاجيندان

  تئز يويون تئز گوًتورون کي منزيله چاتماق گرک
  .نان اوًلهبار ايلاهيم نئجه قييدين بير بئله جا

  .سوًز يوخ کي بو شعرلر موقدس و حوًرمتلي بير شخصيت حقينده سوًيلنميشدير
قورباني عاشيق صنعتينده شاه سارايي شاه يوخوسو شه تورغوزاني  شرخطايي ديواني  کيمي عاشيق 

  ٢٥٣.هاوالاري ياراتميشدير
  .دير گزمکدهبو گون عاشيق قورباني آدينا بير محبت داستاني عاشيقلاريميزين ديلينده 

 زيادخانين قيزي اولان پري خانيما عاشيق اولور آنجاق  بو داستاندا دئييليرکي قورباني گنجه حاکيمي
, شاه ايسماعيلين وزيرلريندن بيري اولان قارا وزير قوربانييا قارشي چيخير و اونو سورگون ائدير 

 ايسماعيل ايسه قوربانيني قاناتي شاه. قورباني ده اوز گوتوروب شاه ايسماعيلين يانينا دادا گئدير
  ..عاشيقي اوًز مورادينا چاتديرير, آلتينا آليب

  :نين بير نئچه شعري وئريلميشدير آشاغيدا قورباني

  گؤز دَير سنه 
  ساللانا گئدن سالاتين–ساللانا 

.گل بئله ساللانما سوًز دَيَر سنه
  قارشيدا دورما, ياشيل گئيينيب, آل 

  .يَر سنهيايين بد نظردن گوًز دَ
   

  گئتمه گوًروم کيمين ياريسان؟,گئتمه
  ورين وفاداريسان؟ هانسي بخته

  ده بسلنن قوزئي قاريسان کوًلگه
  .سحرين يئللري تئز دَيَر سنه

  سين قورباني دئر هئچ کيم يارين اوًيمه
  سين له ياخاوين چارپاز دوٍيمه دوٍيمه
  سين له زولفلرين يئره دَيمه دسته

  .ز دَيَر سنهوْيوللار غوبارلانار ت
  

           بنؤوشه
  باشينا دوًندوگوم گول اوٍزلو پريم 

  .ني عادتدير درَرَلر ياز بنوًوشه
  نازيک الينله بير دسته باغلا, آغ

  .ني تر بوخاق آلتيندا دوٍز بنوًوشه
  

  تانري سني گول جمالا يئتيرميش
  .سني گوًرن عاشيق عاغلين ايتيرميش

  گوًيدن گتيرميش؟, ملکلرمي درميش
  .ني ييف کي دريبلر آز بنوًوشهحئ
  

  باغا,  باشينا دوًندوگوم  باغا گل
  اوٍزون حوًرمتيندن باغا نور ياغا

  دوزور  بوخاغا, دسته دريب-دسته
  .ني قيز بنوًوشه, لر بنوًوشه قيز ايي

  
  کوًنلوم سندن سايريدي؛: قورباني دئر

  نه ائتميشم ياريم مندن آيريدي؟
  ي؟مي چکميش بوينو اَيريد آيريليق

  .ني ديم دوز بنوًوشه هئچ يئرده گوًرمه



           کوسن ديلبر
  دولانيم باشينا, دوروب

  عاشيقيندن کوسن ديلبر
  گوًزلريني تيک گوًزومه

  .نه سن ديلبر, نه من دينيم 
  

  مينا قدّين زبرجددي
  نه دئسن جانا منّتدي

  اوْتاق خلوتدي, ائل کوًچوب
  .ن ديلبر گلسن آلام بوسه

  
  ميايتيرميشم مارالي

  سي ياراليمي بير سينه
   گوٍنوز صبر و قراريمي

  .گئجه يوخوم کسن ديلبر
  

  دي  قورباني اوًزونه بَي
  يار حسرتي قدّيم اَيدي
  نه دئديم خاطرينا دَيدي

  .بو سن ديلبر, بو من ديلبر

       شاه ختايي 
  .گوًزل شاهيم شيخ اوغلودور

  شاه ختايي,  شاه ختايي
  شاهي مردانه باغلاندي

  شاه ختايي, شاه ختايي
  

  بو دونيادا بير حاق ديوان
  اودونيادا جنت مکان



  قوي وار اولسون تورکي زبان
  شاه ختايي, شاه ختايي

  
  قورباني قول او پناهي 

  يي عالمين ماهي قبله
  گاهي اول جانين قيبله

  شاه ختايي, شاه ختايي
.  

  

  خان تئليم -۲-۲۲
  

تليک علي کمالي وارليق ژورناليندا جي ايلده رحم۱۳۶۰تئليمخان حقينده ايلکين معلوماتي
قان  نين قارا ساوه) ميلاديده۱۷۴۱(هيجري گونش ايلينده۱۱۲۰او بير احتيمالا گوًره . وئرميشدير
Qaraqan)ماحاليندا اولان مَرَغي) خرقانM/r/\eyليلر اوًز  مرغي.  کندينده آنادان اولموشدور

ورکمن قارداش چوخ قديم زامان مرغييه روايتلره گوًره بئش ت. نسبلريني تورکمن بيلرلر -اصل
تئليمخان دا همين , ميش اونلارين بيرينين آدي آسگين. قالميشلار, اورادا يورد ساليب, گلميش

  .آسگين تايفاسينداندير
تئليمخان بير چوخ . نين آدي تئيمورخان و بوًيوک باباسي ايسه قاراخان ايميش تئليمين آتاسي

  :يوردونا ايشاره ائتميشديرشعرلرينده اوًز اصلينه و آتا 
  شهريميز ساوا, ميز عراقدير  اوًلکه

  مزلقان چاييندان گوًتوردوم هاوا
  عاشيقلر دردينه ائيلرم داوا

  .من طبيبم هيندوستاندان گليرم
  

  بيلنلر بيلسينلر من تئليم خانام
  ينلر بيلسين گوهرم کانام بيلمه

  اصلي تورکمانام, يم ساکيني مرغي
  .قاندان گليرمباش آلميشام قارا



  
ليلر  مرغي.  ياشلاريندان شاعيرليگه باشلايير۱۵-۱۶خان  نين دئديکلرينه اساسا تئليم ساوا عاشيقلاري

  . اونو حق عاشيق بيليرلر
  موًمين پوشيشي چوللانديم

  سئودالانديم , ايچديم, يئديم 
  دولانديم, بهشتده گزديم 

  .تورکمن تئليمخانه دوًندوم
  

مهري خانيما عاشيق ايميش آنجاق مهري )  تورکمان محمدرضاخان قيزي(يزيسي ق خان اوًز عم تئليم
  :سيله شيرازا کوًچور و عاشيقي اوًز آردينجا اورايا سورويور خانيم عائيله

  
  گوًزوم نئجه آغلاماسين 

  .لي اولدو جانانيم گئتمه
  دان يئلي نامه گتيرمز

  .لي اولدو غوربته يئتمه
  

  مجليسينده اولدوم خاديم
  ين بو ايدي موراديمهم

  جان و باشدان نرد اويناديم
  .دوست مني اوتمالي اولدو

  .نين دالينجا شيرازا گئدير مهري, دن چوًللره دوشوب اوف دئمه, دن تئليم شيکايت ائتمه
  

  آياغا, قيز قادان باشدان
  يادا قويمام, اوًزوم آللام

  لر دوًنسه باشينا اوًزگه
  هشتادي قويمام, هفتادي

  
  چتري, مي آچيبطاووس کي

  ييب عطري مني مست ائيله



  قلندرم سندن اوًترو
  .من گزرم وادي قويمارام

  
  نده آسلاننام زولف و شانه
  نده جاروکئش اوللام خانه

  نده اوًللم آستانه, قاللام
  .آيريليق بونيادي قويمام

  
  تئليمم لوطفون وار منه

  دوًنه-نوًکرينم دوًنه
  بي وفا دئمرم سنه 

  .قويماماوستونه بو آدي 
  

بو ايللرده او يهر قاييرما ايله روزگاريني .  آنجاق مورادينا چاتمير. تئليم يئددي ايل شيرازدا قالير
  . کئچيريرميش

تئليم ايسه بو .  اوًلوم ياتاغيندا مهري خانيم اونون گوًروشونه گلير, عوًمرونون سون چاغلاريندا
  .وردونيايا گؤز يوم, شعري سون ماهني اولاراق اوخويوب

  
  تشريف گتيردين, موشرّف بويوردون

  .گلمزدين سن بيزه قوربان اولدوغوم
  آز قاليب حسرتين آلا جانيمي 

  شوقوم چکمز سيزه قوربان اولدوغوم
  

  نور دولدو تاغا, سن گلدين اوتاغا
  ساداغا, سن گلن يوللارا قوربان 

  دوروم قوربان کسيم سن تک قوناغا
  هم ايزه قوربان اولدوغوم, هم يولا

  
  سي  بري باخ تورکمان نوه-بري باخ



  چوخدور اورگيمده يارين هوسي
  سن يادا دوشنده اورک تلسي

  رعشه دوشر ديزه قوربان اولدوغوم
  

  جان قاييتماز ديزيمه, سني گوًرمم 
  عزراييل ده چنگک سالير گوًزومه

  قاييت دالي بير باخ منيم اوزومه
  آغزينداکي سوًزه قوربان اولدوغوم

  
  اولوسدان, دين ائلدن  هسن مني ائيل

  اوًلونجه چکمم ال سن کيمي دوستدان
................................................  

  .تئليمه بير بوسه   قوربان اولدوغوم
  

آنجاق .  نين دئديگينه گوًره علي کمالي تئليم خاندان يئددي يوزه ياخين شعر توپلاميشدير گونئيلي
  . خانا منسوب اولسونلار ن بير پاراسي تئليماولا بيلسين کي بو شعرلري

, دن باياتي او جومله: نين يازديغينا گوًره شعرلري چوخ چئشيتلي فورملاردا دئييلميشدير علي کمالي
.... دَيمز و  دوداق,  غزل, ملمّع, موسدّس, مسبّع, موخمّس, موربّع, موستزاد, تجنيس, قوشما, گرايلي

باشقا شاعيرلر ايله .  يئني شعر فورمالاري دا ياراتميشديرهم ده بير پارا اوًزونه مخصوص
  . اوز حاضير جوابليغي ايله هامييا غاليب گلميشدير, لري اولموش دئييشمه

  
  تورکيّاتدا گوهر واردير بير منم

  اوًزوم کيمي حاضير جواب گوًرمنم
  قالدان چيخان ار منم, هر خلاصدان 

  . دهر ايسه گلسين-هرکيم کي محکي
نين آراشديرمالاري گوًسترير کي  تئليم خان مولاپناه واقيف وبوًيوک تورکمن شاعيري  اليعلي کم
 ١٨٣٠(هيجري گونش ايلي ١۲٠۹تئليمخان .  لر يازميشدير دن شعرلرينه بنزتمه قولو فراغي مختوم

  ٢٥٤.قبري ايسه همان کندده دير.  يومموشزمرغيده حياتا گو) ميلاديده

  :.آلينميشديرناقدان يکي قاي بو اتئليم خان حقينده وئريلن معلوماتين254



  :چه شعري وئريليرآشاغيدا تئليمخانين بير نئ
  

  شميترسا سئوم, خ صنعان اولوبيشئ
  .شميم لهيمي کج ائيوللاريراستا 

  موًحنتم برآب اولموشام-کييسال
  .شميم لهيمه گوج ائياوًزوم اوًز نفس

  
  ميگيول اولمادي گئتديهئچ طرفه 

  اوتدوغوم, ميغيناديضرر اولدو او
  ميگيائتد,  ميگيش ائله ديان ايميز
  شميم لهي ائ ئجرم قازانجي نيلميب

  
  مي عاري, تم يّري پاک نيليحق ب

  مي ستاره شوم, طالعم  ندن کم
  ميارين آبين موًحنت املاکي

  شميم لهيدج ائ, وبين دوًيغم خرمن
  

  م بال شاندانيغيزهر اولدو هر آلد
  کان جاندانير تيخاران اولمادي بيچ

  اندانيان اويالار کوًچدو بويهمسا
  شميم لهيمي اوج ائياورتادا ائو

  نئچه شطّه  غرق اولموشام کولکدن
  ن الکدنيوزمير مني يبديي اله

  خبر آلسان  چرخي دوًنموش فلکدن
  شميم لهيخانا لج ائ ميتئل: ريدئ

  لي کمالي نين آراشديرمالاري  ع جي ايللرينده درج اولونان۶۰- ۶۲سينين  وارليق درگي-۱
   گي معروضهيفاده ائتديوردوندا ايم يلير بينص  دا خواجه۱۹/۲/۱۳۸۰ن ين) لييگونئ(حوسئن محمدخاني-۲



           اوْلوب منه 
  روسواي خلق اوْلدوم عالم ايچينده

  .نه بير گوًزل سونا يار اوْلوب منه
   جهان ايچينده-اوًلکه آچديم کوٍلّ
  . عار اوْلوب منهبير قورو گزمگيم

   
  ديم  عوًمور بوْيو من بير خوش گون گوًرمه

  ديم دوٍنيا گوٍلزاريندان بير گوٍل درمه
  دورماديم, خوبلار ايله اوْتوروبان

  . ايشيق عالم نئجه تار اوْلوب منه
  

  آغالار  اوًزوم, ميشم اوًزوم ائيله
  بو  فاني دونيادا هئچ گولمز اوٍزوم

  گوًزومسين  بيوفا گوًزلي گوًرمه
  .بو گئنليکده عالم دار اوْلوب منه

  
  نيشاندا, من اونو سئوميشديم تويدا

  قارا ساچلار دال گردنه آشاندا
  ديم گوٍلشاندا سئير ائله, بولبول اوْلوب

  .اوْ گولون خرمني خار اوْلوب منه
  

  توٍرکمن تئليم بئله غمدن قوروما
  اوروما, وار گئت گيلن ايستانبولا

  لان دوشه توروماتوْر قورموشدوم تار
  .تارلان شيکاري دا سار اوْلوب منه

  
  تجنيس

  
  نين داشينا من باش قويدوم عتبه



  سال بوينوما مين باغي, دوستاغينام
  نين حسابگرلري عشقين دفتري

  گتيريبدير گردنيمه مين باقي
  

  کوًنول سئومز هر بير گوًزلي چيندن
  لر يوزمين گوًزلي چيندن گتيرسه

  وًزل ايچيندنسني سئوديم يوزمين گ
  بولبول گزر بير گول اوچون مين باغي

  
  سيندن يار آشماز شيکار گلير بره

  کاميل اولان اوًز حديندن  يار  آشماز
  بير کوًنوله ايکي سئوگي ياراشماز
  باغبان سالا البت اولور مين باغي

  
  عندليب تک موًعتقيد اول گوله سن

  سن گوله, تئليم شايد شاد اولاسان 
  ه ائيله گوله سنمطلبيمي تشبي

  .نه ضرردير دولاناسان مين باغي
  

         لر گلير  باشينا نه
  آدام اوْغلو اوًلن واقتدا

  لر گلير گوًر باشينا نه
  تاپماز جواب, دينديررلر

  .زلريندن سولار گليروًگ
  

  بوْش قالير بدن, جان چيخير
  دن ايمداد اوْلماز هئچ کيمسه

  دن بير يول آچيلسا قيبله



  .ار گليرعلي دولدول سو
  

  درسيم دئييلير ديللرده
  سرگردانام بو يوللاردا
  تئليم سنه دار يئرلرده

 .  مردان هاوار گلير-شاه

 
 
 

  عاشيق حوسئن جاوان -۳-۲۲

  
ائله دوغولدوغو .  کندينده آنادان اوْلدو اوٍتونين ماحاليدوز  قاراداغين گرمه هيجري شمسي ده ۱۲۹۴

سي ايله بيرليکده  باشا چاتديقدان سونرا آناسي و عائيله,  بويا.يئتيم قالدي, گوندن آتاسيني ايتيريب
عاشيق علسگرين قارداشي , کيچيک ياشلاريندان عاشيقليغا هوسلي اوْلان حوسئن. قاراباغا کوًچور

ايرانا دوًندوکدن . دان موٍکمّل عاشيقليق صنعتيني اوًيرنيرطاليب عاشيق و اوغلو عاشيق موسااوغلو 
نين ياراتديغي شرايطده اوًيرنديگي  صنعتدن بير يئره  يضاخان شوْونيسميده ر سونرا اوًلکه

آنجاق سازي اليندن يئره . يير خاناچي کيمي ايشله چوًرک قازانماق اوٍچون باققال و قهوه,  چاتماييب
  .يير قوْيمور و اوٍرک دردلريني سازا سوًيله

  
  آرا ساز , سوروش درديم, سن کي منيم سيرداشيمسان

  آخير  اوْلور  يارا  ساز, مده  ورم  باغلار هدرد سين
  هارا واريم بيلميرم, درمان يوْخدور, يارام چوْخدور

  ٢٥٥.آذ ر ائلين  حکيمينه  يئتير  بير  دوبارا  ساز
  , اوْباني  دوْلاشاراق-ائل, جي ايلدن باشلاياراق بير عاشيق کيمي ساز الينه آليب-۱۳۲ 

. دير   ايلکين شعرلري داها چوخ ليريک ويا طبيعتين وصفيندهاونون بو, چاغيرير, توْيلاردا چاليب
اونلارين بير ايکي  . ايله چوبان همين دور ياراتديغي اثرلردن ساييلير کي اوًرنک اوچون و لاله, ائلات

  :بندي  آشاغيداوئريلير
  

  ۲۰۶ جي ايل نومره ۱۳۲۵ليگي  هآذربايجان گوند:  صمد صباحي255



  بيرينه قاتيلير-قوزو بير–قويون 
  بالابان توتولور–ائله بيل کي ساز 

  ي ساتيليرسورو ائرککلر-سورو
  .گزير الدن اله پولو ائلاتين

  
  يير او ائل او اويماق جنته بنزه

  هئچ اولمور دويماق, گوًز گوًرور ال چکمير 
  سحر خاماينان قايماق-هر گون سحر

  .لذت وئرير ياغي بالي ائلاتين
  

***  
  

  لاله چوبانين, نين دير چوبان لاله
  بونلار ائولادي دير آذربايجانين

  .حالا يئتيشرشوًهرتلري هر ما
  يله چوبانين گوًزل چاغيدير لاله

  طبيعت اونلارين توْي اوتاغيدير
  عاشيق حوسئن اومجليسده ساقيدير

  .البت اونا بير پيالا يئتيشر
  

جي ايللرده ۱۳۲۴-۱۳۲۵دن آذربايجاني بوٍروين کندچي قياملاريندا و اونون  سونوجوندا ۱۳۲۳او 
وار گوٍجو ايله قيامچيلارا , کي سازي سيلاحا چئويريب ندهالي,  قورولان ميللي حوًکومت دوًنمينده

  :يه چاغيرير موباريزه, اوًز ميللتيني, قاتيليب
  نه گوًزلدير آذربايجان آلماسي

  آلماسي, قيمتليدير جواهيري 
  آذر ائلي اوًز حقيني آلماسي

  .زامان وئرن بو فرمانا جان دئسين
  :ياخود

  حوسئينم بوراندا سولمادي رنگيم 



  سازيم توفنگيم, وم بير عسگرم اوًز
  سوًزوم فيشنگيم, م کارخانادير سينه

  .دوشمنين قلبيني آللام نيشانا
   

 ميدالي ايله تلطيف " آذر۲۱"گوًسترديگي  يوٍکسک خيدمتلرينه گوًره ميللي حوًکومت طرفيندن
  .  آديله شرفلنميشدير"خلق آرتيستي"اوْلموش و 

بير چوْخ عاشيقلارين , گوٍجلو تاثير بوراخميش) موحيطينه(سينه  او واقتيله تبريز عاشيق چئوره
او هم ده  ايلک دفعه اوْلاراق   گونئي .  سينده موثبت رولو اوْلموشدور  ايستعدادينين چيچکلنمه

آذربايجاندا  قيزلاردان تشکيل ائديلن بير موسيقي قوروپونون ياراتماسيندا و اونلارا ساز و آواز 
   ٢٥٦.نده جيدي چاليشمالاري اوْلموشدورسي اوصولونون اوًيرتمه

, نين آنلاشماسيندان سونرا ميللي حکومت آغير بير شرايطه معروض قالاراق السلطنه ايستالين و قوام
نهايت دولت مامورلارينين تعقيبيندن قاچاراق اوتايا . عاشيق حوسئن ده اوًز کندينه قاييدير. داغيلير

     ٢٥٧.گئتمگه مجبور قالير
سينده  للر آراسيندا ماقامايئف آدينا آذربايجان دوًولت فيلارمونياسيندا سوليست وظيفه اي۱۳۲۷-۱۳۲۶
  .نين عوضوو اوْلموشدور جي ايلدن آذربايجان يازيچيلار ايتيفاقي۱۳۳۶ميش و  ايشله
 جي ايلده موسکووادا آذربايجان ادبياتي و اينجه صنعتي اون گونلوگونه قاتيلميش و شرف ۱۳۳۸

  .شديرنيشاني قازانمي
جي ايلدن ۱۳۲۹سونرا اوتايدا , ليکلرينده چاپ اوْلموش اونون شعرلري ايلک دفعه تبريز گونده
  . باشلاياراق بير نئچه کيتابي يايينلانميشدير

سونرالار . ميش  سينده بوتايدا اونون اثرلري اوزون زامان يايينلانا بيلمه نين تضييقاتي نتيجه شاه دوًنمي
ليگينده اونون حقينده گئنيش معلومات  بئل هفته ه اوْلاراق چنليجي ايلده ايلک دفع۱۳۵۸

 دا عاشيق عبدلعلي و عاشيق اشرفين ايفاچيليغي ايله عاشيق حوسئن جاوانين ۱۳۵۹. وئريلميشدير

  .لارائتديگي قوروپدا  چاليشيرميش
  

  )۱۳۷۸-تبريز- شانلي (-قوشلار اويانير: دن  قوشلار اويانير کيتابينا يازديغي موقدمه-پرويز همتجو257



جونون هيمتي ايله   ده پرويز همت۱۳۷۸ و نهايت ٢٥٨.شعرلريندن  بير کاسئت  تبريزده  بوراخيلميش
  .سي گون ايشيغينا چيخاريلميشدير ير شعرمجموعهآدلي ب" قوشلار اويانير"

او بير چوْخ شعردن علاوه بير نئچه داستان دا بيزه ايرث . عاشيق حوسئن ياراديجي بير عاشيقدير
  .اونلارين ان اوًنمليسي ستارخان داستانيدير. گئتميشدير, قويوب

  .وسئن جاوان ياراتميشديرني ح"جيغالي گرايلي" عئيني حالدا عاشيق شعرينده ايلک دفعه اوْلاراق
ايشته . نين قاسيم ايسماييلوف رايونوندا کئچيرميشدير  شهري او عومرونون سون ايللريني گنجه

  :اونون سون قوشمالاريندان بير بند
  

  دير  ياشين؟  جاوان حوسئن  نئچه-: دئييرلر
  .اينان اوْلمور, اينان اوْلمور.  جاوانام-: دئييرم

    آغاريب    ساچين؟  بس   نييه -: دئييرلر 
  . اينان اوْلمور, اينانان اوْلمور.   قانانام-:دئييرم

چاغيرديقدان سونرا   , چاليب , ياراديب, حوسئن جاوان نهايت قيرخ بئش بير اوزان اوْلاراق  يازيب
  .جي ايلينده حياتا ابديليک گوًز يومموشدور۱۳۶۵

  بيزيم

  آذرين بئش ميليون ايگيد اوغلويوق
  .سوًزوموز بيزيم, گيميزبيردير اور

  قان ايچن جلاد, آنلاسين هر ياغي 
  .هئچ زامان باغلانماز گوًزوموز بيزيم

  
  قارا بولودلاري ياران يئليک بيز 

  خايينلاري بوغان داشقين سئليک بيز
  ازلدن قهرمان ايگيت ائليک بيز

  .اَييلمز يادلارا ديزيميز بيزيم
  

  اوشاقدان, خبر آلسان هر بوًيوکدن 

, لميش و ساز يلرسئچ  قدر گونئي آذربايجاندا قوشدوغو شعرلردن نومونهجي ايلين آذرينه۱۳۲۵نين  عاشيق حوسئن جاوا کاسئتده 258

  ر حاضيريق دوًيوشه چوخداندئيرل
  اگر يوز مين دوشمن چيخسا قاباقدان

  .اونلارا غاليبدير يوزوموز بيزيم
  

  تاريخده سيلينمز شوًهرتيميز وار
  لرده حوًرمتيميز وار آزاد اوًلکه

  .قودرتيميز وار, قيزيل باش اوردوموز 
  .بيز ميللي دوًولتيک اوًزوموز بيزيم

  
  حوسئن ميلتيندير بو يئنر دووران
  خلقيميز ظاليمه هئچ وئرمز آمان

  جک زامان گله,  جک حيات دييشه
  .جک اوزوموز بيزيم هميشه گوله

  

  شرقه تکان وئريب
   اينانميشيق آزادليغا بيزه جيسم و جان وئريب

  ساليب نورون يئر اوزونه قودرتين نيشان وئريب
  بورويوبدور وطن بيزي مهريبان قوجاغيندا

  .مکان وئريبيرک قلبينده  آنا کيمي بسله
  

  بيزيم کيمدن قورخوموز وار هاميميز بير جان کيمي
  بودور نيگهبان کيمي, الده سيلاح دايانميشيق 

  ايگيت ستارخان کيمي, ييق آنا يوردون قورباني
  .ني او مرد قهرمان وئريب چونکو بيزه تربيه

   
  تولک ترلان اويلاغيندا سار دولانماز قارداشيم

   قار دولانماز قارداشيم,بيزيم داغلار گونشليدير 
  قونچا گولون اطرافيندا خار دولانماز قارداشيم



  .او گوللرين خوش عطيري هر درده درمان وئريب
  

  گوندوز ياز گينان-جاوان حوسئن ياتما گينان گئجه
  او قان ايچن جلادلارين مزاريني قاز گينان

  دوشمان باشين از گينان, الده توفنگ, چيينينده ساز 
  .عريف ائيله چون شرقه تکان وئريبآذر ائلين ت

  

        شاه من اونوتماديم 
  شاه من اونوتماديم سن ده اونوتما

  دار آغاجيني,  سابينلي کنديري 
  اگر من اونوتسام تاريخ اونوتماز

  باجيني, سي داغلانان آنا سينه
  

  آي ياغي بو ظولمون بو خيانتين
  آرتيريب ائللرين سنه نيفرتين

  ين نيّتينقان ايچمک اولوبدور سن
  .ائللر سينديراجاق کوت قيلينجي

  
  اولاجاق اولاجاق اينان: حوسئين دئر 

  ائل سني تورپاغا سالاجاق اينان
  زامان اوز اليله آلاجاق اينان

  .باشينا قويدوغون ظولمون تاجيني
  

        جيغالي گرايلي
  

  محبت سارايي اوچسا
  .ديل واي ائيلر, قلب آليشار

  اوچسا , کؤنول پروازلانيب



  زر يارينيگ
  وفاداريني

  اؤز ديلداريني
  .ديل واي ائيلر, تاپانماسا 

  
  اووچو ايتيرسه مارالي

  قراري, کسيلر صبري
  داشدان خبر آلي, داغدان 

  اورگي يانار
  ياريني آنار
  دردلي قانار

  .چؤل واي ائيلر, چمن سيزلار
  

  محبتين تامي بالسا
  عاشيغين آغريني آلسا

  يارينا حسرت قالسا,  يار
   آغلارسازدا

  سوًزده آغلار
  گؤزده آغلار

  گؤزدن آخان سئل واي ائيلر
  

  هيجران ياشي درين گلسه
  محبتي ايکي بوًلسه

  جاوان حوسئن ناکام اوًلسه
  چايلار چاغلار

  دوست سوراقلار
  ياري آغلار

  .ائل واي ائيلر, حاييف دئييب
  



        رم ناکام اوًلمه
  پيشميشم, دؤيوشلرده برکيميشم

  .دير بيلمرم وم نهاوًل, دير قورخو نه
  آنامين سودونه من آند ايچميشم

  .وطن آدين اورگيمدن سيلمرم
  

  آزادليق اوغروندا قانيم توًکولسه
  مزاريمين اوستن يوللار چکيلسه

  بئليم بوکولسه, ساچلاريم آغارسا
  .سجده قيلمارام, دوشمنه باش اَييب

  
  شيرين آرزولاريم يئرين آلماسا

  وطنيم ذيلّتدن آزاد اولماسا
  سه ائليم گولمه, سه خالقيم سئوينمه

  .من ده گولمرم, اورکدن شاد اوْلوب
  

  اورکلره توًکوللم, شفق اولوب
  يوللار اوسته اکيللم, چينار اولوب
  يارپاقلارا بوکوللم, بوداق اولوب

  .سينه من بوکولمرم شوًهرت جوبّه
  ساوالانا يوردوما باخسام, چيخيب

  تبريزين کوًکسونه اولدوزلار تاخسام
  سيني زيلدن اوخوسام ظفر نغمه

  .رم  بير عاشيقم ناکام اوًلمهجاوان
  



  

  بيرينجي ايندکس

  قادين عاشيق شعري

         )عاشيق عاباس ايله گولگز پري دستانيندان (  داليميزجا گلمه سين 

  عاشيق عاباس ايله گوٍلگز پري دستانيندان 
  اگر عاباس گلر اوْلسا بو يوْلا

  سين ا گلمهسوًيله گيلن داليميزج
  ايتيررلر آرادا, اوًلوررلر

  .ناحاق قاني اوستوموزه سالماسين
  

  آي آناجان بو درد منده قالينجا
  سوْلونجا, سارالينجا , لينجه اينجه

  من اوْنونام اوًلونجه, اوْ منيمدي 
  لري آلماسين مندن غئيري اوًزگه

  
  يم اليم ياردان اوٍزَلي من پري

  ييازيق جانيم بو دردلره دوًزَل
  يئتيشسين داديما مرتضا علي

  .سين اصفهانا گلمه, اوًز چئويريب
  

  )   عاشيق بستي.  (هونرين وار دايان داغلار
  نالاسيندان-نين آه بستي

  !اوْيان داغلار, اوْيان داغلار
  قان دامير داغ لالاسيندان
  !سن ده قانا بوْيان داغلار 

  



  کهليکلرين قاققيلداشي
  .آياغي قان ائيلر داشي

  سئل اوْلدو گؤزوم ياشي-سئل
  !هوٍنرين وار دايان داغلار

  
  لر بيزي گتدي جانا بَي

  ايگيدلري سالدي قانا
  خانا آيريم ائلي ظولمت

  دير اويان داغلار؟ بس نئجه
  

  ,)     باني عاشيق شهره (آنا مني بير نادانا وئرديلر
  نئجه دئييم ظاليم آتام ياشاسين

  سين  زرباف دوًشه-اوتاغينا زري
  .ائله بوشاسين, ئجه وئريبمني ن

  ,آنا مني بير نادانا وئرديلر
  .باباليما گيرديلر, گوناهيما

  
  گوٍن قالخاندا دورور گئدير يازييا
  آغ لاواشي دوْغرور توًکور تازييا
  .لعنت گلسين کبين کسن قاضييا

  ,آنا مني بير نادانا وئرديلر
  .باباليما گيرديلر, گوناهيما

  
  ناز بيلمز , غمزه بيلمز, عيشوه بيلمز 
  .ساز بيلمز, صوًحبت بيلمز, سئوگي بيلمز
  گوًز بيلمز, قاش آنلاماز, سوًز ائشيتمز

  ,آنا مني بير نادانا وئرديلر
  .باباليما گيرديلر, گوناهيما



  
  قوْيون دئييل قوْيونلارا قاتيم من

   ساتيم منچوْودارلارا, اوًکوز دئييل 
  .قوچاقلاشيم ياتيم من, ايگيت دئييل

  , بير نادانا وئرديلرآنا مني
  .باباليما گيرديلر, گوناهيما

  
  بانييَم حنا باغلارديم من شهره

  سياه تئللريمي يانا باغلارديم
  . باغلارديمکاغام آلتيندان جونا

  , آنا مني بير نادانا وئرديلر
  .باباليما گيرديلر, گوناهيما

  

  )عاشيق حماييل(دين   گلمه
  

  عميم اوغلو مندن هئچ اوتانمادين
  .دين وچ آي کئچدي بير يايلاغا گلمها

  ديم يوز مين جفا ايله من  کوًچ  ائيله
.دين گلمه,   آغ بولاغا , اوْردان ائنيب

  
  نازيم دين داغدادير بير سلوي دئمه

  بير آغ بوغازيم, لي  بير بياض سينه
  منيم شاهبازيم, آليجيي تارلانيم

  .دين شيکار اوچون سن اوْيلاغا گلمه
  

  ديم هاميدان عزيزمن سني ايستر
  سن مني ائيله دين قاپيندا کنيز

  ديم گوللردن تميز عطيرجان بسله



  .شاماما درمگه تاغا گلمه دين
  

  حمايا, منيم آديم حماييلدي
  هم آيا, م بنزر هم اولدوزا  سينه

  دئدين گللم بير آيا, وعده وئريب
  .داغا گلمه دين,باغلاندين آرانا 

      )له گولگز پري دستانيندان عاباس اي (داليميزجا گلمه سين
  اگر عاباس گلر اوْلسا بو يوْلا
  سين سوًيله گيلن داليميزجا گلمه

  ايتيررلر آرادا, اوًلدوررلر
  .ناحاق قاني اوستوموزه سالماسين

  
  آي آناجان بو درد منده قالينجا

  سوْلونجا, سارالينجا , لينجه اينجه
  من اوْنونام اوًلونجه, اوْ منيمدي 
  لري آلماسين ي اوًزگهمندن غئير

  
  يم اليم ياردان اوٍزَلي من پري

  يازيق جانيم بو دردلره دوًزَلي
  يئتيشسين داديما مرتضا علي

  .سين اصفهانا گلمه, اوًز چئويريب
  

  )قورباني و پري دستانيندان(قوْينوما , دور گل قوْينوما

  دردين آليم اسمر اوْغلان
  .قوْينوما, دور گل قوْينوما

   سنه قوربانيازيق جانيم
  .قوْينوما, دور گل قوْينوما

  



  اوْتاغينا قدم باسديق
  قصديم بودو قاتام دوسلوق

  قوْيوم ياسديق, ساليم دوًشک
  .قوْينوما, دور گل قوْينوما

  
  بويوم بسته, يم  من پري

  زولفوم دال گردنده دسته
  م اوسته  يئرين ساليم سينه
  .قوْينوما, دور گل قوْينوما



  
  

   ايندكسايکينجي

  ايران توركلرينين ياشاديغي يئرلر

ياشانان يئرلـرين  ده  . سينين دورتدن بيريني چؤللوك و ياشانيلماز اراضي تشكيل ائدير  ايران اراضي 
  . كيلومترمربع  بؤيوكلوكده  بير منطقه توركلرين يوردودور٣٠٠,٠٠٠بيري  يعني . دورتدن

  .ايله برابردير% ٤٠نين  وك و توركيّهبو  دا تقريبا آذربايجان جومهوريتيندن  دؤرت قات بؤي
 ٦٦يعنـي بوگـون ايـرانين    . سينين تخمينـا اوچـده بيريـدير    ايران توركلرينين سايي ايسه اؤلكه اهالي    

  ٢٥٩. ميليونونو توركلر اوْلوشدورماقدادير٢٥~٢٠نين  ميليونلوق جمعيتي
 ـ  ميليون كـورد ، تـات، لـور، گيلـك، و تـاليش دا توركجـه           ٣~٢بونون يانيندا    ي ايكينجـي يـاخود   ن

  .اوٍچونجو ديل اوْلاراق اؤيرنيب ،دانيشيرلار 
لرينـه كؤچمـوش و موهاجيرتـده ياشـايان      حالدا غالبا  اقتصادي ندنلر اوزوندن  فـارس بؤلگـه          عئين

  .بيلمز آنجاق اونو عوموما آنلايا بيلرلر  ني دانيشا ميليون نفر توركجه) ٦~٤(توركلرين اوولادلاري 
  :يه آيريلير ميزده ياشاديغي يوردلاري  اساسا اوچ بؤيوك ساحه  اؤلكهايران توركلرينين

  غرب تورك يوردلاري شمال-١
  شرق تورك يوردلاري  شمال-٢
  گونئي و مركزي تورك يوردلاري-٣

  )آذربايجان(غرب تورك يوردلاري  شمال

ياراق توركيّـه   ده گؤروندوگو كيمي بو اراضي تهـرانيين گـونئيي و شـرقيندن باشـلا               لي خريطه      نمره٢
  .دير    كيلومترليك بير بؤلگه١٧٠,٠٠٠ قدر اوزانان  سرحدينه

بورادا ياشايان توركلر تاريخي ،اجتماعي،اقتصادي باخيمدان ايرانين  باشقا يئرلرينده ياشايان توركلره  
ا تخمين ـ(ده ياشـاييرلار  سايجا ايران توركلرينين دؤرددن اوچو بو بؤلگـه . گؤره داها چوخ گليشميشلر 

 ميليوندان آرتيق ١٥~١٣چيلري اونون   ايران دؤلت آداملاري و نظريه    . حاضيرلانماميشدير) آماري( بو گونه قدر ايراندا موختليف قوملارين ايستاتستيكي         ٢٥٩
آنجاق بو تخمينلر هئچ بير علمي وعقله باتان . ميليون اوْلدوغونا اينانيرلار ٣٣~٢٥، بير پارا آذربايجانلي ضياليلار دا اونون  .اوْلماديغي ايدّعاسيني ايرَلي سورورلر   
  .سيدير لنميش بير سؤز گورشديرمه يندن ائتگيس مه ايدّعاچينين فارسلاريمي ، توركلريمي دستكله متودولوژييه دايانمادان داها چوخ 

و %) ٣٦تقريبا (نين اوچدن بيريندن چوخ  آدلي ديَرلي اثرينده موعيّن حسابلاشمادان سونْرا اونو ايران جمعيتي" هاي تركي           تاريخ زبان و لهجه"دوكتور جواد هئيت
 ميليونونون تـورك    ٢٥~٢٠ميليونلوق جمعيتيميزن   ٦٦ليكله   بئله. تخمين ائتميشم % ٣١,٥نين    عيتيمن ده باشاقا بير محاسبه طرزيندن فايدالاناراق اونو ايران جم         

  . ايدّعا ائتسك يانيلماميشيق اوْلدوغونو 



 اهاليسـي تقريبـا تاماميلـه وتهـران        ميليون نوفوسـو اوْلان تبريـز شـهرينين      ١,٥).  ميليون نفر  ١٥~١٨
  .سويلودور شهرينين تخمينا اوچدن بيري  تورك يا خود تورك

قـزوين ،قـوم   (، زنجاندان شـرقه سـاري   "آذربايجان" لرين تاريخي آدي زنجانددان غربه ساري اؤلكه  
زنجان ايـالتي ايسـه كئچميشـده       .دير"عراق عجم "يالتلرين ده تاريخي آدي     ا) ،تهران، همدان، مركزي  

  عجم اوسته ساييلميشدير بعضا آذربايجان ، بعضا ده عراق
ســولدوز، ( و گــونئي باتيســيندا ) ســاووق بولاق،خانــا، ،سردشــت(غربــي آذربايجــانين گونئيينــده 
نـي    نين كـوردلري توركجـه    و  بو بؤلگه   كورد ائللري ياشارلار    )لرينده   اورميه،سالماسين داغليق بؤلگه  

  .ايكينجي ديل كيمي اؤيرنيب، دانيشيرلار
ليكلرينده ايسه تاليشلار ياشايير  لرده توركلر، داغ مئشه آستارا، هشتپر ، و انزلييه قدر خزر ياني چؤلگه   

  .بوراداكي تاليشلار دا كوردلر كيمي توركجه بيلير و آز چوخ دا توركلشمه  حالينداديرلار.
بـوراداكي فارسـلارين   . لار دا ياشارلار لرينده توركلرله ياناشي فارس تهران كرج ، ساوه،  قوم ، بؤلگه 

سي گـون    تورك ديليني هئچ بير احتياج دويماديقلاري كيمي ، عكسينه توركلرين فارسلاشما پروسه           
ش ميليـونلارلا  لرينـه كؤچمـو    بو پروسه عئيني حالدا ايرانين فارس بؤلگـه       . پروبلمينه چئوريلميشدير 

  .دير  توركون ايچينده جيدّي حالدا اؤزونو گؤسترمكده
افشار، بايـات، بگـديللي، بايينـدير،    ايران شمالغرب توركلرينين تشكيلينده اسكي تورك ائللريندن  

لي، شاملي، ذولقدر، وارساق، چپنـي،        تكهو سوْنرالار يئني آدلارلا مشهور اوْلان       … و قيپچاق، خلج، 
قويونلو،   قويونلو، قارا گؤزلو، بورچالي،  آغ ،  قاراپاپاق، اينانلي، اوسانلي، ايسپيرلي، قرهكنگرلي، آيريم

سي وديگر طرفدن ده واختيله آذربايجان و عراق عجمده  ائللرين بير آرايا گلمه.و… روملو، اوستاجلو
  .موشلارسيندن اوْلوش رك يئرلي توركلرله قايناشيب،بيرلشمه  لارين  توركلشه تاتياشايان 

اوغــوز ) قيپچــاق، خلــج، تــات لاردان باشــقا(يوخاريــدا آدي گئــدن ائتنيــك قــروپلارين چوخــو 
لرين بير چوخو اوغـوز      لار تاماميله و عراق عجمده خلج      تاريخ بويو آذربايجاندا قيپچاق   . توركلريدير

  توركلرينيين 
لـري و لهجـه       كلمـه   ، آنجاق اونلارين ديلينـه مخصـوص بيـر سـيرا           ٢٦٠،٢٦١.ايچينده ارييب ايتميشلر  

نـين  ديلينـده قالميشـدير كـي او دا  دانيشـيق ديليميـزده موختليـف                   خوصوصيتلري  يئرلـي اهـالي     
  .لرين يارانماسينا سبب اوْلموشدور شيوه

 اطرافينـدا يئرلشـميش     سلفچگان آراسيندا و    قوم،تفرش ديلينده دانيشان توركلر     خلجبوگون اسكي   
  .بير كيچيك توپلومدان عيبارتدير كنددن تشكيل اوْلان ٦٠~٥٠جه  ساده

  .سينده دانيشسالاردا اؤزلريني عوموما خلج سويلو سانيرلار  بو گون ساوه  اطرافينداكي توركلر آذربايجان توركجه٢٦٠
  .                                                                                     كي خلجلر سون يئتميش ايلده عوموما فارسلاشميشلار قوم ، اراك اطرافيندا٢٦١



اورميه ،سـولدوز،   . مذهبلي موسلمانديرلار  فاييزي اون ايكي اماملي ، شيعه     ٩٩نين   شمالغرب توركلري 
  .مذهبلي توركلر ده واردير) شافعي ياخود حنفي (خالخال و هشتپر اطرافيندا سني 

  شرق تورك يوردلاري  شمال

  ٢٦٢توركمنلر وخوراسان توركلري: مه آيريليرنين توركلري ايكي  بؤيوك بؤلو بو بؤلگه

  توركمنلر

 يوزمين آراسيندا اوْلان توركمنلرين چوخو بوگون گولوستان آدلانان ايالتين شـماليندا  ٧~٨سايلاري  
 و سـالور، ايمـور  اسكي اوغوز ائللرينـدن  .غربينده ياشاييرلار نين شمال و بير آزي دا خوراسان ايالتي    

  .  توركمنلري آديلا تانيليرلارتكه  و گؤكلن ، يموتر دا بوگون لارا باغلي اوْلسالادودورقا
  . كيلومتر مربعدير٢٣,٠٠٠توركمنلرين ياشاديغي اراضي تخمينا 

  .توركمنلر سني و حنفي مذهبديرلر
  

  خوراسان توركلري

سايلاري ايكي ميليون اوْلدوغو تخمين ائديلن خوراسان توركلري بوتون خوراسانين شماليندا يعنـي   
نـين بعضـي    نيشابور،اسـفراين، تربـت حيدريـه      بير چـوخ يئرلـري       گز،شيروان، و بوجنوردون   هدر

نـين اهاليسـي ده      نـين گونئينـده اوْلان ماحـالي       حالدا گولوستان ايـالتي    عئين. لرينده ياشاييرلار    بؤلگه
  .عوموما توركدور

عئينـي حالـدا     . يئـر آليـر      نين آراسيندا  وتوركمنجه) سي   آذربايجان توركجه (بونلارين  ديلي توركجه     
  .سيندن ده ائتگيلنميشدير سي اؤزبك توركجه خوراسانليلارين توركجه

ده صفويلر زامانيندا شرقي آنـادولو و ايـروان حواليسـيندن  خوراسـانا كؤچورولمـوش                 همين بؤلگه 
لـرده  عوموما مالـدارليقلا مشـغول  اوْلان بـو كـوردلر داغليـق يئر             .كوردلر ده توركلرله قونشودورلار     

يئرلشديريلميشلر وداها چوخ سون ايللرده شهرلره گليب ساكين اوْلموشـلار ، خوراسـان كـوردلري             
  . ني  ده اؤيرنيب ، دانيشارلار سينده دانيشسالاردا   عوموما توركجه اؤز آرالاريندا قيرمانج كوردجه

، تئمورتاش ، )رايتليگ(گرايلي: خوراسان توركلرينين تشكيلينده بو ائللرين بؤيوك رولو اوْلموشدور
هم .  و ساييره قوزئي ،افشار، بايات، اوستاجلو، اجيرلي، كنگرلي، قاراگؤزلو جيغاتاي، جلايير، قارشي

ده  داها سوْنرالار گلميش اوْلان كـوردلرين ده مـوعيّن قيسـمي توركلشـرك خوراسـان تـوركلرينين        
  .اتنيك تركيبينه كئچميشلر

  .گرگان و گنبد شهرلرينده آز ساييدا  قازاقلار  دا ياشارلار) غربينده(نين باتيسيندا   همين بؤلگه٢٦٢



 كيلـومتر مربـع     ٥٢,٠٠٠و تخمينـا    . ده گؤسـتريلميش     لي خريطـه   نؤمره٣اونلارين ياشاديغي اراضي      
  .دير بؤيوكلوكده بير اؤلكه

  .نين هاميسي اون ايكي ايماملي شيعه مذهبلي موسلماندير خوراسان توركلري

  گونئي و اورتا ايران توركلري 

يـه بؤلمـك     دسـته اوْلا بيلسين كي اونلاري بئش    . كي توركلر نيسبتا داغينيق حالداديرلار         ده بو بؤلگه 
  :داها دوزگون اوْلسون 

   قاشقايلار،-١
  لر  خمسه-٢
  خوزستان توركلري ،-٣
  كيرمان توركلري،-٤
  .توركلري) ايصفاهان(اورتا ايران-٤

  قاشقايلار

 ايالتلرينـده  آزجـادا      فارس ، چهارماحال وبختياري ،كهگيلويه و بويراحمـد       قاشقايلار داها چوخ    
  .دا ياشاييرلارخوزستان و بوشهر

سون آراشديرمالار گؤره . لرين اساس رولو اوْلموشدور خلج وقايي، افشار، بايات،اونلارين تركيبينده 
  .سينه قاووشاراق ،تدريجا توركلشميشلر لاردان دا بير نئچه طايفا  قاشقاي ائل بيرلشمه لور

  لر خمسه

  .  ائللريندنديرلرنفر و اينانلو اوسانلو،ين اطرافيندا ياشاييرو نئيريز  نين شرقينده لر فارس ايالتي خمسه
  .لر وقاشقايلار سون ايللره دك كؤچري حيات  سورموشلر خمسه

  خوزستان توركلري

آغاجاري و رامهرمز و ائللريندن اوْلوب ، داها چوخ   لئركي    و آغاجري ، افشار  خوزستان توركلري   
  .ده ياشاماقداديرلار  شوشتر

  كيرمان توركلري

لرينـده    بؤلگـه بافـت ، سـيرجان ، جيرفـت    ائللريندن اوْلوب ،    يچاقچيافشار و پ  كيرمان توركلري   
  .ياشاييرلار



  اورتا ايران توركلري

سينده   منطقهچادگانو فريدن  سي و ايصفاهانين      بؤلگه هندودراورتا ايران توركلري اراكين گونئينده      
  .ديرلار ياشاييرلار و عوموما بايات

لرين عكسينه سـاكين اهاليـدير و چـوخ     ، قاشقايلاروخمسهكيرمان، خوزستان و اورتا ايران توركلري    
  .قديم زامانلاردان كند و شهرلرده ياشاميشلار

ده گؤسـتريلميش و تخمينـا           لـي خريطـه    نـؤمره ٤نين ياشاديغي اراضي   گونئي و اورتا ايران توركلري    
  .كيلومتر مربعدير٦٥,٠٠٠

. لرينـدن سـاييلا بيلـر     سينين چئشيتلي شيوه    توركجهگونئي و اورتا ايران توركلرينين ديلي آذربايجان        
  . اوندا فارسجانين ائتگيسي داها چوخ اوْلموشدور

  .اورتا ايران  توركلري تاماميله اون ايكي ايماملي شيعه مذهبلي موسلماندير



  

  :قايناق كيتابلار

  
كيتابين آدييازيچي

tآذربايجان خلق ادبياتياهليمانآخوندوف

tادبياتيميزدا ايسيملر و تئرمينلرينتكآرسلان 

شناسي هنر جامعهامير حسينآريانپور
اسطوره، بيان نمادينابولقاسمابراهيم پور

سونا بولبوللرفريدهاصغر نيا
گلينلر بزگيمير مهدياعتماد ناطقي

tآذربايجان شيفاهي خلق ادبياتيپاشايئف افندي

گونئيحسيناقدسي
جشنها و ابولقاسم شيرازيانجوي

كتاب هفتهعليبلوكباشي
پاره پارهصمدبهرنگي
بررسي ادبيات شفاهي مردم آذربايجانپور اكبر
تئز مرحله ليسانسمحمدپيغامي
مردمشناسيعلي اكبرترابي

لري آذري فوْلكلور صحيفهاالله سلامجاويد
tري فورملاريآذربايجان خلق يانيلماجلاآفاقچلبي

tآذربايجان فوْلكلورو و ائتنو گرافياسيمعاريفهيئوا حاجي

ارس در گذر گاه تاريخحافظ زاده
آذربايجان فوْلكلورو مير هدايتحصاري

كوراوغلو در افسانه و تاريخرحيمنيا  رئيس
آساناكلاراسدااللهرحيمي مرداني
قاييزبان تركي قشاسدااللهرحيمي مرداني

دئييملر آرشيويابراهيمرفرف
چي ايلخيغلامحسينساعدي



اينقيلاب يولوندابسالور
تاريخ راميان و فندرسكمحمد عليسعيدي

شاهرودشريعت زاده
غملر درياسيعابدصادق پور

اردبيل در گذرگاه تاريخباباصفري
سي فوْلكلور خزينهعظفر خواه

سؤزلو ادبيات آرشيويصرافيعليرضا
tديوان اللغات الترك محمدكاشغرلي

سيه چادرهامنوچهركياني
علي اصغرمجتهدي
مياندوآبجمشيدمحبوبي

مئشينحسين)گونئيلي(محمدخاني 

ايلات و طوائف درگزسيد عليمير نيا 
فرهنگ مردمسيد عليمير نيا 
آذربايجانهلالناصري
آذربايجان شيفاهي خلق ادبياتيجوادهئيت
اولدوزلارزهرهوفايي
سايالارزهرهوفايي
سينامالارزهرهوفايي
ماهنيلارزهرهوفايي

آذربايجان ائل ادبياتيپرويزيكاني زارع
كتاب دده قورقود 

tآذربايجان  سوْوئت انسكلوپئدياسي

اؤزوموز و سؤزوموز
ونهاشاهسئ

  
  :لر قايناق نشريه

اينقيلاب يولوندامحمدتوحيدي تمير



اينقيلاب يولوندانقابي
اينقيلاب يولونداعليرضا

فروغ آزادي
گونشفرهاد
گونشواله

وارليق
يئني يولحسيندوزگون

  
  
  



  


